Kau ‘Aposetolo 1:1 i Kau ‘Aposetolo 1:6

KO ENGAUE
‘AF KAU
‘APOSETOLO

1 ‘Oku fakataha ‘e Kalaisi ‘ene kau akonga Ki he
mo‘unga ‘oe ‘Olive, ko e teu'i ‘akinautolu ke ma-
mata ki he‘ene ‘alu hake, pea ne fekau ke nau nofo
‘amanaki ‘i Seliisalema ki he hua'i hifo ‘oe Laumalie
Ma‘oni‘oni, ‘o ne faka‘ilo ia ‘oka hili ‘ae ‘aho si‘i pe,
te nau hoko ai ko e kau fakamo‘oni kiate ia, ‘o a‘u ki
he ngata‘anga ‘o mamani. 9 Hili ‘ene ‘alu hake, ‘oku
fakaha ‘e he ongo ‘angelo ke nau ‘alu, mo tokanga
loto ki he‘ene liunga ua mai ki mamani. 12 Pea nau
liumai, ‘o fai ‘enau fa‘a lotu, pea fili kia Mataiasi ke
‘aposetolo ko e fetongi ‘o Siutasi.

1 ‘E Tiofilusi, ko e fuofua tohi na‘aku fai, ko e
fakaha ‘oe me‘a kotoa pé na‘e kamata fai mo ako
‘aki ‘e Sisu, 2 ‘O a‘u ki he ‘aho na‘e ‘ave ai ia ki
‘olunga, ‘i he hili ‘ene tuku ‘ae ngaahi fekau ‘i
he Laumalie Ma‘oni‘oni ki he kau ‘aposetolo na‘a
ne fili: 3 ‘Akinautolu na‘a ne fakaha ia ki ai kuo
mo‘ui, ‘i he hili ‘ene mate, ‘i he ngaahi fakamo‘oni
‘ilongofua pea lahi, he na‘a nau mamata kiate ia
‘i he ‘aho ‘e fangofulu, pea lea ia ki he ngaahi me‘a
‘oe pule‘anga ‘oe ‘Otua: 4 Pea ‘i he‘enau fakataha
mo ia, na‘a ne fekau kiate kinautolu “Ke ‘oua te
nau ‘alu ‘i Selusalema, kae tatali ki he tala‘ofa ‘ae
Tamali, ‘a ia, na‘e pehé ai ‘e ia, kuo mou fanongo ai
‘iate au. > He na‘e papitaiso mo‘oni ‘e Sione ‘aki ‘ae
vai; kae ‘aho si‘i pé pea ‘e papitaiso ‘akimoutolu
‘aki ‘ae Laumalie Ma‘oni‘oni.” 6 Pea ‘i he‘enau
fakataha, na‘a nau fehu'i kiate ia, ‘o pehé, ‘Eiki,

te ke toe ‘ange ‘i he kuonga ni ‘ae pule‘anga ki
‘Isileli? 7 Pea pehe ‘e ia kiate kinautolu, ““‘Oku ‘ikai
ma‘amoutolu ke ‘ilo ki he ngaahi kuonga mo e
ngaahi‘aho, ‘aia ‘oku fa‘iteliha tokotaha pe ki ai ‘ae
Tamai. 8 Ka te mou ma‘u ‘ae malohi, ‘oka hoko mai
‘ae Laumalie Ma‘oni‘oni kiate kimoutolu: pea ko
‘eku kau fakamo‘oni ‘akimoutolu ‘i Seltisalema, mo
Siutea kotoa p€, mo Samélia, pea ki he ngata‘anga
‘o mamani.” 9 Pea hili ‘ene ngaahi folofola ni,
lolotonga ‘enau siofia ia, na‘e ‘ave ia ki ‘olunga;
pea fakapuli ia ‘e he ‘ao meiate kinautolu. 10 Pea
‘i he‘enau kei sio fakamama‘u ki he langi, i he‘ene
‘aluhake, ‘iloange, kuo tu‘u maikiate kinautolu ‘ae
ongo tangata kuo kofu hinehina; 11 ‘o na pehg, “Ae
kau tangata Kaleli, ko e ha ‘oku mou tutu‘u mo sio
fakamama‘u ai ki helangi? Ko e Sisu ko ia, kuo ‘ave
‘iate kimoutolu ki langi, ‘e pehé pé ‘ene toe ha‘u ‘o
hangé ko ho‘omou mamata ‘ene ‘alu hake ki loto
langi.” 12 Pea na‘a nau toki liu mai ki Selusalema
mei he mo‘unga ‘oku ui ko ‘Olive, ko hono vaha‘a
mo Seltsalema ko e mama‘o ‘oe fononga ‘i he ‘aho
Sapate. 13Pea kuo nau hoko mai, pea nau ‘alu hake
ki he potu ki ‘olunga, ‘aia na‘e nonofo ai ‘a Pita,
mo Semisi, mo Sione, mo ‘Aniteld, mo Filipe, mo
TOmasi, mo Patolomiu, mo Matiu, mo Semisi ko e
foha ‘o ‘Alefiusi, mo Saimone Selote, mo Siutasi ko

e tokoua ‘o Semisi. 14 Pea na‘e nonofo loto taha
‘akinautolu ni kotoa pé, ‘1 he lotu mo e hiufekina,

fakataha mo e kau fefine, mo Mele ko e fa‘é ‘a Sisu,
mo hono kainga.

15 9 Pea ‘i he ngaahi ‘aho ko ia, na‘e tu‘u hake
‘a Pita ‘i he ‘ao ‘oe kau akonga (koe lau fakataha
‘oe kakai ko e toko teau mo e toko uofulu,) ‘o ne

peheg, 16 ““Ae kau tangata mo e kainga, na‘e totonu
ke fakamo‘oni ‘ae tohini, ‘aia na‘elea‘aki ‘imu‘a ‘e
he Laumalie Ma‘oni‘oni, ‘i he ngutu ‘o Tevita, kia
Siutasi, ‘aia na‘a ne tataki ‘akinautolu na‘e puke
‘a Sisu. 17 He na‘e lau ia mo kitautolu, pea na‘e ai
hono tufakanga ‘i he ngaue ni.” 18 Pea na‘e fakatau
‘e he tangata ni ‘ae potu fonua ‘aki ‘ae totongi ‘o
‘ene angahala; pea na‘e to ‘o tu'u hono mata, pea
mafahihono kete, pea ‘oho kitu‘a hono to‘oto‘onga
kotoa pé. 19 Pea na‘e ‘ilo ia ‘e he kau nofo kotoa
pé ‘i Selusalema: ko ia na‘e ui ai ‘ae potu fonua ko
ia 1 he‘enau lea, Ko ‘Akeletama, ko e pehé, “Ko e
potu fonua ‘oe toto.” 20 He ‘oku tohi ‘i he tohi ‘oe
ngaahi Saame, “Ke lala hono fale, pea ‘oua ‘e nofo
ai hataha:’ pea, ‘Ko ‘ene ngaue ke ma‘u ‘e ha taha.’
21 “Ko ia ‘1 he kau tangata ni kuo tau nonofo mo
kinautolu, ‘1 he kuonga kotoa na‘e felemofafo ‘ae
‘Eiki ko Sisu ‘iate kitautolu, 22 ‘O fua fai mei he
papitaiso ‘a Sione, ‘0 a‘u ki he ‘aho pe ko ia na‘e
‘ave ai ia ki ‘olunga meiate kitautolu, ‘oku totonu

ke ai ha taha ko e fakamo‘oni mo kimautolu ‘o
ene toetu‘u.” 23 Pea na‘a nau fili ‘ae toko ua, ko

Siosefa na‘e ui ko Pasapa, pea fakahingoa foki ko
Susitasa, mo Mataiasi. 24 Pea na‘a nau lotu, ‘o
pehe, “E ‘Eiki, ko koe ‘oku ke ‘ilo‘i ‘ae loto kotoa
pé, ke fakaha pe ko hai ‘iate kinaua ni kuo ke
fili, 25 Koe‘uhi ke ai ‘ene tufakanga ‘i he ngaue ni
pea ke ‘aposetolo, ‘aia kuo hinga mei ai ‘a Siutasi
‘i he angahala, kae ‘alu ia ki hono potu ‘o‘ona.”
26 Pea na‘a nau talotalo; pea totonu kia Mataiasi;
pea na‘e lau fakataha ia mo e toko hongofulu ma
tokotaha ‘oe kau ‘aposetolo.

1 Kuo pito ‘ae kau ‘aposetolo 1 he Laumdalie
Ma‘oni‘oni, ‘onau lea ‘i he lea kehekehe, na‘e ‘ofa ‘ae
ni‘thi pea manuki ‘ae ni‘ihi. 14 Pea malanga ‘a Pita,
ne fakaha ‘oku lea ‘ae kau ‘aposetolo ‘i he malohi
‘oe Laumalie Ma‘oni‘oni, pea kuo toetu‘u ‘a Sisu mei
he pekia, ‘o ‘alu hake ki he langi, mo ne hua'i hifo
‘ae Laumalie Ma‘oni‘oni, pea ko e Misaia ia, na‘e
faka'‘ilo kiate kinautolu ‘e he ‘Otua i he ngaahime‘a
mana, mo e me‘a fakaofo, mo e faka'‘ilonga, peana‘e
‘ikai tutuki ia ki he ‘akau ka ‘i he poto mo e mu'‘aki
‘ilope ‘ae ‘Otua: 37 Kuo papitaiso ‘e Pita ‘ae tokolahi
kuo liliu. 41 Pea hiliia, na‘a mau nonofo fe‘ofo‘ofani
pé: pea kuo fai ‘e he kau ‘aposetolo ‘ae me‘a mana
lahi, pea fakatokolahi ‘e he ‘Otua ki hono siasi ‘i he
‘aho kotoa pe.

1 Pea kuo hokosia ‘ae ‘aho ‘oe Penitekosi, kuo
nau katoa ‘o loto taha ‘i he potu pe taha. 2 Pea
fakafokifa na‘e ai ‘ae ‘u‘'ulu mai mei he langi,
‘o hangé ha tu‘oni matangi malohi ‘aupito, pea
fakapito ‘aki ‘ae fale kotoa p€ na‘a nau nofo ai.
3 Pea na‘e ha mai kiate kinautolu ‘ae ngaahi
‘elelo mangamanga ‘o hangé ko e afi, pea nofo
ia ‘iate kinautolu taki taha. 4 Pea na‘e fakapito
‘aki ‘akinautolu kotoa pé ‘ae Laumalie Ma‘oni‘oni,
pea na‘a nau kamata lea‘aki ‘ae lea kehekehe,
‘0 fakatatau ki hono fakalea‘i ‘akinautolu ‘e he
Laumalije. 5 Pea na‘e ‘aunofo ‘i Seltisalema ‘ae kakai
Siufa‘alotu, meihe pule‘anga kotoa pé ‘ilalo langi.
6 Pea ‘i he mafola ‘ae ongoongo ni, na‘e fakakatoa
‘ae kakai, pea nau puputu‘u lahi, koe‘uhi na‘e
fanongo ‘ae tangata taki taha ki he‘enau lea ‘i
he‘enelea ‘a‘ana. 7Peana‘e ofo mo fakatumutumu

‘akinautolu kotoa pé€, ‘onau fepeheée‘aki, “Vakali,
‘ikai ko e kau Kaleli kotoa pé ‘akinautolu na ‘oku
lea? 8 Pea ‘oku féfé nai ‘oku tau taki taha fanongo
ki he‘etau lea, na‘a tau fanau‘i ai? 9 Ko e kakai
Patia, mo e Metia, mo e ‘Elama, pea mo e kau
nofo ‘1 MesopoOtemia, mo Siutea, mo Kapatosia, mo
Ponito, mo ‘Esia, 10 Mo Filisia, mo Pamifilia, mo
‘Isipite, pea mo e ngaahi potu ‘o Lipea ‘o ofi ki
Sailine, mo e ngaahi muli mei Loma, ko e ngaahi
Siu mo e kakai ului. 11 Ko e kakai, Keliti mo e
‘Alepea, ‘oku tau fanongo ‘oku nau lea ‘i he‘etau
lea ki he ngaahi ngaue fakaofo ‘ae ‘Otua.” 12 Pea
na‘a nau ofo kotoa pé, ‘o ta’emaau honau loto, mo
nau fepehée‘aki, “Ko e ha hono ‘uhinga ‘oe me‘a
ni?” 13 Kae manuki ‘ae ni‘ihi, ‘o pehég, “Oku fonu
‘i he uaine fo‘ou ‘ae kau tangata ni.”

14 9 Ka na‘e tutu‘u hake ‘a Pita, mo e toko hon-
gofulu ma tokotaha, ‘o lea‘aki ‘ae le‘o lahi, ‘0 ne
pehé kiate kinautolu, ““Akimoutolu ‘ae kau tan-
gata ‘o Siutea, mo kimoutolu kotoa pé ‘oku ‘aunofo
‘i Seltisalema, ke mou ‘ilo eni, pea fakafanongo ki
he‘eku lea: 15 He ‘oku ‘ikai kona ‘akinautolu ni, ‘o
hange ko ho‘omou mahalo, he ko hono tolu pe eni

‘oe feitu‘ula‘a ‘oe ‘aho. 16 Ka ko eni ia na‘e lea ki
ai ‘ae palofita ko Sioeli; 17 “Oku pehé ‘e he ‘Otua,

‘E hoko ‘i he ngaahi ‘aho ‘amui, te u hua‘i hifo
hoku Laumalie ki he kakai kotoa pé: pea ‘e kikite
‘e homou ngaahi foha mo homou ngaahi ‘ofefine,
pea ‘e ha ‘ae ngaahi me‘a ki ho‘omou kau talavou,
pea ‘e fa‘a misi ho‘'omou kau matu‘a: 18 Pea ‘i he
ngaahi ‘aho ko ia, teu hua‘i hifo hoku Laumalie
ki he‘eku kau tamaio‘eiki mo ‘eku kau kaunanga;
pea te nau kikite; 19 Pea te u fakaha ‘ae ngaahi

me‘a fakaofo ‘i ‘olunga ‘i he langi, mo e ngaahi
faka‘ilonga ki lalo ‘i mamani; ko e toto mo e afi, mo
e ‘ahu ‘oe afi; 20 Pea ‘e liliu ‘ae la‘a ‘o po‘uli, pea
mo e mahina ‘o toto, ‘i he te‘eki hoko ‘ae ‘aho lahi
pea fakamanavahé, ‘oe ‘Eiki: 21 Pea ‘e pehg, ko ia
‘e ui ki he huafa ‘oe ‘Eiki, ‘e fakamo‘ui ia.” 22 ““Ae
kau tangata ‘Tsileli, fanongo ki he ngaahi lea ni; ko
Sisu ‘o Nasaleti, ko e tangata mei he ‘Otua, peana‘e
ongoongo ‘iate kimoutolu ‘1 he ngaahi me‘a mana,
mo e ngaue fakaofo, mo e faka‘ilonga, ‘aia na‘e
fai ‘e he ‘Otua ‘iate ia ‘i homou ‘ao, ‘o hangeé ko ia
‘oku mou ‘ilo foki ki ai: 23 ‘Aia na‘e tukuange ‘e he
‘Otua, ‘i he‘ene fakakaukau poto mo ‘ene mu‘aki
‘ilo, pea na‘a mou puke ‘aki ia ‘ae nima angahala,
‘o tutuki ia ki he ‘akau, ‘o tamate‘i: 24 ‘Aia kuo
fokotu‘u ‘e he ‘Otua, ‘i he veteange ‘oe mamahi ‘oe
mate: koe‘uhi na‘e ‘ikai ‘aupito fa‘a ta‘ofi ‘aki ia.
25 He ‘oku lea ‘a Tevita kiate ia, ‘Na‘aku mamata
ma‘u ki he ‘Eiki ‘1 hoku ‘ao, he ‘oku ‘1 hoku nima
to‘omata‘u ia, ke ‘oua na‘a ue‘i au: 26 Ko ia na‘e
fiefia ai hoku loto, pea fiefia mo hoku ‘elelo; pea
‘e malolo foki ‘a hoku sino ‘i he ‘amanaki lelei:
27Koe‘uhi ‘e ‘ikai te ke tuku hoku laumalie ‘i hétesi,
pea ‘e ‘ikai te ke tuku ho tokotaha ma‘oni‘oni ke

ne ‘ilo ‘ae ‘au‘auha. 28 Kuo ke fakaha kiate au ‘ae
ngaahi hala ‘oe mo‘ui; te ke fakafonu ‘aki au ‘ae

fiefia ‘i ho ‘ao.” 29 ““Ae kau tangata mo e kainga,

tuku ke u lea ‘o fakamatala atu kiate kimoutolu ki
he ‘eiki ‘i mu‘a ko Tevita, he kuo pekia ia pea tanu,

pea ‘oku ‘iate kitautolu hono fonualoto ‘o a‘u ki he
‘aho ni. 30 Pea ko e palofita ia, pea na‘a ne ‘ilo kuo
fuakava ‘e he ‘Otua kiate ia, te ne fokotu‘u ‘i hono
hako, ‘o fakatatau ki he kakano, ‘ae Kalaisi, ke nofo

‘1hononofo‘a fakatu‘i; 31 Pea ‘i he‘ene ‘iloia ‘imu‘a,
na‘a ne lea ki he toetu‘u ‘o Kalaisi, ‘Na‘e ‘ikai tuku
ma‘u hono laumalie ‘i hétesi, pea na‘e ‘ikai ‘ilo ‘e
hono sino ‘ae ‘au‘auha.” 32 Pea ko e Sisu ni kuo
fokotu‘u ‘e he ‘Otua, pea ko e kau fakamo‘oni ki
ai ‘akimautolu kotoa pé. 33 Ko ia, ‘i hono hakeaki‘i
‘e he nima to‘omata‘u ‘oe ‘Otua, pea ‘i he‘ene ma‘u
mei he Tamai ‘ae tala‘ofa ‘oe Laumalie Ma‘oni‘oni,
kuo ne hua‘i hifo eni, ‘aia ‘oku mou mamata mo
fanongo ki ai ni. 3¢ He na‘e ‘ikai ‘alu hake ‘a Tevita
ki he langi: ka na‘e pehé mai ‘e ia, ‘Na‘e pehé
‘e Sihova ki he‘eku ‘Eiki, Nofo koe ‘i hoku nima
to‘omata‘y, 35> Kae ‘oua ke u ngaohi ho ngaahi fili
ko ho tu‘ungava‘e.” 36 “Ko ia ke ‘ilo pau ‘e he fale
kotoa peé ‘o ‘Isileli, kuo fakanofo ‘e he ‘Otua ‘ae Sisu
koia, ‘aia na‘a mou tutuki ki he ‘akau, ko e ‘Eiki mo
e Kalaisi.”

37  Pea ‘i he‘enau fanongo eni, na‘e
mahuhuhuhu honau loto, pea na‘a nau pehé
kia Pita mo hono toe ‘oe kau ‘aposetolo, ‘ae kau
tangata mo e kainga, “Ko e ha te mau fai?” 38 Pea
toki peheé ‘e Pita kiate kinautolu, “Fakatomala, pea
mou taki taha papitaiso ‘1 he huafa ‘o Sisu Kalaisi,
ke fakamolemole ai ‘ae angahala, pea te mou

ma‘u mo e foaki ‘oe Laumalie Ma‘oni‘oni. 39 He
ko e tala‘ofa eni kiate kimoutolu, mo ho‘omou

fanau, pea mo kinautolu kotoa pé ‘oku mama‘o,
‘aia kotoa pé ‘e ui ‘e he ‘Eiki ko hotau ‘Otua.” 40 Pea

na‘e lahi ‘ae lea kehekehe na‘a ne fakamo‘oni
mo akonaki‘aki, ‘o0 ne pehé, “Mou fakamo‘ui

‘akimoutolu mei he to‘utangata paongata‘a ni.”

41 9 Pea ko kinautolu na‘e ma‘u fiefia ‘ene lea,
na‘a nau papitaiso: pea ‘i he ‘aho pe ko ia na‘e
ului ‘ae kakai ‘e toko tolu afe nai. 42 Pea na‘a

nau tu‘uma‘u ‘1 he akonaki ‘ae kau ‘aposetolo, mo
e fe‘ofo‘ofani, mo e tofi ‘oe ma, mo e fehufekina.
43 Pea na‘e t0 ki he kakai kotoa pé ‘ae manavahe:
pea na‘e lahi ‘ae me‘a fakaofo mo e me‘a mana
na‘e fai ‘e he kau ‘aposetolo. 44 Pea na‘e loto taha
‘akinautolu kotoa pé na‘e tui, pea na‘e me‘a taha
pé ‘akinautolu; 45 Pea na‘a nau fakatau honau
ngaahi ‘api mo ‘enau me‘a, pea tufa ki he kakai
takitaha, ‘o fakatatau ki he‘ene masiva. 46Peana‘a

nau ‘aluloto taha ki he falelotulahi ‘i he ‘aho kotoa
P€, mo nau tofitofi ma ‘i he ngaahi fale, pea kai

‘enau me‘akai ‘i he fiefia mo e loto ta‘ekaka, 47 ‘O
fakamalo ki he ‘Otua, pea ‘ofeina ‘e he kakai kotoa
pé. Pea na‘e fakaului ‘e he ‘Eiki kiate kinautolu ‘i
he ‘aho kotoa pé ‘akinautolu kuo fakamo‘ui.

1 ‘Oku malanga ‘e Pita ki he kakai na‘e ha‘'u ke
mamata ki he tangata pipiki kuo fakamo‘ui hono
va‘e. 12 ‘Oku ne fakaha na‘e ‘ikai fakamo‘ui ‘ae
tangata ‘i he‘'ene malohi, pe ‘i he malohi ‘a Sione, pe
‘i he‘ena ma‘oni‘oni, ka ‘i he ‘Otua, pea mo hono
‘Alo ko Sisu, pea ‘i he tui ki hono huafa: 13 Ko ‘ene
valoki kiate kinautolu koe‘uhi ko e nau tutuki ‘a Sisu
ki he ‘akau. 17 ‘Aia na‘a nau fai ‘i he ta‘e‘ilo, ka
na‘e fakamo‘oni ai ‘ae fakakaukau ‘ae ‘Otua mo e
ngaahi tohi: 19 ‘Oku ne enginaki ke nau kumi ‘i he
fakatomala mo e tui ki he fakamolemole ‘o ‘enau
hia, mo e fakamo‘ui mei he Sisu ko ia.

1 Pea na‘e ‘ohake fakataha ‘a Pita mo Sione ki
he falelotu lahi ‘i he feitu‘ula‘a lotu, ‘aia ko hono
hiva. 2 Pea ko e tangata ‘e taha na‘e pipiki talu
hono fanau‘, na‘e fata ange ‘i he ‘aho kotoa pé, ‘o

tuku ‘i he matapa ‘oe falelotu lahi ‘aia na‘e ui ko
e Fakasanisani, ke kole kiate kinautolu na‘e hu ki
he falelotu lahi; 3 Pea mamata ia kia Pita mo Sione
‘oku fai ke na hu ki he falelotu lahi, pea ne kole.
4 Pea sio fakamama‘u ‘a Pita mo Sione kiate ia, ‘o
na pehé, “Sio mai kiate kimaua.” > Pea tokanga
atuia kiate kinaua, ‘o ‘amanaki te ne ma‘u hame‘a
‘iate kinaua. 6 Pea toki pehe ‘e Pita, “Ko e siliva mo
e koula ‘oku ‘ikai te u ma‘u; ka ko ia ‘oku ou ma‘u

te u foaki kiate koe: ‘i he huafa ‘o Sisu Kalaisi ‘o
Nasaleti tu‘'u hake ‘o ‘alu.” 7 Pea na‘a ne puke ia

‘i hono nima to‘omata‘u, ‘o fokotu‘u hake ia: pea
na‘e malohi leva hono va‘e mo hono tunga‘iva‘e.
8 Pea hopo hake ia ‘o tu‘u, mo ‘eve‘eva, pea nau hii
fakataha moia ki he falelotu lahi, kuo ‘eve‘eva, mo
hopohopo, pea fakamalo ki he ‘Otua. 9 Pea na‘e
mamata ‘ae kakai kotoa pé kiate ia, ‘oku ‘eve‘eva
mo fakamalo ki he ‘Otua; 10 Pea na‘a nau ‘ilo ko ia
ia na‘e nofo ‘o kole ‘i he matapa Fakasanisani ‘oe
falelotulahi: peana‘e matu‘aki ofo ‘akinautolumo

fakatumutumu ‘i he me‘a kuo fai kiate ia. 11 Pea
‘1 he‘ene kei puke kia Pita mo Sione ‘e he tangata

pipiki kuo fakamo‘ui, na‘e felele‘i ki ai ‘ae kakai
kotoa pé, ‘oku nau ofo lahi, ki he fale hala, ‘oku
fakahingoa kia Solomone.

12 9 Pea kuo mamata ‘a Pita ki ai, pea peheé ‘e
ia ki he kakai, ““Ae kau tangata ‘Isileli, ko e ha

‘oku mou ofo ai ‘i he me‘a ni? Pea ko e ha ‘oku
mou sio fakamama‘u ai kiate kimaua, ‘o hangé

kuo ma ngaohi 1 ha‘ama malohi pe ma‘oni‘oni
‘amaua ke ‘eve‘eva ‘ae tangata ni? 13 Ko e ‘Otua
‘0 ‘Epalahame, mo ‘Aisake, mo Sékope, ko e ‘Otua
‘oe tau ngaahi tamai, kuo ne fakaongoongolelei

hono ‘Alo ko Sisu; ‘aia na‘a mou tukuaki‘i pea
li‘aki i he ‘ao ‘o Pailato, ka na‘e matu‘aki loto ia ki
hono tukuange. 14 Ka na‘a mou li‘aki ‘ae tokotaha
ma‘oni‘oni mo angatonu, pea kole ke tuku ‘ae
tangata fakapo kiate kimoutolu; 15 Kae tamate‘i ‘ae
‘Eiki ‘oe mo‘ui, ‘aia kuo fokotu‘u ‘e he ‘Otua mei
he mate; pea ko e kau fakamo‘oni ‘akimautolu ki
ai. 16 Pea ko hono huafa, ko e tui ki hono huafa,
kuo ne fakamalohi ‘ae tangata ni, ‘aia ‘oku mou
mamata pea ‘ilo‘i: ‘io, ko e tui kiate ia, kuo ma‘u
ai ‘e he tangata ni ‘ae mo‘ui haohaoa ni ‘i he ‘ao
‘omoutolu kotoa pé. 17 “Pea ko eni, ‘e kainga, ‘oku
ou ‘ilo ne mou fai ia ‘i he vale, pea pehé foki mo
ho‘omou kau pule. 18 Ka ko e ngaahi me‘a ko ia
na‘e tomu‘a fakaha ‘e he ‘Otua ‘i he ngutu ‘o ‘ene
kau palofita kotoa pé€, ‘e mamabhi ai ‘a Kalaisi, kuo
ne fakamo‘oni ia.

19 9 Ko ia ke mou fakatomala, pea liliu, ke
fakamolemole ai ho‘omou angahala, koe‘uhi ke
hoko mai ‘ae ngaahi ‘aho ‘oe fakamo‘ui mei he ‘ao
‘oe ‘Eiki; 20 Pea te ne fekau mai ‘a Sisu Kalaisi, ‘aia
na‘e tomu‘a malanga‘akikiate kimoutolu: 21‘Aia ‘e
ma‘u ‘e he langi, kae‘oua ke hoko mai ‘ae kuonga
‘oe liliu ‘oe me‘a kotoa pé, ‘aia kuo lea ki ai ‘ae
‘Otua 1 he ngutu ‘o ‘ene kau palofita ma‘oni‘oni
kotoa pé talu mei he ngaohi ‘a mamani. 22 He
na‘e lea mo‘oni ‘a Mosese ki he ngaahi tamai, ‘o
pehe, “E fokotu‘u ‘e he ‘Eiki ko homou ‘Otua ha
palofita kiate kimoutolu ‘i homou kainga, ‘0o hange
ko au; pea te mou fanongo kiate ia ‘i he ngaahi
me‘a kotoa pé te ne lea‘aki kiate kimoutolu. 23 Pea
‘e pehe, ko e tangata kotoa pé ‘e ‘ikai tokanga ki
he palofita ko ia, ‘e faka‘auha ia mei he kakai’

24 To, pea ko e kau palofita kotoa pé meia Samuela
mo kinautolu ki mui ni, ‘akinautolu na‘e lea, na‘a
nau kikite ki he ngaahi ‘aho ni. 25 Ko e fanau ‘ae
kau palofita ‘akimoutolu, pea mo e fuakava na‘e
fai ‘e he ‘Otua mo ‘etau ngaahi tamai, ‘i he‘ene
pehé kia ‘Epalahame, ‘Pea ‘1 ho hako ‘e montu‘ia ‘ae
fa‘ahinga kotoa pé ‘o mamani.’ 26 Pea ‘i he fokotu‘'u
‘e he ‘Otua hono ‘Alo ko Sisu, kuo ne tomu‘a fekau
ia kiate kimoutolu, ke ne tapuaki‘i ‘akimoutolu, ‘i
he tafoki ‘akimoutolu taki taha mei he‘ene hia.”

1 Kuo ‘ita ‘ae kau pule ‘ae kakai Siu ki he malanga
‘a Pita, pea nau fakahii ia mo Sione ki he fale
fakapopula. 5 Pea kuo hili ‘ae fakamaau na‘e fakaha
‘e Pita kuo fakamo‘ui ‘ae tangata pipiki i he huafa ‘o
Sisu, pea ko ia pé ‘ae Sisu ke tau mo‘ui ta‘engata ai,
13 Pea nau fekau kiate ia mo Sione, mo fakamana,
ke ‘oua na‘a na toe malanga ‘i he huafa ko ia. 23 Ko
e ht ma‘u ‘ae siasi. 31 Pea na'‘e fakaha ‘e he ‘Otua
kuo ne ongo‘i ‘enau hii, ‘i he‘ene lulululu ‘ae potu
na‘a nau katoa ai: pea ne tokoni ‘ae siasi ‘i he foaki
Laumalie Ma‘oni‘oni, pea nau fe‘ofo‘ofani mo fa'a
foaki ‘ofa.

1Pea ‘i he‘ena keilea ki he kakai, na‘e fe‘ohofi ki-
ate kinaua ‘ae kau taula‘eiki mo e pule ‘oe falelotu
lahi, pea mo e kau Satusi, 2 He kuo nau kina ‘i
he‘ena ako ki he kakai, mo ‘ena malanga‘aki ‘ae
toetu‘u ‘a Sisu mei he mate. 3 Pea na‘a nau puke
‘akinaua, ‘o tuku ki he fale fakapopula, kae‘oua ke

‘aho: he kuo efiafi. 4Ka na‘e tui ‘ae tokolahi ‘iate
kinautolu na‘e fanongo ki he folofola; pea ko hono

lau ‘oe kakai ko e toko nima afe nai.



Kau ‘Aposetolo 4:5 xii Kau ‘Aposetolo 4:16

> 9 Pea pehé, kuo pongipongi hake, na‘e katoa
ki Seluisalema honau kau pule, mo e matu‘a, mo e
kau tangata tohi, 6 Mo ‘Anasi ko e taula‘eiki lahi,
mo Kaiafasi, mo Sione, mo ‘Alekisanita, pea mo e
kainga kotoa pé€ ‘oe taula‘eiki lahi. 7 Pea kuo ‘omi
‘akinaua ki honau ‘ao, na‘a nau fehu'i, ‘o pehée, “Ko
e malohi fé, mo e hingoa ‘o hai, kuo mo fai ai ‘ae
me‘a ni?” 8 Pea kuo fonu ‘a Pita ‘i he Laumalie
Ma‘oni‘oni, pea pehe ‘e ia kiate kinautolu, “‘Aki-
moutolu, ko e kau pule ‘oe kakai, mo e matu‘a ‘o
‘Isileli, 9 Kapau ‘oku ‘ekea ‘akimaua he ‘aho ni ki he
ngaue lelei ki he tangata pipiki, pe ko e ha ‘ae me‘a
na‘e fakamo‘ui ai ia; 10 Ke ‘ilo ‘ekimoutolu kotoa
PE, pea mo e kakai kotoa pé ‘o ‘Isileli, ko e huafa
‘o Sisu Kalaisi ‘o0 Nasaleti, ‘aia ne mou tutuki ki he
‘akau, ka kuo fokotu‘u ia ‘e he ‘Otua mei he mate,
ko ia pe kuo tu‘u ai ‘ae tangata ni ‘i homou ‘ao kuo

haohaoa. 11 ‘Ko e maka eni na‘e li‘aki ‘ekimoutolu
ko e kau tufunga, ‘aia kuo hoko ko e fungani maka

tuliki.” 12 Pea ‘oku ‘ikai ha fakamo‘ui ‘i ha taha
kehe: he ‘oku ‘ikai ke tuku mo ha hingoa ki he

kakai ‘i lalo langi, ke tau mo‘ui ai.

139 Pea kuo nau mamata ki he ta‘emalu‘ia ‘a Pita
mo Sione, mo nau ‘ilo ko e ongo tangata me‘avale,

pea ta‘epoto, pea nau ofo; pea na‘a nau ‘ilo kiate
kinaua, na‘ana ‘ia Sisu. 14Ka ‘i he‘enau vakai ki he
tangata kuo fakamo‘ui, ‘oku nau tutu‘u fakataha
mo kinaua, pea ‘ikai te nau fa‘a lea ki ai. 15 Pea

hili ‘enau fekau ‘akinaua ke ‘alu si‘i atu mei he
fakamaau‘anga, na‘anau alea ‘iate kinautolu, 16‘O

nau pehe, “Ko e ha ‘ae me‘a te tau fai ki he ongo
tangata ni? He kuo fai mo‘oni ‘ekinaua ‘ae mana
lahi, pea ‘oku ‘ilo ia ‘ekinautolu kotoa pé ‘oku nofo

‘i Seltisalema; pea ‘oku ‘ikai te tau fa‘a faka‘ikai ki

ai.. 17 Ka koe‘uhi ke ‘oua na‘a kei mafola ia ‘i he
kakali, ke tau fakamana‘i ‘akinaua ‘o lahi, ke ‘oua

na‘anatoeleaki hatangata ihe hingoani.” 18 Pea
na‘anau ui ‘akinaua, ‘o fekau malohi kiate kinaua,
ke ‘oua ‘aupito na‘a na lea pe ako ‘i he hingoa ‘o
Sisu. 19 Ka na‘e lea atu kiate kinautolu ‘a Pita mo
Sione, ‘o pehé, “Mou fifili, pe ‘oku lelei ‘a fé ‘i he
‘ao ‘oe ‘Otua, ‘a ‘ema talangofua kiate kimoutolu,
pé ki he ‘Otua. 20 Koe‘uhi ‘oku ‘ikai te ma fa‘a ta‘ofi
‘ema lea‘aki pe ‘ae ngaahi me‘a kuo ma mamata
mo fanongo ai.” 21 Pea kuo nau toe fakamana'i,
peanau tukuange ‘akinaua, he na‘e ‘ikai te nau ‘ilo
ha me‘a ke tautea ai ‘akinaua, pea telia ‘ae kakai:
he na‘a nau fakamalo kotoa pé ki he ‘Otua ‘i he
me‘a kuo fai. 22 He kuo fangofulu tupu ‘ae ta‘u ‘oe
tangata, kuo fai ki ai ‘ae mana fakamo‘ui ni.

23 [ Pea ‘i he tukuange ‘akinaua, na‘a na 0 ki
hona kainga, ‘o fakaha kotoa pé ‘ae lea ‘ae kau

taula‘eiki lahi mo e matu‘a kiate kinaua. 24 Pea
kuo nau fanongo ki ai, pea nau hiki fakataha hake

honau le‘o ki he ‘Otua, ‘onau pehée, “E ‘Eiki, ko e
‘Otua ‘a koe, na‘a ke ngaohi ‘ae langi mo mamani,
pea mo e tahi, mo e me‘a kotoa pé ‘oku i ai; 25 ‘A
koe na‘a ke pehé ‘i he ngutu ‘o ho‘o tamaio‘eiki
ko Tevita, ‘Ko e ha ‘oku lili ai ‘ae Senitaile, pea
mahalo me‘a va‘inga ai ‘e he kakai? 26 Na‘e tu‘u
hake ‘ae ngaahi tu'l ‘0o mamani, pea na‘e katoa ‘ae
kau pule, ‘o angatuu ki he ‘Eiki, pea mo hono
Kalaisi.’ 27 He ko e mo‘oni na‘e fakataha ‘a Helota,
mo Ponito Pailato, mo e Senitaile, mo e kakai
‘Isileli, ‘o fakatanga ki ho ‘Alo ma‘oni‘oni ko Sisu,
‘aia na‘a ke fakanofo, 28 Ke fai ‘aia kotoa p€ na‘e

tomu‘a tu‘utu‘uni ‘e ho nima mo ho‘o poto ke fai.
29 Pea ko eni, ‘e ‘Eiki, ke ke tokanga ki he‘enau lea
fakamana: pea ke tuku ki ho‘o kau tamaio‘eiki, ke
nau lea malohi ‘aki ho‘o folofola, 30 ‘I ho‘o mafao
atu ho nima ke fakamo‘ui; pea ke fai ‘ae ngaahi
mana mo e me‘a fakaofo ‘i1 he huafa ‘o ho ‘Alo
ma‘oni‘oni ko Sisu.”

31 9 Pea hili ‘enau lotu, na‘e ngalulululu ‘ae
potu na‘a nau fakataha ai; pea na‘e fakapito
‘akinautolu kotoa peé ‘aki ‘ae Laumalie Ma‘oni‘oni,

‘onau lea malohi ‘aki ‘ae folofola ‘ae ‘Otua. 32 Pea
na‘eloto mo laumalie taha pé ‘akinautolu kotoa pé

na‘e tui: pea na‘e ‘ikai ha taha ‘e ui ‘ene me‘a na‘a
ne ma‘u ko e me‘a ‘a‘ana; ka na‘a nau me‘a taha
pé. 33 Pea na‘e fakamo‘oni ‘e he kau ‘Aposetolo
‘aki ‘ae malohi lahi ‘ae toetu‘u ‘ae ‘Eiki ko Sisu: pea
na‘e lahi ‘ae ‘ofa ‘iate kinautolu kotoa pé. 34 Pea

na‘e ‘ikai ha taha ‘ate kinautolu ‘e masiva: he
ko kinautolu kotoa p€ na‘e ma‘u ‘ae fonua pe ‘ae

fale, na‘e fakatauia, peana‘e ‘omihono totongi ‘oe
me‘a kuo fakatau, 35 ‘O tuku hifo ‘i he va‘e ‘oe kau
‘aposetolo: pea na‘e tufaki ki he tangata taki taha
‘o fakatatau ki he‘enau masiva. 36 Pea ko Sose ‘i
he fa‘ahinga ‘o Livai, mei he fonua ko Saipalo, ‘aia
na‘e fakahingoa ‘e he kau ‘Aposetolo ko Panepasa,
(‘aia, ko hono ‘uhinga, “Ko e foha ‘oe fiemalie,”)
37 Na‘e fakatau ‘e ia hono potu fonua, pea ‘omi
hono pa‘anga, ‘o tuku ki he va‘e ‘oe kau ‘Aposetolo.

1 Ko e mate ‘a ‘Ananaia mo Safaila koe‘uhi ko ‘ena
fai kaka. 12 Ko e fai ‘ae me‘a mana lahi ‘e he kau
‘aposetolo, 14 ‘Oku tupu ‘o lahi ai ‘ae tui: 17 ‘Oku
toe fakahtu ki he fale fakapopula ‘ae kau ‘aposetolo,

19 Ka ‘oku fakamo‘ui ‘akinautolu ‘e ha ‘dngelo, mo ne
fekau ke nau malanga fakaha ki he kakai kotoa pé:
21 Pea kuo hili ‘enau malanga ‘i he falelotu lahi, pea
mo e ‘ao ‘oe kau fakamaau, 33 Na‘a nau tu‘utamaki
ki he tamate‘l, ka nau mo‘ui ‘i he lea ‘a Kamelieli, ko e
fakamaau lahi ‘i he kakai Siu. 40 Ko honau tautea
mo nau fakamalo ai ki he ‘Otua, pea mo e ‘ikai tuku
‘enau malanga ‘i he ‘aho kotoa pe.

1Ka ko e tangata ‘e tokotaha ko ‘Ananaia hono
hingoa, mo hono uaifi ko Safaila, na‘a na fakatau
‘ae ‘api, 2 Pea na‘e ta‘ofi ‘e ia ‘ae konga ‘o hono
totongi, pea ‘ilo foki ia ‘e hono uaifi, kae ‘omi pe
hono konga, ‘o tuku 1 he va‘e ‘oe kau ‘aposetolo.
3 Ka na‘e pehé ‘e Pita, ““Ananaia, ko e ha kuo
fakapito aiholoto ‘e Sétane, ke ke loi ki he Laumalie
Ma‘oni‘oni, pea ke ta‘ofi ‘ae konga ‘i he totongi ‘oe
fonua? 4Na‘e kei tuku pe, ‘ikai na‘e ‘o‘ou peia? Pea
ka kuo fakatau ia, ‘ikai te ke fa‘iteliha pe ki ai? Ko
e ha kuo tupu ai ‘ae me‘a ni ‘i ho loto? ‘Oku ‘ikai
ko ho‘o loi ki he tangata, ka ki he ‘Otua.” > Pea
‘i he fanongo ‘e ‘Ananaia ki he lea ni, na‘e t0 ia
ki lalo, ‘o mate: pea na‘e hoko ‘ae manavaheé lahi
kiate kinautolu kotoa pé€ na‘e fanongo ki he ngaahi
me‘a ni. 6 Pea na‘e tu‘u hake ‘ae kau talavou, ‘o
fakakoloa ia, pea ‘ave kitua‘a, ‘o tanu. 7 Pea hili
nai ‘ae feitu‘ula‘a ‘e tolu, pea ha‘u hono uaifi, kae
te‘eki ‘ilo ‘e ia ‘aia kuo fai. 8 Pea pehé ‘e Pita kiate
ia, “Tala mai, pe na‘a mo fakatau ‘ae ‘api ‘aki ‘ae
me‘a ni. Pea peheé ‘e ia, To, ‘aia pe.” 9 Pea peheé ai
‘e Pita kiate ia, “Ko e ha kuo mo alea ai ke ‘ahi‘ahi‘i
‘ae Laumalie ‘oe ‘Eiki? Vakali, ‘oku ‘i he matapa ‘ae
va‘e ‘okinautolu kuo nau toki tanu ho husepaniti,
pea te nau fata koe kitua‘a.” 10 Pea ‘iloange, na‘e

to ki lalo ia ki hono va‘e, pea mate: pea hiu mai
‘ae kau talavou, ‘o ‘ilo kuo mate ia, pea ‘ave ia
kitua‘a, ‘o tanu ia mo hono husepaniti. 11 Pea na‘e
t0 ‘ae manavaheé lahi ki he siasi kotoa p€, pea mo
kinautolu kotoa pé na‘e fanongo ki he ngaahi me‘a
ni.

12 9 Pea na‘e fai ‘e he nima ‘oe kau ‘aposetolo
‘ae ngaahi mana mo e me‘a fakaofo lahi ‘i he ‘ao
‘oe kakai; (pea na‘a nau fakataha kotoa pé ‘o loto

taha ‘i he fale hala ‘o Solomone. 13 Pea ‘i hono toe
na‘e ‘ikai kau mo kinautolu ha tokotaha, ko ‘enau
manavaheé: ka na‘e faka‘apa‘apa ‘ae kakai kiate

kinautolu. 14Pea na‘e ului tokolahi ai ki he ‘Eiki ‘ae
kakai tui, ko e tangata mo e fefine.) 15 Ko ia na‘a

nau fata ai ‘ae ngaahi mahaki ki he ngaahi hala,
‘o fakatokoto ‘i he mohenga mo e tokoto‘anga, ke

fakamali honau ni‘ihi ‘aki ‘ae ‘ata ‘o Pita ‘i he‘ene
‘alu ange. 16 Pea na‘e ha‘u foki ‘ae tokolahi mei he
ngaahi kolo ‘oku ofi ki Seltsalema, ke fetuku mai
‘ae kakai mahaki, mo kinautolu na‘e mamahi ‘i he
kau laumalie ‘uli: pea na‘e fakamo‘ui ‘akinautolu
kotoa pe.

17 q[ Pea toki tutu‘u hake ‘ae taula‘eiki lahi, mo
kinautolu kotoa pé na‘e ‘iate ia, (i he fa‘ahinga
‘oe Satusi,) kuo nau fonu i he ‘ita, 18 Pea na‘a nau
puke ‘ae kau ‘Aposetolo, ‘o fakaht ‘akinautolu ki
he fale fakapopula lahi. 19 Ka na‘e to‘o ‘ae matapa
‘oe fale fakapopula ‘e ha ‘angelo ‘ae ‘Eiki ihe po, pea
ne ‘omi kitu‘a ‘akinautolu, mo ne peheg, 20 “Mou
‘alu, ‘o tu‘u ‘i he falelotu lahi, pea malanga ki he
kakai ‘aki ‘ae lea kotoa pé ‘oe mo‘ui ni.” 21 Pea
kuo nau fanongo ki ai, na‘a nau uhu hengihengi ki
he falelotu lahi, ‘0 ako. Ka na‘e ha‘u ‘ae taula‘eiki

lahi, mo kinautolu na‘e ‘iate ia, pea fakataha ‘ae
kau fakamaau, mo e matu‘a kotoa pé ‘oe fanau ‘a
‘Isileli, pea nau fekau ke ‘omi ‘akinautolu mei he
fale fakapopula. 22Ka ‘i he hoko atu ‘ae kau tangata
fekau, ‘o ‘ikai ‘ilo ‘akinautolu ‘i he fale fakapopula,
na‘anauliumai, ‘o fakaha, 23‘O pehé¢, “Ko e mo‘oni
na‘a mau ‘ilo ‘ae fale fakapopula ‘oku tapuni ma‘u,
pea tutu‘u ‘itu‘a ‘ae kau le‘o ‘i he ngaahi matapa:
ka ‘1 he‘emau to‘o ia, na‘e ‘ikai te mau ‘ilo ‘1 loto
ha tokotaha.” 24 Pea kuo fanongo ki he ngaahi
me‘ani‘ae funganitaula‘eiki mo e pule ‘oe falelotu
lahi mo e kau taula‘eiki lahi, na‘a nau fifili pe fefé
ai nai eni. 25 Pea na‘e toki ha‘u ‘ae tokotaha, ‘o
ne fakaha kiate kinautolu, ‘o pehé, “Vakai, ko e
kautangatana‘a moufakahi ki he fale fakapopula,
‘oku nau tutu‘u ‘i he falelotu lahi, ‘o ako ki he
kakai.” 26 Pea ‘alu leva ‘ae ‘eiki mo e kau tangata
fekau, ‘o ‘omi fiemalie ‘akinautolu: he na‘a nau
manavahé ki he kakai, telia na‘a tolongaki ‘aki
‘ae maka ‘akinautolu. 27 Pea kuo nau omi, ‘o
tuku ‘akinautolu ‘i he ‘ao ‘oe kau fakamaau: pea
na‘e fehu'i ‘ae fungani taula‘eiki kiate kinautolu,
28 ‘0 pehe, “Ikai na‘a mau matu‘aki fekau kiate
kimoutolu ke ‘oua na‘a mou ako ‘i he hingoa na?
Pea vakai, kuo mou fakapito ‘a Selusalema ‘aki
ho‘omou akonaki, pea ko homou loto ke ‘omi ‘ae
toto ‘oe tangata ni kiate kimautolu.”

29 q[ Pea toki lea ‘a Pita mo e kau ‘aposetolo, ‘o
pehé, ““Oku totonu ‘emau talangofua ki he ‘Otua
‘i he tangata. 30 Ko e ‘Otua ‘oe tau ngaahi tamai
kuo ne fokotu‘u ‘a Sisu, ‘aia ne mou tamatel ‘o

tautau ‘1 he ‘akau. 31 Pea kuo hakeaki'i ia ‘e he
‘Otua ‘aki hono nima to‘omata‘u ko e ‘Eiki mo e

Fakamo‘ui, ke foaki ‘ae fakatomala ki ‘Isileli, mo
e fakamolemole ‘oe angahala. 32 Pea ko ‘ene kau
fakamo‘oni ‘akimautolu ‘oe ngaahi me‘a ni; pea
mo e Laumalie Ma‘oni‘oni foki, ‘aia kuo foaki ‘e he
‘Otua kiate kinautolu ‘oku talangofua kiate ia.”

339 Pea kuo nau fanongo eni, pea nau tekelili ‘i
he ‘ita, mo nau fakakaukau ke tamate‘i ‘akinautolu.
34Peatokitu‘uhake ha taha ‘i he kau fakamaau, ko
e Falesi, ko hono hingoa ko Kamelieli, ko e akonaki ‘i
he fono, peana‘e ongoongoleleiia ‘i he kakai kotoa
PE, pea fekau ‘e ia ke tuku si‘i atu kitua‘a ‘ae kau
‘aposetolo; 35Pea ne pehé kiate kinautolu, “Ae kau
tangata ‘o ‘Isileli, mou vakai pe ko e ha ‘ae me‘a
‘okumou tokanga ke fai ki he kau tangata ni. 36 He
na‘e mu‘a ‘1 he ngaahi ‘aho ni ‘ae tu‘u ‘a Teutasi,
‘0o ne pole ko e lahi ia; pea na‘e ‘alu mo ia ‘ae kau
tangata, ko e toko fangeau nai: pea na‘e tamate'‘i ia;
pea fakamovete ‘o ‘osi ‘akinautolu kotoa pé na‘e
talangofua kiate ia. 37 Pea hoko mo e tangata ni
‘a Siutasi ‘o Kaleli, 1 he ngaahi ‘aho ‘oe tohi kakali,
pea ne tataki ‘e ia ‘ae kakai tokolahi: pea mate foki
ia; pea na‘e fakamovete ‘akinautolu kotoa pé na‘e
talangofua kiate ia. 38 Pea ko eni, ‘oku ou tala atu
kiate kimoutolu, ‘oua na‘a fai ha me‘a ki he kau
tangata ni, kae tuku ai pe ‘akinautolu: he kapau
‘oku mei he tangata ‘ae fakakaukau ni mo e ngaue
ni, ‘e ‘osiia: 39 Pea kapau ‘oku mei he ‘Otua, ‘e ‘ikai
te mou fa‘a fakangata ia: telia na‘a ‘iloange kuo
mou tau'i ‘ae ‘Otua.” 40 Pea na‘a nau loto ki ai: pea
kuo nau ui ‘ae kau ‘aposetolo, mo kau‘imaea, na‘a
nau fekau ke ‘oua te nau lea ‘i he huafa ‘o Sisu, pea
tukuange ‘akinautolu.

41 9 Pea na‘a nau ‘alu mei he ‘ao ‘oe kau faka-

maau ‘i he fiefia, koe‘uhi kuo nau ‘aonga ke kataki

‘ae fakama koe‘uhi ko hono huafa. 42 Pea na‘e
ikai tuku ‘enau ako mo ‘enau malanga‘aki ‘a Sisu

Kalaisi, ‘i he ‘aho kotoa pé, ‘1 he falelotu lahi, pea
mo e fale kotoa pé.

1 Ko e holi ‘oe kau ‘aposetolo ke ma‘u ‘e he kakai
masiva ‘ae me‘akai ki he sino, ka nau tokanga foki
ke tufaki ‘ae folofola ‘ae ‘Otua, ko e me‘akai ki he
laumailie, 3 ‘Oku fakanofo ‘ae kau tangata ‘e toko fitu
kuo fili ki he ngaue ‘oe tokoni. 5 Ko honau tokotaha
ko Setiveni, ko e tangata kuo fonu ‘i he tui, mo e
laumalie Ma‘'oni‘oni. 12 ‘Oku puke ia ‘ekinautolu
na‘e fakakikihi mo ia, 13 Pea ‘oku nau faka‘ilo loi
kiate ia kuo ne lea kovi ki he fono mo e falelotu lahi.

1Pea ‘i he ngaahi ‘aho ko ia, i he tupu ‘o tokolahi
‘ae kau akonga, na‘e tupu ‘1 he kau ‘Elinisito ‘ae
launga ki he kau Hepelu, koe‘uhi na‘e ta‘etokanga'‘i
‘enau kau fefine kuo mate honau husepaniti, ‘i
he tufa na‘e fai 1 he ‘aho kotoa pé. 2 Pea
na‘e fekau ‘e he toko hongofulu ma toko ua ke
fakataha mai ‘ae kau akonga, ‘onau pehé, ““Oku
‘ikai taau ke mau li‘aki ‘ae folofola ‘ae ‘Otua, kae
tokonaki ki he ngaahi keinanga‘anga. 3 Pea ko
eni, ‘e kainga, mou fili meiate kimoutolu ‘ae kau
tangata ongoongolelei‘ia ‘e toko fitu, ‘oku pito
‘i1 he Laumalie Ma‘oni‘oni mo e poto, ke mau
fakanofo ‘akinautolu ki he ngaue ni. 4 Ka te mau
tuku ‘akimautolu ma‘uaipé ki he lotu, pea mo e
malanga‘aki ‘ae folofola.”

> 9 Pea na‘e lelei ‘ae lea ko ia ki he kakai kotoa
pé: pea na‘a nau fili ‘a Setiveni, ko e tangata

na‘e pito ‘i he tui mo e Laumalie Ma‘oni‘oni, mo
Filipe, mo Pikolo, mo Nikanoolo, mo Taimoni mo
Pamina, mo Nikola ko e ului ki he lotu fakaSiu mei

‘Aniteoke: 6 ‘Aia na‘a nau omi ki he ‘ao ‘oe kau
aposetolo: pea hili ‘enaulotu, na‘e ‘ai honau nima

kiate kinautolu. 7 Pea na‘e mafola ‘ae folofola
‘ae ‘Otua; pea na‘e fakatokolahi ‘aupito ‘ae kau

akonga ‘i Sellsalema; pea talangofua ki he tui ‘ae
fu‘u tokolahi ‘oe kau taula‘eiki. 8 Pea kuo pito ‘a
Setiveni ‘i he tui mo e malohi, na‘e fai ‘e ia ‘ae me‘a
fakaofo mo e ngaahi mana lahi, i he ‘ao ‘oe kakai.
9 Pea na‘e tu‘u ‘ae ni‘ihi ‘i he falelotu, ‘aia ‘oku ui
ko e falelotu ‘oe Lipataine, mo e kau Sailine, mo
e kau ‘Alekisanitia, mo kinautolu mei Silisia, mo
‘Esia, pea na‘a nau fakakikihi mo Setiveni. 10 Pea
na‘e ‘ikai te nau fa‘a tali ‘ae poto mo e loto na‘a

ne lea‘aki. 11 Pea na‘a nau toki fakalotoi ‘ae kau
tangata, ke nau pehé, “Kuo mau fanongo ki he‘ene

lea‘aki ‘ae lea kovi kia Mosese, pea mo e ‘Otua.”
12 Pea na‘a nau ue‘ ‘ae kakai, mo e matu‘a, mo e
kau tangata tohi, ke nau fe‘ohofi ‘o puke ia, ‘o ‘omi
ki he kau fakamaau, 13 Pea na‘a nau ‘omi ‘ae kau
fakamo‘oni loi, ke nau pehg, ““‘Oku ‘ikai tuku ‘e he
tangata ni ‘ene lea kovi ki he potu ma‘oni‘oni, pea
mo e fono: 14 He kuo mau fanongo ki he‘ene pehg,
Ko e Sisu ni ‘o Nasaleti, ‘e faka‘auha ‘e ia ‘ae potuni,
pea fakakehe ‘ae ngaahi ngaue na‘e foaki ‘e Mosese
kiate kitautolu.” 15 Pea ko kinautolu kotoa pé
na‘enofo ‘ihe fakamaau, na‘anausiofakamama‘u
kiate ia, ‘onau vakai ki hono mata kuo hangé ko e
mata ‘o ha ‘angelo.

1 ‘Okulea‘aSetiveni ‘o fakamatala ki he me‘ana‘e



Kau ‘Aposetolo 7:1 xxi Kau ‘Aposetolo 7:8

talatalaaki ai ia, 2 ‘Oku ne fakaha na'‘e lotu totonu
‘a ‘Epalahame ki he ‘Otua, pea fili ‘e he ‘Otua ‘ae
ngaahi tamai, 20 ‘I he te‘eki ai fanau'i ‘a M0sese, pe
fokotu‘u ‘ae falelotu fehikitaki, pe langa ‘ae falelotu
lahi: 37 Na‘e kikite ‘a Mosese foki kia Kalaisi: 44
Pea na‘e fakatatau ‘ae ngaahi me‘a na‘e tu‘utu‘uni
ki he me‘a ‘i he langi kae ‘ikai tolonga: 51 ‘Oku ne
valoki ‘enau angatu‘u, mo ‘enau tamate‘i ‘a Kalaisi,
ko e tokotaha ma‘oni‘oni, ‘aia na‘e kikite ‘e he kau
palofita ‘e ha‘u ki mamani. 54 Ko ia ne nau tolongaki
‘aki ia ‘ae maka pea mate. kae lotu ia kia Sisu ke ne
ma‘u hono laumalie, pea ne hiifia mo kinautolu.

1Pea tokipehe ‘e he taula‘eiki lahi, ““Oku mo‘oni
‘ae ngaahi me‘a ni? 2 Pea pehe ‘e ia, “‘Ae kau tan-
gata kaingamo e matu‘a, mou fanongo; na‘e ha mai
‘ae ‘Otualangilangi ki he‘etau tamai ko ‘Epalahame,
‘i he‘ene kei ‘i MesopOtemia, kae te‘eki nofo ia ‘i
Kalana, 3 ‘O ne pehe kiate ia, “Alu ‘i ho fonua, mei
ho kainga, pea ke ‘alu ki he fonua te u fakaha kiate
koe.” 4 Pea toki ha‘u ia mei he fonua ko Kalitia, ‘o
nofo ‘i Kalana: pea ‘i he pekia ‘a ‘ene tamai, pea
toki hiki ia mei ai ki he fonua ni, ‘aia ‘oku mou
nofo ai ni. 5> Pea na‘e ‘ikai te ne foaki kiate ia ha
‘api‘iai, pe hapotuketu‘uaihonova‘e: kana‘ane
faka‘ilo te ne foaki ia mo‘ona, pea mo hono hako
ki mui ‘iate ia, ka na‘e te‘eki ai ha‘ane fanau. 6 Pea
na‘e pehé ‘ae folofola ‘ae ‘Otua, “E nofo ‘aunofo
hono hako ‘i ha fonua kehe; pea ‘e fakapopula‘i
‘akinautolu ‘e he kakai, mo ngaohi kovi ‘i he ta‘u
‘e fangeau.” 7 Pea na‘e peheé ‘e he ‘Otua, Te u tautea
‘ae pule‘anga te nau popula ki ai: pea hili ia, te nau
ha‘umei ai, ‘o tauhi‘i au ‘i he potu ni. 8 Pea ne tuku
kiate ia ‘ae fuakava ‘oe kamu: pea na‘e tupu ‘a

‘Aisake, pea kamu ia ‘i hono ‘aho valu; pea tupu ‘ia
‘Aisake ‘a Sékope; pea tupu ‘ia Seékope, ‘ae hou‘eiki
matu‘a ‘e toko hongofulu ma toko ua. 9 “Pea na‘e
loto meheka ‘ae kau matu‘a kia Siosefa, pea na‘a
nau fakatau ia ki ‘Isipite: ka na‘e ‘iate ia ‘ae ‘Otua,
100 ne fakamo‘ui ia mei he‘ene mamahi kotoa pé,
pea na‘a ne pule ke ‘ofeina ia mo poto ‘i he ‘ao ‘o
Felo ko e tu'i ‘o ‘Isipite; pea ne fakanofo ia ko e pule
ki ‘Isipite mo hono fale kotoa pé. 11 Pea na‘e hoko
‘aehonge mo e mamahilahiki he fonua kotoa pé ‘o
‘Isipite mo Kénani: pea na‘e ‘ikai ma‘u ha me‘akai
‘e he‘etau ngaahi tamai. 12 Pea ‘i he fanongo ‘a
Séekope ‘oku ‘1 ‘Isipite ‘ae uite, na‘a ne tomu‘a fekau
atu) ‘a ‘etau ngaahi tamai. 13 Pea ‘i hono tu‘o ua
hifo, na‘e fakaha ‘a Siosefa ki hono kainga; peana‘e
fakaha ‘ae kainga ‘o Siosefa kia Felo. 14 Pea toki
fekau ‘e Siosefa, ke ‘omi ‘a ‘ene tamai ko Sékope,
mo hono kainga kotoa pé, ko e toko fitungofulu
ma toko nima. 15 Pea na‘e ‘alu hifo ‘a Sekope ki
‘Isipite, pea na‘e pekia ai, ‘aia mo e tau ngaahi
tamai. 16 Pea na‘e fetuku ‘akinautolu ki Sikemi, ‘o
tuku ki he fonualoto na‘e fakatau ‘e ‘Epalahame
‘aki ‘ae ngaahi pa‘anga mei he foha ‘o ‘Emoa ko

e tamai ‘a Sikemi. 17 “Ka kuo faka‘a‘au ‘o ofi ‘ae
kuonga na‘e tala‘ofa ki ai, ‘aia na‘e fuakava ki ai ‘e

he ‘Otua kia ‘Epalahame, pea tupu ‘o tokolahi ‘ae
kakai ‘i ‘Isipite, 18 ‘O a‘u ki he hoko ‘ae tu'‘i ‘e taha,
‘aia na‘e ‘ikai ‘ilo ‘eia ‘a Siosefa. 19 Pea na‘e fai kaka
ia ki hotau kainga, mo fai fakamamahi ki he‘etau
ngaahitamai, peana‘anauliaikitua‘a ‘enau fanau
valevale, ke ‘oua na‘a nau mo‘ui. 20 Pea fe‘unga
mo ia na‘e fanau'i ‘a Mosese, pea na‘e faka‘ofo‘ofa
lahiia, pea na‘e tauhi fufitia i he fale ‘o ‘ene tamai

‘1 he mahina ‘e tolu: 21 Pea ‘i he tuku ia kitu‘a,
na‘e to‘o hake ia ‘e he ‘ofefine ‘o Felo, pea na‘e
ngaohi ia ma‘ane tama. 22 Pea na‘e akonakii ‘a
Mosese ‘1 he poto kotoa pe ‘oe kakai ‘Isipite, pea
na‘e malohi ia ‘i he lea mo e ngaue. 23 “Pea kuo
kakato kiate ia ‘ae ta‘u ‘e fangofulu, pea tupu ihono
loto ke ‘a‘ahi ki hono kainga ko e fanau ‘a TIsileli.

24 Pea 1 he’ ene mamata ki he tokotaha na‘e te‘ia
ta‘etotonu, na‘a ne langomakll ia, ‘o totongi, ia

kuo fakamalohi‘i, mo tamate‘i ‘ae tangata ‘Isipite:
25 He na‘e mahalo ‘e ia kuo ‘ilo ‘e hono kainga ‘e
fakamo‘ui ‘e he ‘Otua ‘akinautolu ‘1 hono nima: ka
na‘e ‘ikai te nau ‘ilo. 26 Pea pongipongi ai, na‘a
ne fakaha ia kiate kinautolu lolotonga ‘enau k¢,
pea ne fai ke fakalelei ‘akinautolu, ‘o ne pehé, ‘Kau
tangata, ko e kainga ‘akimoutolu; ko e ha ‘oku mo

fefaikovi‘aki ai?” 27 Ka ko ia na‘e fai kovi ki hono
kaunga‘api, ne ne teke‘iatuia, ‘o peh€, ‘Ko haina‘a

ne fakanofo koe koe pule mo e fakamaau kiate
kimautolu?’ 28 Te ke tamate‘i au, ‘0 hangé ko ho‘o
tamatel ‘aneafi ‘ae tangata ‘Isipite? 29 Pea toki hola
‘a Mosese ‘1 he lea ko ia, pea ‘aunofo ia ‘i he fonua
ko Mitiani, pea na‘e tupu ‘iate ia ‘i ‘ae foha ‘e toko
ua. 30 “Pea kuo hili ‘ae ta‘u ‘e fangofulu, pea ha mai
kiateia, 1hetoafa ‘oe mo‘unga ko Sainai, ha ‘angelo
‘ae ‘Eiki, ‘1 he ulo afi ‘i he ‘ulu ‘akau. 31 Pea ‘i he
mamata ‘a Mosese ki ai, na‘e ofoia i he‘ene ha mai:
pea ‘i he‘ene ‘unu‘unu atu ke vakai, na‘e ongo mai
kiate ia ‘ae le‘o ‘oe ‘Eiki, 32 ‘O pehe, ‘Ko e ‘Otua au ‘o
ho‘o ngaahi tamai, ko e ‘Otua ‘o ‘Epalahame, ko e
‘Otua ‘o ‘Aisake, pea ko e ‘Otua ‘o0 Sekope.” Pea na‘e
toki tetetete ‘a M0Osese, pea manavahe ke sio. 33 Pea
pehe ‘e he ‘Eiki kiate ia, To‘o ho topuva‘e ‘i ho va’‘e;

he ko e potu ‘oku ke tu‘u ai ko e potu ma‘oni‘oni.
34Kuo u mamata, kuo u mamata, ki he mamabhi, ‘a
hoku kakai ‘i ‘Isipite, pea kuo u fanongo ki he‘enau
to‘e, pea kuo u ‘alu hifo ke fakamo‘ui ‘akinautolu.
Pea ke ha‘y, te u fekau koe ki ‘Isipite. 35 Ko Mosese
‘eni, ‘aia na‘a nau li‘aki, ‘o pehé, ‘Ko hai ne ne
fakanofo koe koe pule mo e fakamaau? Ko ia ia
na‘e fekau ‘e he ‘Otua ko e ‘eiki mo e huhu'i, ‘i he
nima ‘oe ‘angelona‘e ha maikiate ia ‘i he ‘ulu ‘akau.
36 Pea ne ‘omi ‘akinautolu mei ai, kuo hili ‘ene fai
‘ae ngaahi mana mo e ngaue fakaofo ‘i he fonua ko
‘Isipite, mo e Tahi Kulokula, pea mo e toafa, ‘i he
ta‘u ‘e fangofulu.

379 Pea ko e Mosese ko ia eni, na‘e pehé ki
he fanau ‘a ‘Isileli, “E fokotu‘u kiate kimoutolu
‘e he ‘Eiki ko homou ‘Otua ha palofita ‘i homou
kainga, ke hange ko au; pea te mou fanongo kiate
ia.” 38 Ko ia ia na‘e ‘i he fakataha ‘i he toafa, mo
e ‘angelo ‘aia na‘e lea kiate ia 1 he mo‘unga ko
Sainai, pea mo ‘etau ngaahi tamai; ‘aia na‘e ma‘u
‘ae ngaahi fekau mo‘ui ke tuku kiate kitautolu:
39 “Aja na‘e ‘ikai talangofua ki ai ‘etau ngaahi
tamai, ka na‘e teke’ atu ia ‘iate kinautolu, pea
nau foki ‘i honau loto ki ‘Isipite, 40 ‘O nau pehé
kia ‘Eloni, ‘Ngaohi mo‘otautolu ha ngaahi ‘otua
ke mu‘omu‘a ‘iate kitautolu: he ko e Mosese ni,
‘ala na‘e ‘omi ‘akitautolu mei he fonua ko ‘Isipite,
‘oku ‘ikai te tau ‘ilo pe ‘oku i fé ia.” 41 Pea na‘a
nau ngaohi ‘ae ‘uhiki‘i pulu ‘1 he ngaahi ‘aho ko
ia, pea feilaulau ki he tamapua, ‘o fiefia i he
ngaue ‘a honau nima. 42 Pea na‘e tafoki ‘ae ‘Otua,
‘o fakatukutuku‘i ‘akinautolu, ke nau lotu ki he
ngaahi me‘a ‘oe langi; ‘o hange ko ia kuo tohi ‘i he

tohi ‘oe kau palofita, “Ae fale ‘o ‘Isileli, he kuo mou
tauhi ‘aki au ‘ae manu tamate‘i, mo e feilaulau, ‘i
he ta‘u ‘e fangofulu ‘i he toafa? 43 ‘Io, pea mou to‘o
hake ‘ae fale fehikitaki ‘o Moloke, mo e fetu‘u ‘o
homou ‘otua ko Lemafani, ‘ae ngaahi fakatatana‘a
mou ngaohi ke mou lotu ki ai: pea te u fetuku
‘akimoutolu kitu‘a Papilone.’ 44 “Na‘e ‘i he‘etau
ngaahi tamai ‘ae fale fehikitaki ‘oe fakamo‘oni ‘i
he toafa, ‘o hange ko e tu‘utu‘uni ‘o ia na‘e folofola
kia Mosese, ke ne ngaohi ia ‘o fakatatau ki he

fakatata kuo ne mamata ki ai. 45 ‘Aia na‘e ‘omi
‘e he‘etau ngaahi tamai mo Siosiua ki he fonua

‘oe kakai Senitaile, ‘akinautolu na‘e kapusi ‘e he
‘Otua mei he ‘ao ‘o ‘etau ngaahi tamai, ‘o a‘'u ki
he ngaahi ‘aho ‘o Tevita, 46 ‘Aia na‘e ‘ofeina ‘i he
‘ao ‘oe ‘Otua, pea ne holi ke ne ‘ilo ha nofo‘anga
mo e ‘Otua ‘o Sekope. 47 Ka na‘e langa ‘e Solomone
‘ae fale mo‘ona. 48 “Ka ‘oku ‘ikai nofo ‘ae Fungani
Ma‘olunga ‘i he ngaahi fale kuo ngaohi ‘aki ‘ae
nima; ‘o hange ko e lea ‘ae palofita, 4° “Oku pehé
‘e he ‘Eiki, Ko hoku nofo‘a ‘ae langi, pea ko hoku
tu‘'ungava‘e ‘a mamani: ko e ha ‘ae fale te mou
langa mo‘oku? pea ko e ha hoku malolo‘anga?
50 ‘Tkai na‘e ngaohi ‘e hoku nima ‘ae ngaahi me‘a
ni kotoa pé?

51 q “Ae kau kia kekeva, pea ta‘ekamu ‘ae
loto mo e telinga, ‘oku mou teke‘i ma‘uaipé ‘ae
Laumalie Ma‘oni‘oni: ‘o hangé ko ho‘omou ngaahi
tamai. 52 Ko e palofita fé na‘e ‘ikai fakatanga‘i
‘e ho‘'omou ngaahi tamai? Pea kuo nau tamate‘l

‘akinautolu na‘e mu‘aki fakaha ‘ae ha‘u ‘oe Toko
Taha Angatonu; ‘aia kuo mou toki lavakii mo

tamate‘i: 53 ‘Akimoutolu na‘e ma‘u ‘ae fono ‘i he ‘ao

‘oe kau ‘angelo, kae ‘ikai fai ki ai.”

>4 9 Pea kuo nau fanongo ki he ngaahi me‘a ni,
na‘e tekelili honau loto ‘i he ‘ita, pea nau fakalili
honau nifo kiate ia. 55Kana‘e pitoia ‘i he Laumalie
Ma‘oni‘oni, pea sio fakamama‘uiakihelangi, ‘one
mamata ki he naunau ‘oe ‘Otua, mo Sisu ‘oku tu‘u ‘i
he nima to‘omata‘u ‘oe ‘Otua, 36 ‘O ne pehé, “Vakai,
‘oku ou mamata ki he langi kuo matangaki, mo e
Foha ‘oe tangata ‘oku tu‘u i he nima to‘omata‘u ‘oe
‘Otua.” 57 Pea na‘a nau toki kalanga ‘aki ‘ae le‘o
lahi, mo tapuni honau telinga, ‘o fe‘ohofi fakataha
kiateia, 58 ‘O I1ia ki he tua‘a kolo, mo tolongaki ‘aki
‘ae maka: pea na‘e tuku hifo ‘e he kau fakamo‘oni
honau kofu ‘i he va‘e ‘oe talavou, ko Saula hono
hingoa. 59 Pea na‘a nau tolongaki ‘a Setiveni, kae
lotu pe ia, mo pehe, “Eiki Sisu, ke ke ma‘u hoku
laumalie.” 60 Pea tu‘ulutui ia, ‘o kalanga ‘aki ‘ae
le‘o lahi, “Eiki, ‘oua na‘a lau ‘ae angahala ni kiate
kinautolu.” Pea kuo ne lea‘aki ia, pea mohe. Pea
na‘e loto lelei ‘a Saula ki he‘ene mate.

1 Ko e me‘a i he fakatanga ‘i Seliisalema ne tupu
‘ae siasi ‘i Samelia. 5 Ko e malanga ‘a Filipe mo fai
me‘a mana, pea ne papitaiso ai ‘ae tokolahi, pea
papitaiso mo Saimone ko e fie mana, mo e fakahala
‘oe kakai: 14 ‘Oku ‘alu hifo ‘a Pita mo Sione ke
tokonii ‘ae siasi: pea ‘i he‘ena lotu mo hilifaki ‘ae
nima na‘e hoko ‘ae Laumalie Mda‘oni‘oni, 18 Ne fie
fakatau ‘e Saimone meiate kinaua ‘ae malohi ko ia,
20 Pea valoki malohi ‘e Pita ki he‘ene malualoi, mo e
manumanu, pea ne ako ki ai ke fakatomala, pea hili
‘ena malanga ‘oku na liu mai ki Seliisalema. 26 Ka

‘oku fekau ‘a Filipe ‘e he ‘Gngelo ke ako‘i mo papitaiso
‘ae ‘iunoke mei ‘Itiopea.

1 Pea ‘i he ‘aho ko ia, na‘e lahi ‘ae fakatanga
ki he siasi ‘i Selusalema; pea na‘e fakamovetevete
‘akinautolu kotoa pé ‘i he fonua ko Siutea mo
Sameélia, kae nofo pe ‘ae kau ‘aposetolo. 2Pea na‘e
fai ‘ae putu ‘o Setiveni ‘e he kau tangata lotu, pea
na‘e lahi ‘enau tangi ‘iate ia. 3 Ka ko Saula na‘a ne
maumau'‘i ‘ae siasi, ‘o hu ki he fale kotoa p€, mo
ne toho ‘ae kakai tangata mo e fefine, ‘o fakahu
ki he fale fakapOpula. 4 Pea ko kinautolu na‘e
fakamovetevete, na‘a nau ‘alu ki he potu kotoa pg,
mo malanga‘aki ‘ae folofola. > Pea na‘e toki ‘alu
hifo ‘a Filipe ki he kolo ‘o Sameélia, ‘0 malanga‘aki
‘a Kalaisi kiate kinautolu. ¢ Pea na‘e tokanga ‘o
loto taha ‘ae kakai ki he ngaahi me‘a na‘e lea‘aki
‘e Filipe, ‘1 he‘enau fanongo mo mamata ki he
ngaahi mana na‘a ne fai. 7He na‘e ha‘u kitu‘a ‘ae

kau laumalie ‘uli mei he tokolahi na‘a nau ‘ulusino
ai, ‘onau tangl le‘o lahi: pea na‘e fakamo‘ui ‘ae

tokolahina‘e pukea ihe mahakitete, peamo e kau
pipiki. 8 Pea na‘e lahi ‘ae fiefia ‘i he kolo ko ia. 9 Ka
na‘e ‘i ai ‘ae tangata na‘e hingoa ko Saimone, ‘aia
ne tomu'a fai ‘ae kikite ‘i he kolo ‘o ne fakamana'i
‘ae kakai ‘o Samélia, mo ne pole ko e lahi ia: 10 Pea
na‘a nau tokanga kotoa pé kiate ia, mei he iiki ‘o
a‘u ki he lalahi, ‘onau pehe, “Ko e malohi lahi ‘oe
‘Otua ‘ae tangatani.” 11 Peana‘a nau tokanga kiate
ia, koe‘uhi kuo fuoloa ‘ene fakaofo kiate kinautolu
‘i he‘ene fie mana. 12 Ka kuo nau tui kia Filipe, ‘i
he‘ene malanga‘aki ‘ae ngaahi me‘a ‘oe pule‘anga
‘oe ‘Otua, mo e huafa ‘o Sisu Kalaisi, pea nau
papitaiso, ‘ae tangata mo e fefine. 13 Pea toki tui

foki mo Saimone: pea kuo papitaiso ia, pea nofo
ia mo Filipe, ‘o ofo ‘i he‘ene mamata ki he ngaahi

mana mo e me‘a fakaofo lahi na‘a ne fai. 14 Pea
‘i he fanongo ‘ae kau ‘aposetolo ‘i Seltisalema kuo
tali ‘e Sameélia, ‘ae folofola ‘ae ‘Otua, na‘a nau fekau
‘a Pita mo Sione kiate kinautolu: 15 Pea ‘i he‘ena
hoko hifo, na‘a na hufia ‘akinautolu, ke nau ma‘u
‘ae Laumalie Ma‘oni‘oni: 16 (He na‘e te‘eki ai to ia
ki ha ni‘ihi ‘iate kinautolu: ka kuo nau papitaiso
pe ‘i he huafa ‘oe ‘Eiki ko Sisu.) 17 Pea na‘a na
toki hilifaki hona nima kiate kinautolu, pea nau
ma‘u ‘ae Laumalie Ma‘oni‘oni. 18 Pea kuo mamata
‘a Saimone ‘oku foaki ‘ae Laumalie Ma‘oni‘oni ‘i
he hili ‘ae nima ‘oe ongo ‘aposetolo, pea fie ‘atu ‘e
ia ‘ae pa‘anga kiate kinaua, 19 ‘O ne peh¢, “Foaki
mai foki kiate au ‘ae malohi ni, koe‘uhi ke ‘ilonga
‘aia te u hili ki ai hoku nima, ke ma‘u ‘e ia ‘ae
Laumalie Ma‘oni‘oni.” 20 Ka na‘e pehé ‘e Pita kiate
ia, “Ke mala‘ia mo koe ho‘o pa‘anga, koe‘uhi kuo
ke mahalo ‘e fa‘a fakatau‘aki ‘ae pa‘anga ‘ae foaki
‘ae ‘Otua. 21 ‘Oku ‘ikai si‘i hao ‘inasi pe tufakanga
‘i he me‘a ni: he ‘oku ‘ikai lelei ho loto ‘i he ‘ao ‘oe
‘Otua. 22Koia ke ke fakatomala ‘i ho‘o angahala ni,
pea hu ki he ‘Otua, hei‘ilo ‘e fakamolemole kiate
koe ‘ae mahalo ‘0 ho loto. 23 He ‘oku ou ‘ilo ni
‘oku ke ‘1 he kona ‘oe ‘ahu, pea ‘oku ha‘i ‘aki koe
‘ae angahala.” 24 Pea leaange ‘a Saimone, ‘o pehg,
“Mo hiifia au ki he ‘Eiki, ke ‘oua na‘a to kiate au
ha me‘a ‘e taha ‘1 he ngaahi me‘a kuo mo lea ki
ai.” 25 Pea kuo ‘osi ‘ena fakaha mo malanga‘aki ‘ae
folofola ‘ae ‘Eiki, ne na toe liu mai ki Seltasalema,
‘o malanga‘aki ‘ae ongoongolelei ‘i he ngaahi potu

kakai kehekehe ‘0 Sameélia. 26 Pea na‘e lea ha
‘angelo ‘ae ‘Eiki kia Filipe, ‘o peh¢g, “Tu‘u, pea ke ‘alu

ki he feitu‘u tonga, ki he hala ‘oku ‘alu hifo mei
Seltsalema ki Kesa, ‘aia ko e toafa.” 27 Pea tu‘uia, ‘o
‘alu: pea vakali, ko e tangata ‘Itiopea, ko e ‘iunoke,
koé na‘e ‘a‘ana ‘ae tauhi ‘o ‘ene koloa kotoa pé, pea

na‘e ‘alu ia ki Seltsalema ke lotu: 28 Pea ‘i he‘ene
liu mai, kuo heka ‘1 hono saliote, pea na‘e lau ‘e

ia ‘ae palofita ko ‘Tsaia. 29 Pea na‘e toki pehé ‘e he
Laumalie kia Filipe, ““Alu atu ke hoko ki he saliote
na.” 30Pealele atu ‘a Filipe, ‘one fanongo ki he‘ene
lautohi ‘i he palofita ko ‘Isaia, pea ne pehé, “Oku
ke ‘ilo hono ‘uhinga ‘o ia ‘oku ke lau?” 31 Pea pehé
‘e ia, “Te u ‘ilo fefe, ‘o kapau ‘e ‘ikai fakahinohino
au ‘e ha tangata?” Pea na‘a ne kole kia Filipe ke
‘alu hake ke na haheka mo ia. 32 Ko e potu ‘eni ‘i
he tohi na‘a ne lau, “Na‘e tataki ia ‘o hange ko e
sipi ke tamate‘l; pea hange ko e lami ‘oku noa ‘i he
‘ao ‘oe tangata kosi, pehé na‘e ‘ikai mafa‘a hono
fofonga: 33 ‘I he‘ene mo‘ulaloa na‘e fakamalohi‘i
ia: pea ko hai te ne fakaha hono tupu‘anga? He
na‘e ‘ave ‘ene mo‘ui ‘i mamani.” 34 Pea leaange ‘ae
‘iunoke kia Filipe, ‘o pehé, ““Oku ou kole kiate koe,
ko e lea eni ‘ae palofita kia hai? Kiate ia, pe ki ha
tangata kehe?” 35 Pea mafa‘a ‘ae ngutu ‘o Filipe ‘o
ne kamata ‘i he tohi ko ia, ‘o malanga‘aki ‘a Sisu
kiate ia. 36 Pea ‘i he‘ena fononga ‘i he hala, na‘ana
hoko ki he vai: pea pehé ‘e he ‘iunoke, “Vakai, ko
e vai; ko e ha ‘oku ta‘ofi ke ‘oua na‘aku papitaiso?”
37 Pea pehe ‘e Filipe, ““Oku lelei ia, ‘0 kapau ‘oku
ke tui‘aki ho loto kotoa.” Pea ne leaange, ‘o pehe,
“‘Oku ou tui ko Sisu Kalaisi ko e ‘Alo ‘oe ‘Otua,”
38 pea fekau ‘e ia ke tu‘u ‘ae saliote: pea ne na
‘ohifo fakatou‘osi ki he vali, ‘a Filipe mo e ‘iunoke;
pea ne papitaiso ‘i ai. 39 Pea kuo na ‘ohake mei he

vai, pea ‘ave ‘a Filipe ‘e he Laumalie ‘oe ‘Eiki, pea
na‘e ‘ikai toe mamata ‘e he ‘iunoke kiate ia: pea
fononga ia ‘i hono hala kuo fiefia. 40 Ka na‘e ‘ilo
‘a Filipe ‘i ‘Asota: pea fononga atu ia, mo malanga
‘i he ngaahi kolo kotoa pé, ‘o fai ki Sesalia.

1 ‘Oku fononga ‘a Saula ki Tamasikusi, 4 Pea ‘oku
ta hifo ia ki he kelekele, 10 ‘Oku ui ia ki he ngaue
‘ae ‘aposetolo, 18 ‘Oku papitaiso ia ‘e ‘Ananaia. 20
‘Oku ne malanga‘aki ‘a Kalaisi ‘i he ta‘'emanavahe.

23 ‘Oku toitoi ‘ae kakai Siu ke nau tamate‘i ia: 29 Mo
e kau ‘Elinisito foki, ka ‘oku ne hao mei ai ‘o mo‘ul.

31 ‘Oku fiemalie ‘ae siasi, pea ‘oku fakamo‘ui ‘e Pita
‘a Enia mei he mahaki tete, 36 Mo ne fakamo‘ui ‘a
Tapaita ‘aia na‘e mate.

1Pea na‘e kei manava ‘aki ‘e Saula ‘ae lea faka-
manavahé mo e fakapo ki he kau akonga ‘ae ‘Eiki,
pea ‘alu ia ki he taula‘eiki lahi, 2 ‘O kole mei
ai ‘ae tohi ki he ngaahi falelotu ‘1 Tamasikusi,
koe‘uhi ka ‘ilo ‘e ia ha ni‘ihi, ‘ae tangata pe ko
e fefine, ‘i he hala ko eni, ke ne ‘omi ha‘isia
‘akinautolu ki Sellisalema. 3 Pea ‘i he‘ene fononga,
kuo ofi ki Tamasikusi: pea fakafokifa na‘e malama
takatakai ‘iate ia ‘ae maama mei he langi: 4 Pea
to ia ki he kelekele, ‘o ne fanongo ki he le‘'o na‘e
pehé mai kiate ia, ““E Saula, ‘e Saula, ko e ha ‘oku
ke fakatanga ai au?” 5 Pea ne peheg, “Eiki ko hai
koe?” Pea pehé mai ‘e he ‘Eiki, “Ko au Sisu ‘oku
ke fakatanga‘i: ko e me‘a faingata‘a ho‘o ‘akahi ‘ae
me‘a masila. 6 Pea tetetete ia mo ofo lahi, ‘0 ne
pehé, “Eiki, ko ho finangalo ke u fai ‘ae ha?” Pea
pehe ‘e he ‘Eiki kiate ia, “Tu‘u, ‘o ‘alu ki he kolo, pea

‘e fakaha kiate koe ‘aia ‘oku totonu te ke fai.” 7 Pea
na‘e tu‘u ta‘efa‘alea ‘ae kau tangata na‘e fononga

mo ia, ‘onau fanongo pe ki he le‘o, kae ‘ikai sio ki
ha taha. 8 Pea tu‘u hake ‘a Saula mei he kelekele;
pea‘ihe ‘a‘ahono mata, kuo ‘ikai ‘ilo ‘e ia ha me‘a:
ka na‘a nau taki nima ia, ‘o ‘omi ki Tamasikusi.
9Pea na‘e kui ia ‘i he ‘aho ‘e tolu, pea na‘e ‘ikai ke
kai pe inu.

109 Pea na‘e ‘i Tamasikusi ‘ae akonga ‘e tokotaha,
ko ‘Ananaia hono hingoa; pea na‘e folofola ‘ae
‘Eiki kiate ia ‘i he me‘a na‘e ha mai, ‘o ne pehe,
“‘Ananaia.” Pea peheé ‘e ia, “Vakai, ko au, ‘Eiki.”
11 Pea pehe ‘ae ‘Eiki kiate ia, “Tu‘u, ‘o ‘alu ki he
hala ‘oku ui ko e Totonu, pea ke fehu‘i ‘i he fale
‘o Siutasi kiate ia ‘oku ui ko Saula, mei Tasusi:
pea vakai, he ‘oku lotu ia: 12 He kuo ne mamata
‘1 he me‘a ha mai ki he tangata ko ‘Ananaia hono
hingoa, ‘oku ‘alu ange mo hilifaki hono nima kiate
ia, koe‘uhi ke ‘a hono mata.” 13 Pea toki pehé ‘e
‘Ananaia, ““Eiki, kuo u fanongo ‘i he tokolahi, ki
he kovi lahi kuo fai ‘e he tangata ni ki ho kakai
ma‘oni‘oni ‘i SelGsalema: 14 Pea mo ‘ene ma‘u ‘i
heni ‘ae fekau mei he kau taula‘eiki lahi, ke ha‘i
‘akinautolu kotoa pé ‘oku ui ki he huafa.” 15 Ka
na‘e pehé ‘e he ‘Eiki kiate ia, ““Alu koe: he ko eme‘a
ngaue ia kuo fili ma‘aku, ke fakaha hoku huafa
ki he ngaahi Senitaile, mo e ngaahi tu‘i pea mo

e fanau ‘a ‘TIsileli: 16 He te u fakaha kiate ia ‘ae
me‘alahi‘e mamahiaiia koe‘uhi ko hoku hingoa.”

17 Pea na‘e ‘alu ‘a ‘Ananaia, ‘o hu ki he fale; pea
ne hilifaki hono nima kiate ia, mo ne pehe, “E
kainga Saula, ko e ‘Eiki ko Sisu, ‘aia na‘e ha mai
kiate koe ‘i he hala na‘a ke ha‘u ai, kuo ne fekau au

koe‘uhi ke ‘a ho mata, pea ke fakapito‘aki koe ‘ae
Laumalie Ma‘oni‘oni.” 18 Pea fetoki fakafokifa mei
hono mata ‘ae me‘a ‘o hange ko e ‘uno‘iika: pea ‘a
leva ia, pea tu‘u, ‘o papitaiso. 19 Pea hili ‘ene kai
na‘a ne malohi. Pea na‘e nonofo ‘a Saula mo e kau
akonga ‘i Tamasikusi ‘i he ngaahi ‘aho ni‘ihi. 20 Pea
kamataleva ‘eia ke malanga‘aki ‘a Kalaisi ko e ‘Alo
ia ‘oe ‘Otua, ‘i he ngaahi falelotu. 2! Ka na‘e ofo
‘akinautolu kotoa pé na‘e fanongo, mo nau pehe;
“ITkai ko eni ia na‘e fakapoongi ‘akinautolu na‘e
ui ki he hingoa ni ‘i Seltsalema, pea na‘e ha‘u foki

ki heni ke ne ‘ave ha‘isia ‘akinautolu ki he kau
taula‘eiki lahi?” 22 Ka na‘e tupulaki ‘ae malohi ‘ia

Saula, pea na‘a ne fakatafu‘'ua ‘ae kakai Siu na‘e
nofo ‘i Tamasikusi, ‘0 ne fakamo‘oni ko e Kalaisi
eni.

23 9 Pea kuo hili ‘ae ngaahi ‘aho lahi, na‘e

fakakaukau ae kakai Siu ke tamate'i ia: 24Kana‘e
110 e Saula ‘enau t01t011 ia. Pea na‘a nau le‘ohi
‘ae ngaahi matapa ‘1 he ‘aho mo e po ke tamate‘l

ia. 25 Pea na‘e toki ‘ave po‘uli ia ‘e he kau akonga,
‘0 tukutuku hifo ‘i he kato mei he ‘a. 26 Pea ‘i he
hoko ‘a Saula ki Seltisalema, na‘e fie ului ia ki he
kau akonga: ka na‘e manavahé kotoa pé Kkiate ia,
he na‘e ‘ikai te nau tui ko e akonga ia. 27 Ka na‘e
to‘o ia ‘e Panepasa ‘0 ‘omi ki he kau ‘aposetolo, pea
na‘a ne fakaha kiate kinautolu ‘a ‘ene mamata ki
he ‘Eiki ‘i he hala, mo ‘ene folofola kiate ia, pea
mo ‘ene malanga malohi ‘i Tamasikusi ‘i he huafa
‘0 Sisu. 28 Pea na‘e nofo ia pea felemofafo mo

kinautolu ‘i SelGsalema. 29 Pea na‘e lea malohi ia
‘i he huafa ‘oe ‘Eiki ko Sisu, mo ne fakakikihi mo
e kau ‘Elinisitdo: ka na‘a nau kumi ke tamate‘i ia.
30 Pea ‘i he ‘ilo eni ‘e he kainga, na‘a nau ‘ohifo

ia ki Sesalia, pea nau fekau ia ke ‘alu ki Tasusi.
31Pea na‘e toki ma‘u ‘ae fiemalie ‘e he ngaahi siasi
‘i Siutea kotoa p€ mo Kaleli mo Sameélia, pea na‘e
langa hake ‘akinautolu; pea na‘a nau ‘a‘eva ‘i he
manavaheé ki he ‘Eiki, mo e fiemalie ‘oe Laumalie
Ma‘oni‘oni, pea tupu ‘o tokolahi.

32 q[ Pea ko eni, ‘i he ‘alu fano pe ‘a Pita ‘i he
ngaahi potu, na‘e hoko hifo foki ia ki he kau
lotu na‘e nofo ‘i Lita. 33 Pea na‘a ne ‘ilo ‘i ai ha
tangata ko Enia hono hingoa, pea kuo valu ta‘u
‘ene tokoto ‘1 hono mohenga, pea na‘e mo‘ua ia ‘i
he mahaki tete. 34 Pea pehé ‘e Pita kiate ia, “Enia,
‘oku fakamo‘ui koe ‘e Sisu Kalaisi: tu‘u, ‘o takai ho
mohenga.” Pea tu‘u leva ia. 35 Pea na‘e mamata
kiate ia pea tafoki ki he ‘Eiki ‘akinautolu kotoa pé
na‘e nofo ‘i Lita mo Seloni.

369 Peana‘e i Sopa ‘ae akonga ‘e taha na‘e hingoa
ko Tapaita, ko e hingoa tatau ia mo Toakasi: pea
na‘e fa‘a fai ‘e he fefine ni ‘ae ngaahi ngaue leleimo
e fa‘a foaki. 37 Pea ko eni, na‘e tuia hono mahaki
‘1 he ngaahi ‘aho ko ia, pea pekia: pea kuo nau
tatafi ia, na‘a nau fakatokoto ia ‘i he potu fale ‘i
‘olunga. 38 Pea na‘e vaofi ‘a Lita mo Sopa, pea ‘i he
fanongo ‘ae kau akonga ‘oku i ai ‘a Pita, na‘a nau
fekau ‘ae ongo tangata, ‘o kole kiate ia ke ““Oua

na‘a tuai ‘ene ha'u kiate kinautolu.” 39 Pea tu‘u
a Pita, ‘o ‘alu mo kinaua. Pea kuo hoko atu ia,

na‘anau ‘omiia ki he potu fale ‘i ‘olunga: peana‘e
tutu‘u mo tangi ‘o ofi kiate ia ‘ae kau fefine kotoa
p€ kuo mate honau husepaniti, ‘onau fakaha ‘ae
ngaahi kofutu‘a mo e kofu kehekehe na‘e ngaohi
‘e Toakasi, ‘i he‘ene kei ‘iate kinautolu. 40 Ka kuo
tuku atu ‘e Pita ‘akinautolu kotoa pé kitu‘a, pea

tu‘ulutui ia, ‘o lotu; pea hanga ia ki he sino mo
ne pehé, “Tapaita, tu‘u hake.” Pea ne ‘a hake
hono mata: pea ‘i he‘’ene mamata kia Pita, na‘a

ne nofo hake. 41 Pea ne mafao hono nima Kkiate
ia, ‘o fokotu‘u hake ia, pea kuo ne ui ‘ae kau lotu

mo e kau fefine kuo mate honau husepaniti, na‘a
ne ‘atu ia kuo mo‘ui. 42 Pea na‘e ongoongoa ia
‘1 Sopa kotoa pé; pea tui ‘ae tokolahi ki he ‘Eiki.
43 Pea ko ia, na‘e nofo ai ia, ‘o ‘aho lahi, ‘i Sopa, mo
e tokotaha ko Saimone ko e tufunga ngaohi kili‘i
manu.

1 Ko Koniliusi ko e tangata fa‘a lotu, ‘oku fakaha
‘e ha ‘angelo, ke ne fekau he ha‘u ‘a Pita: 11 Pea
akonaki'i ia ‘i he me‘a na‘e ha kiate ia ke ‘oua ‘e
ta‘e‘ofa ki he Senitaile. 34 ‘Oku ne malanga‘aki ‘a
Kalaisi kia Koliniusi mo hono kainga, 44 Pea to ‘ae
Laumalie Ma‘oni‘oni kiate kinautolu, 48 Pea nau
papitaiso.

1 Pea na‘e ‘i Sesalia ‘ae tangata ‘e tokotaha ko
Koniliusi hono hingoa, ko e ‘eikitau ‘oe kau tau
na‘e ui “Ko e kau Tau ‘Itali.” 2 Ko e fa‘a lotu ia,
peamanavahé ki he ‘Otua, ‘aia mo hono fale kotoa
PE, pea na‘e lahi ‘ene foaki ki he kakai, mo ne hu
ma‘uaipé ki he ‘Otua. 3 Pea mamata pau ‘e ia ‘i
ha me‘a ha mai, ‘i hono hiva nai ‘oe feitu‘ula‘a ‘oe
‘aho, ki ha ‘angelo ‘ae ‘Otua ‘oku ha‘u kiate ia, ‘o ne
peheé kiate ia, “Koniliusi.” 4 Pea kuo vakai ia ki ai,
peamanavahé ia, mo pehé, “Ko e ha ia, ‘Eiki?” Pea
ne pehe kiate ia, “Kuo a‘u hake ho‘o ngaahi hi mo
ho‘o fa‘a foaki, ko e me‘a fakamanatu ‘i he ‘ao ‘oe
‘Otua. > Pea ke fekau leva ha kau tangata ki Sopa,
ke ‘omi ‘a Saimone, ko hono hingoa ‘e taha ko Pita:

6 ‘Oku nofo ia mo Saimone ko e tufunga ngaohi
kili'i manu, ‘oku tu‘u hono fale ‘i he matatahi: pea

te ne tala kiate koe ‘ae me‘a totonu ke ke fai.” 7 Pea
kuo ‘alu ‘ae ‘angelo na‘e lea kia Koniliusi, pea ui

ia ki he toko ua ‘i he‘ene kau tamaio‘eiki, mo e
tangata tau ‘oku lotu, meiate kinautolu na‘e tali
fekau kiate ia; 8 Pea kuo ne fakaha eni kotoa pé
kiate kinautolu, pea ne fekau ‘akinautolu ki Sopa.

99 Pea pongipongi ai, ‘i he‘enau fononga atu, ‘o
ofi ki he kolo, kuo ‘alu hake ‘a Pita ki he tu‘a fale
ke lotu, ‘i hono ono nai ‘oe feitu‘ula‘a: 10 Pea na‘e
lahi ‘ene fiekaia, pea holi ia ke kai; kae lolotonga
‘enau teu ia, na‘e ‘avea hono loto, 11 Pea mamata
ia kuo matangaki ‘ae langi, pea tuku hifo kiate ia
ha me‘a ‘o hange ha fu‘u tupenu, kuo fakakave'i ‘i
hono kapa ‘e fa, pea tukutukuhifo ia ki he kelekele:
12Peana‘e‘iai ‘aefanga manuve‘e fa ‘oe fonua, mo
e manu fekai, mo e manu totolo, mo e manu ‘oe
‘ata. 13 Pea na‘'e ongo mai ‘ae le‘o kiate ia, ‘o pehe,
“Tu‘u hake, Pita; ‘0 tamate‘i mo kai.” 14 Ka na‘e
pehé ‘e Pita, “Eiki, ‘e ‘ikai ‘aupito; he ‘oku te‘eki
ai te u kai ha me‘a ‘oku ‘ikai ngofua pe ta‘ema‘a.”
15 Pea na‘e toe ongo mai ‘ae le‘o kiate ia ko hono
tu‘o ua, “Ko ia kuo fakama‘a ‘e he ‘Otua, ‘oua na‘a
ke pehé ‘oku ‘ikai ngofua.” 16 Pea na‘e fai ‘ae me‘a
ni ‘o tu‘o tolu: pea toe fusi hake ‘ae tupenu ki he
langi. 17 Pea lolotonga ‘ae fifili ‘a Pita ‘i hono loto
pe ko e ha hono ‘uhinga ‘oe me‘a kuo ne mamata
ai, iloange, kuo tutu‘u i he matapa ‘ae kau tangata
fekau ‘a Koniliusi, kuo nau fehu'i ki he fale ‘o
Saimone, 18 “Pea na‘a nau ui, ‘o fehu'i pe ‘oku nofo
ai ‘a Saimone, ‘oku hingoa ko Pita.”

19 9 Pea lolotonga ‘ae fifili ‘a Pita ki he me‘a

kuo ha mai, pea pehé ‘e he Laumalie kiate ia,
“Vakai, ‘oku kumi koe ‘e he kau tangata ‘e toko
tolu. 20 Ko ia ke ke tu‘u, ‘o ‘alu hifo, pea mou
0 mo kinautolu, pea ‘oua na‘a ke manavahé: he

kuo u fekau ‘akinautolu.” 21 Pea toki ‘alu hifo ‘a
Pita ki he kau tangata kuo fekau mai ‘e Koniliusi

kiate ia; ‘o ne pehe, “Vakai, ko au eni ‘oku mou
kumi: pea ko e ha ‘ae me‘a ‘oku mou ha‘u ai?”
22 Pea nau pehé, “Ko Koniliusi ko e ‘Eikitau, ko e
tangata angatonu, pea manavaheé ki he ‘Otua, pea
‘oku ongoongolelei ia ‘i he kakai Siu kotoa pé, na‘e
valoki ia ‘e he ‘Otua, ‘1 ha ‘angelo ma‘oni‘oni, ke
ne fekau kiate koe ke ke ‘alu ki hono fale, ke ne
fanongo ki ha ngaahi lea ‘iate koe.” 23 Pea na‘a
ne toki ‘omi ‘akinautolu ki fale, ke nau nonofo.
Pea pongipongi ai, na‘e ‘alu ‘a Pita mo kinautolu,
pea na‘a nau 0 mo e kainga ni‘ihi mei Sopa. 24 Pea
‘1 he ‘aho na‘e feholoi, na‘a nau hoko ki Sesalia.
Pea tatali ‘a Koniliusi kiate kinautolu, pea kuo
ne fakataha hono ngaahi kainga mo e kaunga‘api.
25 Pea ‘i he hu atu ‘a Pita, na‘e fakafetaulaki mai
kiate ia ‘a Koniliusi, pea to ki lalo ‘1 hono va‘e,
‘o ne hu. 26 Ka na‘e fokotu‘u hake ia ‘e Pita, mo
pehe ‘e ia, “Tu‘u hake; he ko e tangata pe foki au.”
27 Pea na‘e kei lea ia kiate ia, pea hu ki fale, pea
‘ilo ‘e ia ‘ae tokolahi kuo fakataha. 28 Pea pehé ‘e
ia kiate kinautolu, “‘Oku mou ‘ilo ko e me‘a ‘oku
‘ikai ngofua ‘i he tangata Siu ke fakataha mo e
tangata mei he pule‘anga kehe, pe ‘alu ki ai; ka
kuo fakaha ‘e he ‘Otua kiate au, ke ‘oua na‘aku ui
ko e ta‘etapu pe ta‘ema‘a ha tangata ‘e tokotaha.
29 Ko ia na‘aku ha‘u aj, ‘o ‘ikai teu paongata‘a ‘i he
fekau mai kiate au: pea ko eni, ‘oku ou fehu'i pe

ko e ha ai kuo mou fekau mai kiate au?”_ 30 Pea
pehé ‘e Koniliusi, “Ko e ‘aho ‘e fa kuo hili ange,

na‘aku ‘aukai ‘o hoko ki he feitu‘ula‘a ni; pea ‘i
hono hiva ‘oe feitu‘ula‘d na‘aku lotu ‘i hoku fale,
pea mo ‘ene tu‘u ‘i hoku ‘ao ‘ae tangata ‘oku kofu
fetapatapaki, 31 ‘O ne pehé mai, ‘Koniliusi, kuo
ongo ho‘o hu, pea ‘oku manatu‘i ‘e he ‘Otua ho‘o
fa‘a foaki. 32 Ko ia ke ke fekau ai ki Sopa ‘o ‘omi
ki heni ‘a Saimone, ‘oku hingoa ko Pita; ‘oku nofo
ia 1 he fale ‘o Saimone ko e tufunga ngaohi kili‘i
manu ‘1 he matatahi: pea ka ha‘u, ‘e lea ia kiate
koe.” 33 Ko ia ne u fekau atu ai leva kiate koe;
pea ko e me‘a lelei ho‘o ha‘u. Pea ko eni, kuo mau
fakataha kotoa pé ‘i he ‘ao ‘oe ‘Otua, ke fanongo ki
he me‘a kotoa pé ‘oku fekau ‘e he ‘Otua kiate koe.”
34 Pea toki mafa‘a ‘ae ngutu ‘o Pita, ‘o ne pehg,

“Ko e mo‘oni ‘oku ou ‘ilo ni ‘oku ‘ikai filifilimanako
‘ae ‘Otua ki he kakai: 35 Ka ‘oku ne ma‘u ma‘ana
‘aia ‘oku manavahé kiate ia, mo fai totonu, ‘i he

pule‘anga kotoa pé. 36 Ko e akonaki eni na‘e tuku
ki he fanau ‘a ‘TIsileli, ko e malanga‘aki ‘ae melino
ia Sisu Kalaisi: (ko e ‘Eiki ia ‘oe me‘a kotoa pé:)
37 Pea ko e ongoongo ko ia ‘oku mou ‘ilo‘i, ‘aia
na‘e fanongonongo ‘i Siutea kotoa pé, ‘o kamata
‘1 Kaleli, 1 he hili ‘ae papitaiso na‘e malanga‘aki
‘e Sione; 38 Koe‘uhi ko e fakanofo ‘e he ‘Otua ‘a
Sisu ‘o Nasalet1 ‘aki ‘ae Laumalie Ma'oni‘oni mo e
malohi: ‘aia na‘e fa‘a fe‘alu‘aki ‘o fai lelei, mo ne
fakamo‘ui ‘akinautolu kotoa pé na‘e fakamalohi‘i
‘ehetévolo; he na‘e ‘iateia ‘ae ‘Otua. 39 Pea ko e kau
fakamo‘oni ‘akimautolu ‘oe me‘a kotoa pé na‘a ne
fai 1 he fonua ‘oe kakai Siu, pea ‘i Seltisalema; ko

ia ia foki na‘a nau tamate‘i i he tautau ‘i he ‘akau:
40 Pea na‘e fokotu‘u ia ‘e he ‘Otua ‘i hono ‘aho tolu,

‘o fakaha lahi ia; 41 Ka na‘e ‘ikai ki he kakai kotoa
PE€, ka ki he fakamo‘oni na‘e tomu‘a fili ‘e he ‘Otua,
kiate kimautolu, na‘a mau kai mo inu mo ia, ‘i he

hili ‘ene toetu'u mei he mate. 42Pea na‘a ne fekau
kiate kimautolu ke mau malanga ki he kakai, mo

fakamo‘oni ko ia ia kuo fakanofo ‘e he ‘Otua ko
e Fakamaau ki he mo‘ui mo e mate. 43 Pea ‘oku
fakamo‘oni kiate ia ‘ae kau palofita kotoa pé, ko ia

fulipé ‘e tui kiate ia, ‘e ma‘u ‘ae fakamolemole ‘oe
angahala ihono huafa.”

44 9[ Pea ‘i he kei lea‘aki ‘e Pita ‘ae ngaahi lea ni,

ne to hifo ‘ae Laumalie Ma‘oni'oni kiate kinautolu
kotoa pé na‘e fanongo ki he lea. 45> Pea na‘e ofo

‘akinautolu ‘oe kamu na‘e tui, ‘akinautolu kotoa
P€ na‘e omi mo Pita, koe‘uhi kuo hua‘i hifo ki he
Senitaile foki ‘ae foaki ‘oe Laumalie Ma‘oni‘oni.
46 He kuo nau fanongo ki he‘enau lea‘aki ‘ae lea
kehekehe, mo fakamalo ki he ‘Otua, Pea toki pehé
‘e Pita, 47 “E fa‘a ta‘ofi ‘e ha taha ‘ae vai, ke ‘oua
na‘a papitaiso ‘akinautolu ni, ka kuo nau ma‘u ‘ae
Laumalie Ma‘oni‘oni ‘o hangé ko kitautolu?” 48 Pea
fekau ‘eia ke nau papitaiso ‘ihe huafa ‘ae ‘Eiki. Pea

na‘a nau kole kiate ia ke nofo mo kinautolu ‘i he
‘aho ni‘ihi.

11

1 ‘Oku talatalaakii ‘a Pita ‘i he‘ene ‘alu ki he
ngaahi Senitaile, 5 ‘Oku ne fakamatala hono

‘uhinga, 18 ‘Oku fiemalie ai ‘ae kau ‘aposetolo. 19
Kuo mafola ‘ae ongoongolelei ki Finesi, mo Salo, mo
‘Aniteoke, pea fekau atu ‘a Panepasa ke ne tokoni ‘ae
ngaahi kakai ko ia. 26 ‘Oku tomu‘a ui ‘1 ‘Aniteoke
‘ae kau akonga ko e Kalisiano. 27 ‘Oku ‘ave ‘enau

tokoni ‘ofa ki ke kainga lotu ‘i Siutea ‘i he ngaahi
‘aho ‘oe honge.

1 Pea fanongo ‘ae kau ‘aposetolo mo e kainga
na‘e ‘i Siutea, kuo ma‘u ‘e he kakai Senitaile foki

‘ae folofola ‘ae ‘Otua. 2 Pea kuo hoko ‘a Pita ki
Seluisalema, pea kikihi mo ia ‘akinautolu na‘e ‘i he

kamu, 3 “0 nau pehé, na‘a ke ‘alu ki he kau tan-
gata ta‘ekamu, ‘o keinanga mo kinautolu.” 4 Pea
fakaha ‘e Pita mei hono tupu‘anga, ‘o fakamatala
hokohoko kiate kinautolu, ‘o pehég, 5 “Na‘aku ‘i he
kolo ko Sopa, ‘o fai ‘eku lotu; pea ‘i he ‘avea hoku
loto ne umamata ‘1 he me‘a na‘e ha mai, Ko e me‘a
‘o hange ha fu‘u tupenu, na‘e tukutuku hifo mei he
langi, kuo fakakave‘i hono kapa ‘e fa; pea a‘u hifo

ia kiate au: 6 Pea kuo u fakamama'u hoku mata
ki ai, ‘o tokanga, peau mamata ki he manu ve‘e

fa ‘oe fonua, mo e manu fekai, mo e manu totolo,
mo e manupuna ‘oe ‘atd. 7 Pea ne u fanongo ki he
le‘o, ‘oku pehé mai kiate au, ‘Tu‘u, Pita; ‘o tamate'i
‘o kai’ 8 Pea ne u pehg, “Eiki, ‘e ‘ikai ‘aupito: he
‘oku te‘eki ai ke kai ‘e hoku ngutu ha me‘a ‘oku
‘ikai ngofua pe ta‘ema‘a.’ 9 Ka na‘e pehé mai ‘e he
le‘o mei he langi kiate au ko hono tu‘o ua, ‘Ko ia
kuo fakama‘a ‘e he ‘Otua, ‘oua na‘a ke peheé ‘oku
‘ikai ngofua.” 10 Pea na‘e fai ‘ae me‘a ni ‘o tu‘o
tolu: pea toe fusi hake kotoa pé ki he langi. 11 Pea
vakai, kuo ha‘u fakafokifa ‘ae kau tangata ‘e toko
tolu ki he fale ‘oku ou ‘i ai, kuo fekau mai kiate au

mei Sesalia, 12 Pea na‘e fekau ‘e he Laumalie ke
u ‘alu mo kinautolu, pea ‘oua na‘aku manavahe.

Peana‘amau 0 mo au ‘ae kainga ‘e toko ono ni, pea
mau hi ki he fale ‘oe tangata: 13 ‘Pea ne fakaha ‘e
ia kiate kimautolu kuo ne mamataia ki ha ‘angelo ‘i

hono fale, na‘e tu‘y, ‘o peheé kiate ia, Ke ke fekau ki
Sopa ha kau tangata ke ‘omi ‘a Saimone, ko hono
hingoa ‘e taha ko Pita; 14 Pea ‘e fakaha ‘e ia kiate
koe ‘ae ngaahi lea ‘e mo‘ui ai koe mo ho fale kotoa
pé. 15 Pea ‘i he‘eku kamata lea, na‘e t0 hifo kiate
kinautolu ‘ae Laumalie Ma‘oni‘oni, ‘o hangé kiate
kitautolu ‘i he kamata‘anga. 16 Peau toki manatu
ki he folofola ‘ae ‘Eiki, ‘i he‘ene pehé, ‘Ko e mo‘oni
na‘e papitaiso ‘e Sione ‘aki ‘ae vai; kae papitaiso
‘aki ‘akimoutolu ‘ae Laumalie Ma‘oni‘oni.’ 17 Pea

koe‘uhi kuo foaki ‘e he ‘Otua kiate kinautolu ‘ae
foaki, ‘0 hange ko kitautolu, na‘e tui ki he ‘Eiki

ko Sisu Kalaisi; pea ko hai au, ke u fa‘a ta‘ofia ‘ae
‘Otua?” 18 Pea kuo nau fanongo ki he ngaahi me‘a
ni, na‘a nau fakalongo pe, ‘o fakamalo ki he ‘Otua,
‘onau pehe, “Ta kuo tuku foki ‘e he ‘Otua ki he
ngaahi Senitaile ‘ae fakatomala ki he mo‘ui.”

1991 Pea ko kmautolu na‘e fakamovetevete ihe
fakatanga na‘e tupu ia Setiveni, na‘a nau fononga

atu ‘o a‘u ki Finesi, mo Saipalo, mo ‘Aniteoke, ‘o
malanga‘aki ‘ae folofola ka ki he kakai Siu pe.
20 Pea ko honau ni‘ihi ko e kau tangata mei Saipalo
mo Sailine, pea ‘i he‘enau hoko ki ‘Aniteoke, na‘a
nau lea ki he kau ‘Elinisito, ‘o malanga‘aki ‘ae ‘Eiki

ko Sisu. 21 Pea na‘e ‘iate kinautolu ‘ae nima ‘oe
‘Eiki: peana‘e tui ‘ae tokolahi, mo tafoki ki he ‘Eiki.

22 q Pea kuo ongo mai ‘ae me‘a ni ki he siasi ‘i
Seluisalema: pea na‘a nau fekau atu ‘a Panepasa, ke
‘aluia ‘o a‘u ki ‘Aniteoke. 23 Pea kuo hoko atu ia, ‘o
mamata ki he ‘alo‘ofa ‘ae ‘Otua, na‘e fiefia ia, mo
ne ako kiate kinautolu kotoa pé€, ke nau pikitai ki
he ‘Eiki ‘i he loto ma‘u. 24 He ko e tangata lelei ia,
pea fonu ‘i he Laumalie Ma‘oni‘oni mo e tui: pea

na‘e ului ki he ‘Eiki ‘ae kakai tokolahi. 25 Pea toki
‘alu ‘a Panepasa ki Tasusi, ‘o kumi kia Saula: 26 Pea

kuo ne ‘ilo ia, na‘a ne ‘omiia ki ‘Aniteoke. Peana‘a
na fa‘a fakataha mo e siasi ‘i he ta‘u kotoa, ‘o ako ki
he kakai tokolahi. Pea na‘e tomu‘a ui ‘i ‘Aniteoke
‘ae kau akonga ko e Kalisitiane.

27 9 Pea ‘i he ngaahi ‘aho ko ia, na‘e ha‘u ‘ae
kau palofita, mei Seltsalema, ki ‘Aniteoke. 28 Pea
na‘e tu‘'u hake honau tokotaha ko ‘Akapusi hono
hingoa, ‘o ne kikite 1 he Laumalie, ‘e t0 ha honge
lahi ki mamani kotoa pé: ‘aia na‘e fakamo‘oni ‘i
he ngaahi ‘aho ‘o Kalotiusi Sisa. 29 Pea loto ‘ae
kau akonga ke taki taha foaki, ‘o fakatatau mo ‘ene
ma‘ume-‘a, ke ‘atu ko e tokoni ki he kainga ‘oku nofo
‘i Siutea: 30 Pea na‘a nau fai ia, pea ‘ave ia ki he
matu‘a ‘i he nima ‘o Panepasa mo Saula.

1 ‘Oku fakatanga ‘e he tu‘i ko Helota ‘ae kau
Kalisitiane, ‘oku ne tamate'i ‘a Semisi, pea tuku ‘a
Pita ki he fale fakapopula; kae fakamo‘ui ‘e ha ‘Gngelo
‘i he ngaabhi lotu ‘oe siasi. 22 ‘I he laukau ‘a Helota
‘oku ne ma‘u ma‘ana ‘ae faka'apa‘apa kuo taau pe
mo e ‘Otua, ‘oku taa‘i ia ‘e ha ‘angelo, pea mate kovi
‘aupito. 24 Hili ‘ene mate, ‘oku tupulaki ‘ae ngdaue ‘ae
‘Otua.

1T he kuonga ko ia, na‘e mafao ai ‘ae nima ‘o

Helota ko e tu‘i, ke fakamamahi‘i ‘ae ni‘ihi ‘i he

siasi. 2Peane tamate‘i ‘a Semisiko e tokoua ‘o Sione
‘aki ‘ae heleta. 3 Pea ‘i he‘ene mamata ‘oku fiefia
ai ‘ae kakai Siu, na‘e fai ‘e ia ke ne puke foki ‘a

Pita. (Pea na‘e fe‘'unga ia mo e ngaahi ‘aho ‘oe ma
ta‘eme‘afakatupu.) 4 Pea kuo ne puke ia, pea ne
fakahu ki he fale fakapopula, ‘o tuku ki he vahenga

tau ‘e fa, na‘e taki toko fa, ke nau le‘ohi ia; ‘o ne
tokanga ke ‘omi ia kitua‘a, ki he kakai ‘oka hili ‘a
e katoanga ‘oe Lakaatu. 5 Ko ia na‘e mo‘ua pe ‘a
Pita ihe fale fakapopula: ka na‘e hifiafakamatoato
ia ‘e he siasi ki he ‘Otua. 6 Pea ‘i he tokanga ‘a
Helota ke ‘omi ia kitua‘a, na‘e mohe ‘a Pita ‘i he
po ko ia ‘i he vaha‘a ‘oe ongo tangata tau, na‘e ha'i
‘aki ‘ae ukamea fihifihi ‘e ua: pea ‘i he matapa ‘ae
kau le‘o, ‘o le‘ohi ‘ae fale fakapdpula. 7 Pea vakai,
kuo ‘iate ia ha ‘angelo ‘ae ‘Eiki, pea malama ‘i he
fale fakapOpula ‘ae maama: pea ne taa‘i ‘a Pita ‘i
he vakavaka, mo ne fokotu‘u ia, ‘o pehe, “Tu‘u ke
vave.” Pea na‘e homo ‘ae ukamea fihifihi i hono
nima. & Pea peheé ‘e he ‘angelo kiate ia, “Nono‘o
ho kofu, pea fakama‘u mo ho topuva‘e.” Pea ne
fai ia. Pea ne pehe kiate ia, ““Ai ho kofu, pea ke
muimui kiate au. 9 Pea na‘a ne ‘alu kitua‘a, ‘o
muimui ‘iate ia; pea na‘e ‘ikai te ne ‘ilo pe ko e
mo‘oni ‘aia kuo fai ‘e he ‘angelo; ka na‘e mahalo

‘e ia ko e me‘a ha mai ‘oku ne mamata ai. 10 Pea
kuo na tuku ki mui ‘ae ‘uluaki kau le‘o mo hono
ua, pea na hoko ki he matapa ukamea, ‘oku ‘alu

atu ai ki he kolo; pea mato‘o ia, ‘iate ia pe, kiate
kinaua: pea na‘a na 0 kitua‘a, ‘o na fononga ‘i he
hala ‘e taha; pea fakafokifa pe kuo mole ‘iate ia ‘ae
‘angelo. 11 Pea kuo matala ‘ae loto ‘o Pita, pea pehé
‘e ia, ““Oku ou toki ‘ilo pau ni, kuo fekau mai ‘e he
‘Eiki ‘ene ‘angelo, pea kuo ne fakamo‘ui au mei he
nima ‘o Helota, mo e ‘amanaki kotoa pé ‘ae kakai
Siu.” 12 Pea ‘i he‘ene kei fifili ki ai, mo ‘ene hoko
ki he fale ‘o Mele ko e fa‘é ‘a Sione, ‘oku hingoa ko
Ma‘ake; na‘e katoa ai ‘ae tokolahi ‘o lotu. 13 Pea ‘i
he tukituki ‘a Pita ki he matapa 1 tua‘a, na‘e ha‘u

‘ae ta‘ahine ‘oku hingoa ko Lota, ‘o fakafanongo.
14 Pea ‘i he‘ene ‘ilo ‘ae le‘o ‘o Pita, na‘e ‘ikai te ne
to‘o ‘ae matapa, ko e me‘a ‘i he fiefia, ka ka lele ia
‘o tala ‘oku tu‘u ‘a Pita ‘i he matapa. 15 Pea nau
peheé kiate ia, ““Oku ke vale.” Ka na‘e fakapapau
ia, Ko e mo‘oni ko ia pé. Pea nau toki pehé, Ko
‘ene ‘angelo. 16 Ka na‘e kei tukituki pé ‘a Pita: pea ‘i
he‘enauto‘o ‘o mamata kiate ia, na‘a nau ofo. 17Ka
na‘e ta‘ofi ‘aki ‘e ia hono nima ke nau fakalongo
PE, pea ne fakamatala kiate kinautolu ‘a hono ‘omi
ia ‘e he ‘Eiki mei he fale fakapopula. Pea ne pehé,
“Alu ‘o fakaha ‘ae ngaahi me‘a ni kia Semisi, mo e
kainga.” Pea ‘alu ia mei ai, ‘o ‘alu ki ha potu kehe.
18 Pea kuo ‘aho hake, na‘e maveuveu lahi ‘ae kau
tau, pe kofa‘a ‘a Pita. 19 Pea ‘i he kumi ia ‘e Helota,
mo ‘ikai si‘i ‘ilo ia, na‘a ne fakamaau'i ‘ae kau le‘o,
pea fekau ‘e ia ke tamate‘i ‘akinautolu. Peana‘e ‘alu
hifo ia mei Siutea ‘o nofo ki Sesalia.

20 9] Pea na‘e ‘ita lahi ‘a Helota kiate kinautolu ‘i

Taia mo Saitone: ka na‘a nau ha‘u loto taha kiate
ia, pea kuo nau kainga ‘aki ‘a Palasito, ko e tauhi

‘oe potu mohe ‘oe tu‘i, ‘o kole ke nau fakalelei;

koe'uhi na‘e ma‘u ‘e honau fonua ‘ae me‘akai mei
he fonua ‘oe tu‘i. 21 Pea ko e ‘aho na‘e kotofa, na‘e

kofu fakatu'i ai ‘a Helota, pea nofo ‘i hono nofo‘a
fakatu‘, pea fai ‘ene lea kiate kinautolu. 22 Pea
mavava ‘ae kakai ‘o pehe, “Ko e le‘o ia ‘oe ‘otua,
ka ‘oku ‘ikai ‘oe tangata.” 23 Pea taa'i leva ia ‘e
ha ‘angelo ‘ae ‘Eiki, koe‘uhi na‘e ‘ikai te ne tuku
‘ae faka‘apa‘apa ki he ‘Otua: pea na‘e kai ia ‘e he
‘uanga, pea mate ia.

24 [ Ka na‘e tupu pea mafola atu ‘o lahi ‘ae
folofola ‘oe ‘Otua. 25 Pea liu mai mei Seltisalema ‘a

Panepasa mo Saula, kuo na fai ‘ena fekau, pea na‘a
na 0 mo Sione, ‘oku hingoa ko Ma‘ake.

1 ‘Oku fili kia Paula mo Panepasa ke na 0 ki he
ngaahi Senitaile. 8 Kia Sesio Paula, mo ‘Elima ko
e fie mana. 14 ‘Oku malanga ‘a Paula ‘i ‘Aniteoke,

ko e Kalaisi mo‘oni ‘a Sisu. 42 ‘Oku tui ‘ae kakai
Senitaile: 45 Kae lea pau‘u mo lea kovi ‘ae kakai Siu:

46 Pea nau ‘alu ai leva ki he ngaahi Senitaile. 48 Ko
kinautolu na‘e loto ki he mo‘ui ta‘engata na‘a nau
tul.

1Peana‘e ‘ihesiasi‘i‘Aniteoke ‘ae ni‘ihi ko e kau
palofita mo e akonaki; ko Panepasa, mo Simione
‘oku ui ko Nika, mo Lusio mei Sailine, mo Maneno,
‘ala na‘a na nonofo mo Helota ko e tu‘i, pea mo
Saula. 2 Pea lolotonga ‘enau ngaue ki he ‘Eiki,
mo ‘aukai, na‘e pehé ‘e he Laumalie Ma‘oni‘oni,
“Vavahe mai ma‘aku ‘a Panepasa mo Saula ki he
ngaue kuo u fili ‘akinaua ki ai.” 3 Pea kuo nau
‘aukai mo lotu, pea nau hili honau nima kiate
kinaua, ‘o tuku ke na 0.

4 1 Pea kuo fekau ‘akinaua ‘e he Laumalie
Ma‘oni‘oni, na‘a na 0 ki Selusia; pea folau mei

ai ki Saipalo. 5 Pea ‘i he‘ena ‘i Salamisi, na‘a
na malanga‘aki ‘ae folofola ‘ae ‘Otua ‘i he ngaahi
falelotu ‘oe kakai Siu: pea na‘e ‘iate kinaua foki

‘a Sione ko hona tauhi. ¢ Pea kuo ‘osi ‘ae motu
i he‘enau ‘alu, pea nau a‘u ki Pafosi, ‘onau ‘ilo

ai ‘ae fie mana ‘e tokotaha, ko e palofita loi, ko e
Siu, na‘e hingoa ko Pasisu: 7 Na‘e nonofo ia mo e
pule ‘oe fonua, ko Sesio-Paula, ko e tangata poto;
pea na‘e ui mai ‘e ia kia Panepasa mo Saula, ko
‘ene fie fanongo ki he folofola ‘ae ‘Otua. 8 Kana‘e

fakatanga ‘akinaua ‘e he fie mana ko ‘Elima, (he
ko hono ‘uhinga ia ‘o hono hingoa,) ‘o ne ‘ahi‘ahi
ke ta‘ofi ‘ae pule ke ‘oua na‘a tui ia. 9 Pea na‘e
fonu ‘a Saula, (‘a ia foki ko Paula,) ‘i he Laumalie
Ma‘oni‘oni, pea ne sio fakamama‘u kiate ia, 10 Mo
ne pehé, ““A koe, ‘oku ke fonu ‘i he kaka kotoa
P€ mo e pau‘u kotoa pé€, ko e foha ‘oe tévolo, ko
e fili ‘oe ma‘oni‘oni kotoa pé, ‘e ‘ikai te ke tuku
ho‘o fakakovi‘i ‘ae ngaahi hala totonu ‘oe ‘Eiki?
11 pPea ko eni, vakai, kuo ‘iate koe ‘ae nima ‘oe ‘Eiki,
pea te ke kui, pea ‘e ‘ikai te ke mamata ki he la‘a

‘0 fuoloa.” Pea t0 leva kiate ia ‘ae nenefu mo e
fakapo‘uli; pea ne tautaufa ‘o kumi ha taha ke ne

tataki ia 1 hono nima. 12Pea kuo mamata ‘e he
pule ki he me‘a kuo fai, pea tui ia, he kuo ofo ‘i

he akonaki ‘ae ‘Eiki. 13 Pea kuo ‘alu ‘a Paula mo
hono kau fononga ‘i Pafosi, na‘a nau a‘u ki Peaka

‘i Pamifilia: peali‘aki ‘akinaua ‘e Sione, kae foki ia
ki Seltisalema.

149 Peakuona 0 ‘i Peaka, peana a‘uki ‘Aniteoke
‘i Pisitia, pea hu ki he falelotu ‘i he ‘aho Sapate, ‘0
nofo hifo. 15 Pea hili ‘ae lau ‘oe fono mo e kau
palofita, na‘e fakaha ‘e he kau pule ‘oe falelotu
kiate kinaua, ‘o pehé, “Ongo tangata ko e kainga,
kapau ‘oku ‘iate kimoua ha akonaki ma‘ae kakali,
ke mo lea.” 16 Pea tu‘'u hake ‘a Paula, ‘o kamo
‘aki hono nima, mo ne pehé, ““Ae kakai ‘Isileli, mo
kimoutolu ‘oku manavahé ki he ‘Otua, tokanga
mai. 17 Ko e ‘Otua ‘oe kakai ‘Isileli ni, na‘a ne
fili ‘etau ngaahi tamai, pea ne hakeaki‘i ‘ae kakai
‘i he nofo ‘aunofo ‘i he fonua ko TIsipite, pea ne

‘omi ‘akinautolu mei ai ‘aki ‘ae nima kuo mafao.
18 Pea na‘a ne kataki ‘enau anga ‘i he toafa ‘i he

ta‘u ‘e fangofulu nai. 19 Pea ‘i he faka‘auha ‘e ia

‘ae pule‘anga ‘e fitu ‘i he fonua ko Kénani, na‘a ne
tufaki honau fonua kiate kinautolu ‘i he talotalo.
20 Pea hili ia, na‘e foaki ‘ae kau fakamaau ‘i he
ta‘u ‘e fangeau mo e nimangofulu nai, ‘o a‘u kia
Samuela ko e palofita. 21 “Pea hili ia, na‘a nau holi
ki ha tu‘i pea na‘e tuku ‘e he ‘Otua kiate kinautolu,
‘i he ta‘u ‘e fangofulu, ‘a Saula ko e foha ‘o Kisi,
ko e tangata ‘i he fa‘ahinga ‘o Penisimani. 22 Pea
kuo ne liua ia, pea ne fokotu‘u ‘a Tevita ko honau
tul; ‘aia na‘a ne fakamo‘oni ai, ‘o pehé, ‘Kuo u
‘ilo ‘a Tevita ko e foha ‘o Sese, ko e tangata tatau
mo hoku loto, pea ‘e fai ‘e ia ‘a hoku loto kotoa
pé.’ 23 Pea kuo fokotu‘u ki TIsileli ‘e he ‘Otua ‘i
he hako ‘oe tangata ni ‘ae Fakamo‘ui ko Sisu, ‘o
hange ko e tala‘ofa: 24 Ka na‘e fuofua malanga‘aki
‘e Sione ‘ae papitaiso ‘oe fakatomala, ki he kakai
kotoa pé ‘o Tsileli, ‘i he te‘eki ai ha‘u ia. 25 Pea
‘i he faka‘osi ‘e Sione ‘ene lakanga, na‘a ne pehe,
“Oku mou pehe ko hai au? ‘Oku ‘ikai ko ia au.
Kae vakai, ‘oku muimui mai ‘ae tokotaha ‘iate au,
‘ala ‘oku ‘ikai taau mo au ke u vete ‘ae topuva‘e
mei hono va‘e.” 26 ““Ae kau tangata ko e kainga, ko
e fanau ‘ae hako ‘o ‘Epalahame, mo ia fulipé ‘iate
kimoutolu ‘oku manavahé ki he ‘Otua, kuo fekau
mai kiate kimoutolu ‘ae tala ‘oe fakamo‘uini. 27He
ko kinautolu ‘okunofo ‘i Seltisalema, mo honau kau
pule, ko e me‘a ‘i he‘enau ta‘e‘ilo ia, mo e le‘o ‘oe
kau palofita ‘oku lau ‘i he ‘aho Sapate kotoa pé, kuo

nau fakamo‘oniia ‘i he fakamaau‘i ke mate. 28 Pea
neongo ‘ae ‘ikai pe te nau ‘ilo ha me‘a ke mate ai

ia, ka na‘a nau kole kia Pailato ‘a hono tamate'i.
29 Pea hili ‘enau fakamo‘oni ‘aia kotoa pé kuo tohi
kiate ia, na‘a nau vete hifo ia mei he ‘akau, ‘o tuku

ki he fonualoto 30Ka na‘e fokotu'u ia ‘e he ‘Otua
mei he mate: 31 Pea na‘e mamata kiate ia ‘1 he
ngaahi ‘aho lahl ‘akinautolu na‘e omi mo ia mei

Kaleli ki Seltisalema, ‘aia ko ‘ene kau fakamo‘oni ki

he kakai. 32 Pea ‘_oku ma fakaha kiate kimoutolu
‘ae ongoongolelei, koe‘uhi ‘i he tala‘ofa na‘e tuku

ki he ngaahi tamai, 33 Ko ia kuo fakamo‘oni ‘e he
‘Otua kiate kitautolu ko ‘enau fanau, ‘i he‘ene toe
fokotu‘u ‘a Sisu; ‘o0 hange ko ia kuo tohi ‘i hono ua
‘oe Saame, ‘Ko hoku ‘Alo koe, kuo u fakatupu koe

he ‘aho ni. 34 Pea koe‘uhi ko ‘ene fokotu'u ia mei
he pekia, ke ‘oua na‘a toe foki ki he ‘au‘auha, na‘a

ne lea peheg, ‘Te u tuku kiate kimoutolu ‘ae ngaahi
me‘a‘ofamo‘oni‘a Tevita.” 35 Ko ia ‘oku pehé ai foki
‘e 1a 1 he Saame ‘e taha, “E ‘ikai te ke tuku ‘a ho‘o

tokotaha ma‘oni‘oni ke ‘ilo ‘ae ‘au‘auha.’ 36 He kuo
hili ‘ae fai ‘e Tevita ‘1 hono kuonga ki he finangalo

‘oe ‘Otua, ne mohe ia, pea tanu ia mo ‘ene ngaahi
tamai, pea ‘ilo ‘eia ‘ae ‘au‘auha: 37Ka ko iana‘e toe
fokotu‘u ‘e he ‘Otua, na‘e ‘ikai ‘ilo ‘e ia ‘ae ‘au‘auha.

389 Ko ia ke ‘ilo ‘ekimoutolu, ‘ae kau tangata ko e
kainga, ‘oku malanga‘aki kiate kimoutolu ‘1 he tan-
gata ni ‘ae fakamolemole ‘oe angahala: 39 Pea ko
e me‘a ‘iate ia, ko kinautolu kotoa pé ‘oku tui, ‘oku
fakatonuhia‘i mei he me‘a kotoa pé, ‘aia na‘e ‘ikai
fa‘a fakatonuhia mei ai ‘e he fono ‘a Mosese. 40 Ko

ia vakai telia na‘a hoko kiate kimoutolu ‘aia ‘oku
fakaha ‘i he kau palofita; 41 ‘Vakai, ‘akimoutolu

‘ae kau luma, pea ofo, mo mala‘ia: he ‘oku ou fai
ha ngaue ‘i homou ngaahi ‘aho, ha ngaue ‘e ‘ikai
‘aupito te mou tui ki ai, neongo hono fakaha ‘e ha
tangata kiate kimoutolu.”

42 9 Pea ‘i he ‘alu ‘ae kakai Siu ‘i he falelotu,
na‘e kole ‘ae Senitaile ke malanga‘aki kiate kinau-

tolu ‘ae ngaahi lea ni ‘i he Sapate ‘e ha‘u. 43 Pea
kuo tutuku ‘ae kakai, na‘e muimui ‘ia Paula mo
Panepasa ‘ae Siu mo e kakai ului fa‘a lotu tokolahi:
pea na‘a na lea kiate kinautolu, ‘o akonaki‘i ke

nau tu‘uma‘u ‘i he ‘ofa ‘ae ‘Otua. 44 Pea hoko
ki he ‘aho Sapate ‘e taha, na‘e meimei fakataha

‘ae kolo kotoa pée, ke fanongo ki he folofola ‘ae

‘Otua. 4> Ka ‘i he mamata ‘ae kakai Siu ki he
fu‘u tokolahi, na‘a nau feinga ‘aupito, mo nau

lea kehe ki he ngaahi me‘a na‘e lea‘aki ‘e Paula,

‘o fakakikihi mo lea kovi lahi. 46 Pea na‘e toki
malohi ai ‘ae loto ‘o Paula mo Panepasa, ‘0 na pehe,

“Na‘etotonu ke tomu‘alea‘aki ‘ae folofola ‘ae ‘Otua
kiate kimoutolu: ka ‘i ho‘omou teke‘l atu ia ‘iate
kimoutolu, pea fakaha ‘oku ‘ikai te mou ‘aonga

ki he mo‘ui ta‘engata, vakai, te ma 0 ki he kakai
Senitaile. 47 He kuo peheé ‘ae fekau ‘ae ‘Eiki kiate
kimautolu, Kuo u fokotu‘u koe koe maama ki he
ngaahi Senitaile, pea koe‘uhi ko e mo‘ui‘anga ki
he ngaahi ngata‘anga ‘0 mamani.” 48 Pea ‘i he
fanongo eni ‘e he kakai Senitaile, na‘a nau fiefia,
mo fakamalo‘ia ‘ae folofola ‘ae ‘Otua: pea na‘e
tui ‘akinautolu kotoa pé na‘e loto ki he mo‘ui
ta‘engata. 49 Pea na‘e malanga‘aki ‘ae folofola ‘ae
‘Eiki 1 he fonua kotoa pé ko ia. 50Ka na‘e fakatupu

‘e he kakai Siu ‘ae loto ‘oe kau fefine‘eiki kuo
lotu, mo e kau matapule tangata ‘oe kolo, ‘onau

fakalanga ‘ae fakatanga kia Paula mo Panepasa,
peana‘e kapusi ‘akinaua ‘i honau fonua. 51 Kana‘a
na tatuu‘i ‘ae efu mei hona va‘e kiate kinautolu,
pea na 0 ki ‘Tkoniume. 52 Pea na‘e fakapito ‘aki ‘ae
kau akonga ‘ae fiefia, mo e Laumalie Ma‘oni‘oni.

1 ‘Oku fakatanga'i ‘a Paula mo Pdnepasa mei
‘Tkoniume. 8 ‘Oku fakamo‘ui ‘e Paula ‘ae pipiki ‘i
Lisita. 19 ‘Oku tolongaki ‘aki ‘ae maka ‘a Paula. 21
‘Oku na 6 ‘i he ngaahi siasi, ‘o fakamalohi ki he kau
akonga ‘i he tui mo e fa‘a kataki. 26 ‘Oku na liliu ki
‘Aniteoke, ‘o fakamatala ‘aia kuo fai ‘e he ‘Otua ‘iate
kinaua.

1Pea na‘e pehé ‘i Tkoniume, na‘a na 0 fakataha
ki he falelotu ‘oe kakai Siu, pea ko e me‘a ‘i he‘ena
lea, na‘e tui ‘ae fu‘u tokolahi ‘i he Siu mo e Seni-
taile. 2 Ka ko e kau Siu ta‘etui, na‘a nau ue‘i kovi
‘ae kakai Senitaile, ‘o fakakovi‘i honau loto ki he
kainga. 3 Ka na‘e nofo fuoloa ai ‘akinaua, ‘o na lea
malohi ‘i he ‘Eiki, pea na‘e fakamo‘oni ‘e ia ki he
folofola ‘o ‘ene ‘alo‘ofa, ‘o ne tuku ke fai ‘e hona
nima ‘ae ngaahi mana mo e me‘a fakaofo. 4¢Kana‘e

vaeua ‘ae kakai ‘oe kolo: na‘e kau ‘ae ni‘ihi ki he
kakai Siu, ka ko e ni‘ihi ki he ongo ‘aposetolo. > Pea

fai ke fe‘ohofi ‘ae Senitaile, mo e Siu mo honau
ngaahi pule, ke ngaohikovi‘i mo tolongaki ‘aki ‘ae
maka ‘akinaua. ¢ Pea na‘a na ‘ilo ki ai, pea na
hola ki Lisita mo Teape, ko e ongo kolo ‘o Likonia,
pea ki he ngaahi potu na‘e vaofi: 7 Pea na‘a na
malanga‘aki ai ‘ae ongoongolelei. 8 Pea na‘e nofo ‘i
Lisita ‘ae tangata ‘e taha, na‘e ve‘e mate, ko e pipiki
ia mei he manava ‘o ‘ene fa‘é, kuo te‘eki ‘aupito ke
‘eve‘eva: 9 Pea na‘e fanongo ia ki he lea ‘a Paula:
‘ala na‘e sio fakamama‘u kiate ia, pea ne ‘ilo kuo
ma‘u ‘e ia ‘ae tui ke mo‘ui ai, 10 Pea ne lea‘aki ‘ae
le‘o lahi, “Tu‘u totonu hake ‘1 ho va‘e.” Pea na‘e
hopohopo ia, ‘0 ‘eve‘eva. 11 Pea ‘i he mamata ‘ae
kakai ki he me‘a kuo fai ‘e Paula, na‘a nau kalanga,

‘i he lea fakaLikonia, ‘o pehg, “Kuo maliu hifo ‘ae
ngaahi ‘otua kiate kitautolu ‘1 he anga ‘oe tangata.”
12 Pea na‘a nau ui ‘a Panepasa, ko Supita; kae ui
‘a Paula, ko Mekulio, koe‘uhi ko ia ia na‘e fa‘a
malanga. 13 Pea ko e taula‘eiki ‘o Supita, ‘aia na‘e
‘i honau ve‘e kolo, ne ‘omi ‘e ia ki he matapa ‘ae
fanga pulu, mo e tuinga kakala, pea nau tokanga
mo e kakai ke feilaulau. 14 Ka ‘i he fanongo ki
al ‘ae ongo ‘aposetolo, ko Panepasa mo Paula, na‘a
na haehae hona kofu, pea na felele‘i ki he kakali,
mo na kalanga, 15 ‘o pehé, “Ae kau tangata, ko e
ha ‘oku mou fai ai ‘ae ngaahi me‘a ni? Ko e ongo
tangata pe ‘akimaua ‘o hangé ko kimoutolu, pea
‘oku ma malanga kiate kimoutolu ke mou tafoki
mei he ngaahi va‘inga ni ki he ‘Otua mo‘ui, ‘aia
na‘a ne ngaohi ‘ae langi, mo mamani, mo e tahi,
mo e me‘a kotoa pé ‘oku ‘i ai: 16 ‘Aia na‘a ne tuku
ke ‘eve‘eva ‘ae ngaahi pule‘anga kotoa pé i honau
ngaahi hala, ‘i he ngaahi kuonga kuo hili ange.
17Kana‘e ‘ikai ke ne tuku ia ta‘eha‘anefakamo‘oni,
he na‘e failelei mai ‘e ia, ‘o tuku kiate kitautolu ‘ae
‘uha mei he langi, mo e ngaahi ta‘u mahu, ‘o ne
fakapito ‘aki ‘akitautolu ‘ae me‘akai mo e fiefia.”
18 Pea na‘e ‘ikai te na meimei fa‘a ta‘ofi ‘ae kakai,
‘aki ‘aeleani, ke ‘oua te nau feilaulau kiate kinaua.

19 9 Pea na‘e ha'u ki ai ‘ae tu‘unga Siu mei
‘Aniteoke mo ‘Ikoniume, ‘onau fakalotokovi‘i ‘ae
kakai, pea hili ‘enau tolongaki ‘a Paula ‘aki ‘ae
maka, na‘e toho ia ki he tu‘a kolo, ‘onau mahalo
kuo mate ia. 20 Kae lolotonga ‘ae tu‘u takatakai ‘ae
kau akonga ‘iate ia, na‘e tu‘u hake ia, ‘o ‘alu ki he
kolo: pea ko e ‘aho na‘a na feholoi, na‘ana 6 ai mo
Panepasa ki Teape. 21 Pea kuo na malanga‘aki ‘ae

ongoongolelei ‘i he kolo ko ia, mo na fakalotu'i ‘ae
tokolahi, pea na liu mai ki Lisita, mo ‘Tkoniume,
mo ‘Aniteoke, 22 ‘O na tokoni‘i ‘ae loto ‘oe kau
akonga, pea akonaki ke nau tu'uma‘u i he tui,
“Koe‘uhi kuo tonu ke tau hu ki he pule‘anga ‘oe

‘Otua ‘i he mamahi lahi.” 23 Pea kuo na fakanofo
‘ae kau matu‘a ‘1 he siasi kotoa pé ‘o fai ‘ae lotu

mo e ‘aukai, na‘a nau tuku ‘akinautolu ki he ‘Eiki,
‘aia kuo nau tui ki ai. 24 Pea kuo ‘osi ‘a Pisitia, ‘i
he‘ena ‘alu, pea na hoko ki Pamifilia. 25 Pea hili
‘enamalanga‘aki ‘ae folofola ‘i Peaka, peana 0 hifo
ki ‘Ataleia. 26 Pea folaumei ai ki ‘Aniteoke, ‘aiana‘e

tomu‘a tuku atu ‘akinaua mei ai ki he ‘alo‘ofa ‘ae
Otua, koe‘uhi ko e ngaue kuo na faka‘osi. 27 Pea

kuo na hoko ange, ‘o fakakatoa ‘ae siasi, pea na
fakamatala ‘aia kotoa pé kuo fai ‘e he ‘Otua ‘iate
kinaua, mo ‘ene fakaava ‘ae matapa ‘oe tui ki he
ngaahi Senitaile. 28 Pea na‘a nau nonofo ai mo e
kau akonga ‘o fuoloa.

1 Ko e fakakikihi na‘e tupu koe‘uhi ko e kamu, 6
‘Oku fakakaukau ki ai ‘ae kau ‘aposetolo, 22 Pea ha
honau loto ki ai ‘i he tohi ki he ngaabhi siasi. 36 Ko
Paula mo Panepasa ‘oku ‘ita tokanga he ‘a‘ahi ‘i he
ngaahi kainga, ka ‘oku na kikihi, pea mavae.

1 Pea ko e kau tangata ni‘ihi na‘e ‘alu hifo mei
Siutea, ‘0 ako ki he kainga, ‘o pehé, “Kapau ‘e ‘ikai te
mou kamu, ‘o fakatatau ki he tu‘utu‘uni ‘a Mosese,

‘e ‘ikai te mou fa‘a mo‘ui.” 2 Pea kuo fai ‘o lahi ‘ae
fetau‘aki lea mo e fakakikihi ‘a Paula mo Panepasa

mo kinautolu, pea pau honau loto ke ‘alu hake ki
Seliuisalema ‘a Paula mo Panepasa, mo honau ni‘ihi,
kihe kau ‘aposetolo mo e matu‘a, koe‘uhi ko e me‘a

ni. 3 Pea kuo moimoi‘i ‘akinautolu ‘e he siasi, pea
nau 0 ‘i Finesi mo Sameélia, ‘onau fakaha ‘aeliliu ‘oe
Senitaile; pea na‘a nau fakafiefia‘i ‘o lahi ‘ae kainga
kotoa pé. 4Pea ‘i he‘enau hoko ki Selisalema, na‘a
nau fe‘iloaki mo e siasi mo e kau ‘aposetolo mo e
matu‘a, pea na fakaha kotoa pé ‘ae me‘a kuo fai ‘e
he ‘Otua ‘iate kinaua. > Ka na‘e tu‘u hake ‘ae ni‘ihi
‘oku tui 1he fa‘ahinga ‘oe Falesi, ‘onau pehg, “Oku
totonu ke kamu ‘akinautolu, mo fekau ke fai ki he
fono ‘a Mosese.”

6 9 Pea na‘e fakataha ‘ae kau ‘aposetolo mo e
matu‘a, ke nau fakakaukau ki he me‘a ni. 7 Pea
kuo lahi ‘enau alea, pea tu‘u hake ‘a Pita, ‘o ne
pehé kiate kinautolu, ““Ae kau tangata ko e kainga,
‘oku mou ‘ilo kuo fuoloange ‘ae fili ‘e he ‘Otua
‘iate kitautolu, ke fanongo ‘i hoku ngutu ‘e he
ngaahi Senitaile ki he lea ‘oe ongoongolelei, pea
tui. 8 Pea ko e ‘Otua ‘aia ‘oku ne ‘ilo‘i ‘ae loto,
na‘a ne fakamo‘oni ‘akinautolu, ‘o ne foaki kiate
kinautolu ‘ae Laumalie Ma‘oni‘oni, ‘o hangé ko
kitautolu; 9 Pea na‘e ‘ikai fai kehekehe kiate ki-
tautolu mo kinautolu, ‘o ne fakama‘a honau loto
‘1 he tui. 10 Pea ko eni, ko e ha ‘oku mou ‘ahi‘ahi
ai ki he ‘Otua, ke ‘ai ki he kia ‘oe kau akonga ‘ae
ha‘amo, ‘aia na‘e ‘ikai ke fa‘a katakii ‘e he‘etau
matu‘a pé ko kitautolu? 11 Ka ‘oku tau pehg, ko
e me‘a ‘i he ‘alo‘ofa pé ‘ae ‘Eiki ko Sisu Kalaisi, ‘e
mo‘ui ‘akitautolu, ‘o hange ko kinautolu.”

12 9 Pea na‘e toki fakalongo ‘ae fakataha kotoa
pé, ke fakafanongo ki he fakamatala ‘a Panepasa
mo Paula, ‘ae ngaahi mana mo e me‘a fakaofo kuo
fai ‘e he ‘Otua ‘iate kinaua ki he ngaahi Senitaile.

13 9 Pea ‘i he tuku ‘ena fakamatala, na‘e lea

‘a Semisi, ‘0 pehé, ““‘Ae kau tangata mo e Kkainga,
fanongo mai kiate au: 14 Kuo fakaha ‘e Saimone
‘ae mu‘aki ‘a‘ahi ‘ae ‘Otua ki he kakai Senitaile,
ke ne ma‘u ‘iate kinautolu ha kakai koe uhi ko

hono huafa. 15 Pea ‘oku tatau mo ia ‘ae lea ‘ae
kau palofita; ‘0 hangé ko ia kuo tohi, 16 ‘Pea hili

ia te u liliu mai, ‘o toe langa ‘ae fale fehikitaki ‘o
Tevita, ‘aia kuo hinga; pea te u toe langa hono
potu na‘e maumau, pea te u fokotu‘uia: 17 Koe‘uhi
ke kumi ki he ‘Eiki ‘ae kakai ‘oku toe, pea mo e
Senitaile kotoa pé, ‘oku takua ki ai hoku hingoa,
‘oku pehé ‘e he ‘Eiki, ‘aia ‘oku ne fai ‘ae me‘a ni
kotoa pé. 18 ‘Oku ‘ilo ‘e he ‘Otua ‘ene ngaue kotoa
pé talu mei he kamata‘anga ‘o mamani.” 19 “Pea ko
eni, ko hoku loto, ke ‘oua na‘a tau fakamamahi‘i

‘akinautolu kuo fakatafoki ki he ‘Otua mei he
ngaahi Senitaile: 20 Ka ke tau tohi kiate kinautolu,

ke nau fakamama‘o mei he fakalielia ‘oe ngaahi
tamapua, mo e fe‘auaki, mo e me‘a kuo sisina, mo
e toto. 21 He ‘oku ai ‘i he kolo kotoa pé, talu mei
mu‘a, ‘akinautolu ‘oku malanga‘aki ‘a Mosese, pea
nau lau ia ‘1 he ngaahi falelotu ‘i he ‘aho Sapate
kotoa pé.” 22 Pea na‘e lelei ki he kau ‘aposetolo
mo e matu‘a, pea mo e siasi kotoa pé, ke fili meiate
kinautolu mo fekau atu ha ongo tangata, ke nau 0
mo Paula mo Panepasa ki ‘Aniteoke; ko Siutasi ‘oku
hingoa ko Pasapa, mo Sailosi, ko e ongo tangata
takimu‘a ‘i he kainga: 23Pea na‘a nau fai ‘ae tohi ke
nau ‘ave; ‘o peheé, “Ko e kau ‘aposetolo mo e matu‘a
peamo e kainga, ‘okumau ‘ofa atu ki he kainga Sen-
itaile ‘i ‘Aniteoke mo Silia mo Silisia: 24 Ko e me‘a ‘i
he‘emau fanongo kuo fakamamahi‘i ‘akimoutolu
‘aki ‘ae ngaahi lea, pea fakamaveuveui homou

loto, ‘e ha ni‘ihi, na‘e ‘alu atu ‘iate Kimautolu, ‘i
he‘enau pehé, Ke mou kamu, mo fai ki he fono: ka

na‘e ‘ikai te mau fekau kiate kinautolu: 25 Kuo ha
lelei kiate kimautolu, ‘i he‘emau fakataha ‘o loto

taha, ke fekau atu kiate kimoutolu ‘ae ongo tan-
gata kuo fili, mo homau kdinga ‘ofeina ko Panepasa
mo Paula, 26 Ko e ongo tangata kuo na li‘aki ‘ena

mo‘ui koe‘uhi ko e huafa ‘o hotau E1k1 ko Sisu
Kalaisi. 27 Ko ia kuo mau fekau atu ai ‘a Siutasi mo
Sailosi, pea ‘e fakamatala foki ‘ekinaua ‘ae ngaahi

me‘a ni. 28 Na‘e lelei ki he Laumalie Ma‘oni‘oni,
pea mo kimautolu, ke ‘oua na‘a ai ha kavenga
mamafa kiate kimoutolu, ka ko e ngaahi me‘a
totonu ni; 29 Ke mou fakamama‘o mei he me‘akai
kuo feilaulau ‘aki ki he ngaahi tamapua, pea mei
he toto, mo e me‘a kuo sisina, pea mo e fe‘auaki;
‘aia ka mou ka mavahe ‘akimoutolu mei ai, te mou

lelei. Si‘oto‘ofa atu kiate kimoutolu.” 30 Pea kuo
nau mavae, pea nau fononga ki ‘Aniteoke: pea kuo

nau fakataha ai ‘ae kakai, na‘a nau tuku ‘ae tohi
kiate kinautolu. 31 Pea hili ‘enau lau ia, na‘a nau

fiefia koe‘uhi ko e fakafiemalie. 32Peana‘e ako ‘i he
ngaahi lea lahi, mo tokoni ki he kainga, ‘e Siutasi

mo Sailosi, he ko e ongo palofita foki ‘akinaua.
33 Pea hili ‘enau nofo ai ‘o fuoloa si‘i, na‘e tuku
fiemalie atu ‘akinautolu mei he kainga, ke 0 ki he
kau ‘aposetolo. 34 Ka na‘e loto ‘a Sailosi ke nofo
ai pe ia. 35 Pea na‘e nofo ‘a Paula mo Panepasa ‘i
‘Aniteoke, ‘0 ako mo malanga‘aki ‘ae folofola ‘ae
‘Eiki, pea mo e tokolahi kehe. 36 Pea hili ‘ae ‘aho
ni‘ihi, na‘e pehe ‘e Paula kia Panepasa, “Ke ta toe
0, ‘0 ‘a‘ahi ki hota kainga ‘i he kolo kotoa pé€, na‘a
ta malanga‘aki ai ‘ae folofola ‘ae ‘Eiki, p€ ‘oku nau
fefe.” 37 Pea na‘e loto ‘a Panepasa ke na ‘ave ‘a

Sione, ‘oku hingoa ko Ma‘ake. 38 Ka na‘e ‘ikai lelei
kia Paula ke na ‘ave ia, ‘aia na‘a ne liaki ‘akinaua
‘i Pamifilia, pea na‘e ‘ikai ‘alu mo kinaua ki he
ngaue. 39 Pea ‘i he‘ena kikihi ‘o lahi, na‘a na mavae:
pea na‘e ‘ave ‘e Panepasa ‘a Ma‘ake, ‘0 na folau ki
Saipalo; 40 Pea na‘e fili ‘e Paula ‘a Sailosi, pea na
0, kuo hifia ‘e he kainga ‘akinaua ki he ‘alo‘ofa ‘ae
‘Otua. 41 Pea na‘e ‘alu ia ‘i Silia mo Silisia, ‘0 ne
tokoni‘i ‘ae ngaahi siasi.

16

1 ‘Oku kamu ‘e Paula ‘a Timote, 7 Pea ue‘i ia ‘e he
Laumailie ki he ngaahi fonua, 14 ‘Oku ne fakalotu'i
‘a Litea, 16 Pea ne kapusti ‘ae laumalie kikite. 19 Ko
e me‘a ia ‘oku kau‘'imaea ai mo fakahu ki he fale
fakapopula ‘a Paula mo Sailosi. 26 ‘Oku fakaava ‘ae
ngaahi matapa ‘oe fale fakapopula. 31 ‘Oku liliu ‘ae
le‘ohi ‘oe fale fakapopula, 37 Pea hao ‘akinaua.

1 Pea toki a‘u atu ia ki Teape mo Lisita: pea
vakai, na‘e ‘i ai ‘ae akonga ‘e tokotaha, ko Timote
hono hingoa ko e tama ‘ae fefine Siu, na‘e tui

ka ko ‘ene tamai ko e Kiliki: 2 Pea na‘e fakaon-
golelel ia ‘e he kainga ‘i Lisita mo ‘Tkoniume. 3 Pea

na‘e loto ‘a Paula ke na 0 mo ia; pea ne ‘ave ‘o
kamu ia, koe‘uhi ko e kakai Siu na‘e nofo ‘i he
ngaahi potu ko ia: he na‘a nau ‘ilo kotoa pé ko
‘ene tamai ko e Kiliki. 4 Pea ‘i he‘enau ‘alu ‘i he
ngaahi kolo, na‘a nau tuku kiate kinautolu ‘ae
fono ‘aia na‘e fokotu‘u ‘e he kau ‘aposetolo mo e
matu‘a ‘i Seltsalema, ke nau fai. 5 Pea na‘e ‘asili
ai ‘ae tu'uma‘u ‘ae ngaahi siasi ‘i he tui, pea na‘e
fakatokolahi ‘akinautolu ‘i he ‘aho kotoa pé. 6 Pea

kuo ‘osi ‘a Filisia mo e fonua ko Kalétia ‘i he‘enau
‘alu, pea na‘e ta‘ofi ‘e he Laumalie Ma‘oni‘oni ke

‘oua na‘a nau malanga‘aki ‘ae folofola ‘i ‘Esia,
7Hili ‘enau a‘u ki Misia, na‘a nau fai kenau 0 ki
Pitinia: ka na‘e ta‘ofi ‘akinautolu ‘e he Laumalie.
8 Pea kuo tukuange ‘a Misia, na‘a nau ‘alu hifo ki

Taloasi. 9 Pea na‘e ha mai ha me‘a kia Paula ‘i
he po‘uli; na‘e tu‘u mai ‘ae tangata Masitonia, ‘0

kole kiate ia, ‘0 pehé, “Ha‘u ki Masitonia, ‘o tokoni
mai kiate kimautolu.” 10 Pea hili ‘ene mamata
ki he me‘a ha mai, na‘a mau ‘ahi‘ahi ke 0 leva ki
Masitonia, pea mau matu‘aki ‘ilo loto kuo ui ‘e he
‘Eiki ke mau malanga‘aki ‘ae ongoongolelei kiate
kinautolu. 11 Pea kuo mau tuku folau mei Taloasi,
pea mau la taha ki Samotesia, pea ‘i he ‘aho na‘a
na feholoi ki Neapoli; 12 Pea mei ai ki Filipai, ‘aia
ko e kolo lahi ‘i he potu ko ia ‘o Masit0Onia, pea ko
e kolo fakaLoma: pea na‘a mau nofo ‘i he kolo ko
ia ‘i he ‘aho ni‘ihi. 13 Pea na‘a mau ‘alu ‘i he ‘aho
Sapate ki he tua‘a kolo ki he ve‘e vaitafe, ko e potu
na‘e fa‘a fai ai ‘ae lotu; pea na‘a mau nonofo, ‘o lea
ki he kau fefine na‘e fe‘alu‘aki ai.

14 9 Pea na‘e fanongo ‘ae tokotaha, ko e fefine
na‘e fakatau me‘a kulokula, ‘aia na‘e hingoa ko
Litea, pea ko e fa‘a lotu ia ki he ‘Otua, mei he kolo
ko Taiataila; pea na‘e matala ‘e he ‘Eiki hono loto,
ke ne tokanga ki he ngaahi me‘a na‘e lea‘aki ‘e
Paula. 15Pea kuo papitaisoia, mo hono fale, peane
kole, ‘0 pehé mai, “Kapau ‘oku mou pehé mo‘oni,
‘oku ou tui mo‘oni ki he ‘Eiki, mou ha‘u ki hoku
fale, ‘o nofo ai.” Pea na‘a ne fakaafe ‘akimautolu.

169 Peapehe, ihe‘emau ‘alu ange ki helotu,na‘e

fakafetaulaki mai kiate kimautolu ha ta‘ahine
kaunanga na‘e ‘ulusino ai ‘ae laumalie kikite, pea

na‘elahi‘aekoloana‘ema‘u‘ehe‘ene kaumatapule
‘iate ia, i he‘ene kikite loi; 17 Ko ia ia na‘e muimui

‘ia Paula mo kimautolu, ‘0 pehé ‘ene kalanga,
“Ko e kau tamaio‘eiki ‘ae kau tangata ni ‘ae ‘Otua
fungani ma‘olunga, pea ‘oku nau fakaha mai kiate

kitautolu ‘ae hala ‘oe mo‘ui.” 18 Pea ‘aho lahi mo
‘ene fai pehé pe. Pea kuo mamabhi ai ‘a Paula, pea

tafoki ia ki mui, ‘o ne pehé ki he laumalie, ““Oku
ou fekau kiate koe, ‘i he huafa ‘o Sisu Kalaisi, ke
ke ‘alu kitu‘a ‘iate ia.” Pea ne ‘alu kitu‘a ia ‘i he
feitu‘ula‘a pé ko ia. 19 Pea kuo ‘ilo ‘e he‘ene kau
matapule kuo ‘osiai ‘enauma‘ume‘a, pea nau puke
‘a Paula mo Sailosi, ‘o toho ki he potu fakatau, ki
he kau fakamaau, 20 Pea ‘omi ‘akinaua ki he kau
pule, mo nau pehé, “Ko e Siu ‘ae ongo tangata ni,
pea ‘oku na veuveuki lahi ‘etau kolo, 21 ‘0 na ako
‘aki ‘ae me‘a ‘oku ‘ikai ngofua ke tau tui ki ai, pe
fai, he ko e kakai Loma ‘akitautolu.” 22 Pea fe‘ohofi
‘ae kakai kiate kinaua: pea na‘e haehae honau
kofu ‘e he kau pule, mo fekau ke haha ‘akinaua.
23 Pea ‘osi ‘enau haha ‘o lahi ‘akinaua, na‘a nau
tuku ‘akinaua ki he fale fakapopula, mo nau fekau
kihele‘'okenele‘ohima‘u‘akinaua: 24Pea ‘ihe‘ene
ma‘u ‘ae fekau ko ia, na‘a ne fakaht ‘akinaua ki he
fale fakapopula ‘i loto, pea ne fakama‘u hona va‘e
ki he ‘akau.

25 9 Pea ‘i he tu‘uapd malie, na‘e lotu mo hiva
fakafetal ki he ‘Otua ‘a Paula mo Sailosi, pea
na‘e fanongo ‘ae kau popula kiate kinaua. 26 Pea
fakafokifa na‘e ai ‘ae mofuike lahi, ‘aia na‘e
ngaueue ai ‘ae tu‘'unga ‘oe fale fakapopula: pea
na‘e ava leva ‘ae matapa kotoa pé, pea movete ‘ae
ha‘i ‘onautolu taki taha kotoa pé. 27 Pea ‘i he ‘a ‘ae
le‘o ‘oe fale fakapOpula mei he‘ene mohe, pea ne
mamata kuo ava ‘ae matapa ‘oe fale fakapopula,
na‘a ne unuhi ‘ae heletd ke tamatei ‘aki ia, he

na‘a ne mahalo kuo feholaki ‘ae kau popula. 28 Ka
na‘e kalanga ‘aki ‘e Paula ‘ae le‘o lahi, ‘o peheg,
“‘Oua na‘a ke fai ha kovi kiate koe: he ‘oku mau
katoa ‘1 heni.,” 29 Pea na‘e toki ui ‘e ia ke ‘omi
ha maama, pea ‘oho ia ki loto, pea ha‘u tetetete,
‘o fakatomape‘e ‘i he ‘ao ‘o Paula mo Sailosi, 30 ‘O
ne ‘omi ‘akinaua kitu‘a, mo ne pehég, “Ongo ‘eiki,
ko e ha te u fai ke u mo‘ui ai?” 31 Pea na‘a
na pehé, “Tui ki he ‘Eiki ko Sisu Kalaisi, pea te
ke mo‘ui, mo ho fale.” 32 Pea ne na lea‘aki ‘ae
folofola ‘ae ‘Eiki kiate ia, mo kinautolu kotoa pé
‘1 hono fale. 33 Pea na‘a ne ‘ave ‘akinaua, ‘o fu-
fulu hona lavea ‘i he feitu'upo pe ko ia; pea na‘e
papitaiso ia, pea mo hono fale kotoa pé. 34 Pea
kuo ne ‘omi ‘akinaua ki hono fale, pea ne tuku
‘ae me‘akai kiate kinaua, pea fiefia ia, mo ne tui
ki he ‘Otua, ‘aia mo hono fale kotoa pé. 35 Pea
pongipongi ai, na‘e fekau ‘e he kau pule ‘ae kau
tangata fekau, ke nau pehé, “Tuku ke 0 ‘ae ongo
tangata na.” 36 Pea tala atu ia ‘e he le‘o ‘oe fale
fakapopula kia Paula, “Kuo fekau mai ‘e he kau
pule ke tukuange ‘akimoua pea ko ia ke mo 0, pea
‘alu ‘i he fiemalie.” 37 Ka na‘e pehé ‘e Paula kiate
kinautolu, “Ko e ongo Loma ‘akimaua, pea kuo
nau haha fakaha mo ta‘efakamaau ‘akimaua, mo
11 ki he fale fakapopula: pea ‘oku nau kapusi faka-
fuft eni ‘akimaua? ‘E ‘ikai; kae ha‘u pé ‘akinautolu
‘o ‘ave ‘akimaua kitu‘a.” 38 Pea na‘e tala ‘e he kau
tangata fekau ‘ae lea ni ki he kau pule: pea na‘a
naumanavaheé ‘i he‘enau fanongo ko e ongo Loma
‘akinaua. 39Pea na‘anauha‘u ‘o kole kiate kinaua,
mo ‘omi ‘akinaua kitu‘a, pea kole ke na 0 ‘1 he kolo.
40 Pea na‘a na omi mei he fale fakapopula, ‘o na 6

kia Litea: pea hili ‘enau fe‘iloaki mo e kainga, mo
fakafiemalie‘i ‘akinautolu, na‘a na fononga atu.

1 ‘Okumalanga ‘a Paula ‘i Tesalonika, 4 Pea tui ai
‘ae ni‘thi, kae fakatanga‘iia ‘e he ni‘thi. 10 ‘Oku ‘alu
ia ki Pelea, ‘o ne malanga ai. 13 ‘I he fakatanga‘i ia
‘i Tesalonika, 15 ‘Oku ‘alu ki ‘Atenisi, pea kikihi mo
malanga‘aki ‘ae ‘Otua mo‘oni kiate kinautolu. 34
‘Oku liliu ai ‘ae tokolahi kia Kalaisi.

1Peakuonau ‘alu ‘i ‘Amifipoli mo ‘Apolonia, pea
nau a‘u ki Tesalonika, pea na‘e ‘i ai ‘ae falelotu ‘oe
kakai Siu. 2 Pea na‘e ‘alu ‘a Paula kiate kinautolu,
‘0 hange ko ‘ene fa‘a fai, pea ne malanga‘aki ‘ae
ngaahi tohi kiate kinautolu ‘i he ‘aho Sapate ‘e tolu,
3«0 fakamatala mo fakamo‘oni, na‘e taau mo
Kalaisi ke mamahi, mo toetu‘u mei he pekia; pea
ko Sisu eni, ‘oku ou malanga‘aki kiate kimoutolu,
ko e Kalaisi ia.” 4 Pea na‘e tui honau ni‘ihi, ‘onau
kau taha mo Paula mo Sailosi; pea mo e tokolahi ‘i
he Kiliki kuo lotu, pea mo e kau fine‘eiki tokolahi.

5 9 Ka ko e kakai Siu na‘e ‘ikai tui, na‘a nau
meheka, pea na‘a nau ‘ave mo kinautolu ‘ae kau
siana pau‘u, pea tanaki ‘ae tokolahi, ‘onau veu-
veuki ‘ae kolo, pea fe‘ohofi ki he fale ‘o Sesoni, ‘o
kumi ke ‘omi ‘akinaua kitu‘a ki he kakai. 6 Pea
1 he ‘ikai te nau ‘ilo ‘akinaua, na‘a nau toho ‘a
Sesoni mo e kainga ni‘ihi ki he kau fakamaau ‘oe
kolo, mo nau kalanga, Ko kinautolu kuo fulihi
‘a mamani, kuo nau ha‘u foki ki heni; 7 Pea kuo
ma‘u ‘akinautolu ‘e Sesoni pea ‘oku nau fai kehe
kotoa pé mo e ngaahi fono ‘a Sisa, mo nau peheg,
“Oku ai ‘ae tu‘ ‘e taha, ko Sisu.” 8 Pea na‘a nau
fakamanavaheé‘i ‘ae kakai mo e kau fakamaau

‘oe kolo, ‘i he‘enau fanongo ki he ngaahi me‘a
ni. 9 Pea ‘i he‘enau ma‘u ‘ae tuku lea totongi ‘a
Sesoni mo hono toe ‘oe kainga, na‘a nau tukuange

‘akinautolu.
109 Pea na‘e tukuange leva ‘e he kainga ‘a Paula

mo Sailosi ke na 0 po‘uli ki Pelea: pea kuo na
a‘u ki ai, pea na hu ki he falelotu ‘oe kakai Siu.
11Peana‘elotolelei ‘akinautoluni ‘iate kinautolu ‘i
Tesalonika, he na‘anauma‘u ‘ae folofola mo e loto
fiefia, ‘onau kumi ‘i he ngaahi tohi ‘i he ‘aho kotoa
pé, kihono mo‘oni ‘oe ngaahi me‘a ni. 12Koiana‘e
tui ai ‘ae tokolahi ‘iate kinautolu; pea mo e kau
fine‘eiki ‘i he kakai Kiliki, pea mo e kau tangata

tokolahi. 13Pea kuo ‘ilo ‘e he kakai Siu ‘i Tesalonika
kuo malanga aki ‘e Paula ‘ae folofola ‘ae ‘Otua ‘i

Pelea, na‘a nau ‘alu ki ai, ‘o fakamaveuveu'i ‘ae
kakai. 14 Pea tukuange leva ‘e he kainga ‘a Paula
ke hala tahiia ‘o ‘alu: ka na‘e nofo pe ‘i ai ‘a Sailosi

mo Timote. 15 Pea ko kinautolu na‘e fakahinohino
‘a Paula, na‘a nau ‘omi ia ki ‘Atenisi: pea kuo nau
ma‘u ‘ae fekau kia Sailosi mo Timote, ke na ha‘u
vave kiate ia, na‘a nau ‘alu.

16 9 Pea na‘e kei tatali ‘a Paula kiate kinaua
‘1 ‘Atenisi, pea ngaueue hono laumalie ‘iate ia, ‘i
he‘ene mamata kuo pito ‘ae kolo ‘i he tamapua.
17 Pea na‘e kikihi ia ‘i he falelotu mo e kakai Siu,
pea mo e kakai kuo lotu, pea mo kinautolu na‘a
nau fetaulaki mo ia ‘i he potu fakatau ‘i he ‘aho
kotoa pé. 18 Pea na‘e toki fetaulaki mo ia ‘ae kau
fiepoto ‘oe fa‘ahinga ‘o ‘Epikulio, mo Sitoiko. Pea
pehé ‘e he ni‘ihi, “Ko e ha ‘oku lau ‘e he palau
na?” Peapehé ‘e he ni‘ihi, “Oku matamata fakaha
‘otua fo‘ou ia:” koe‘uhi na‘a ne malanga‘aki kiate
kinautolu ‘a Sisu, mo e toetu‘u. 19 Pea na‘e ‘omi

ia, ‘o ‘ave ki he ‘Aleopeiko, mo nau pehg, ““Oku
mau fie ‘ilo pé ko e ha ‘ae akonaki fo‘ou ni, ‘oku
ke lea‘aki. 20 He ‘oku ke ‘omi me‘a fo‘ou ki homau
telinga: ko ia ‘oku mau fie ‘ilo ai hono ‘uhinga ‘oe
ngaahi me‘a ni.” 21 (He ko e kakai ‘Atenisi kotoa
PE, mo e ‘aunofo 1 ai, na‘a nau matu‘aki nofo pe ke
lau, mo fakafanongo ki he me‘a fo‘ou.)

229 Pea na‘e tu‘u ‘a Paula ‘i he lotolotonga ‘oe
‘Aleopeiko, ‘0 ne pehe, ““Akimoutolu ‘i ‘Atenisi,
‘oku ou vakai ‘oku mou fa‘a fai ‘o lahi ‘ae lotu.
23Koe‘uhi ‘ihe‘eku ‘alu, ‘oku ou mamata ki he me‘a
‘oku mou lotu ki ai, pea ne u ‘ilo ‘ae ‘esifeilaulau,
‘oku tu‘u ai ‘ae tohi ni, ‘KI HE ‘OTUA ‘OKU ‘IKAI
‘ILOA. Pea ko ia ‘okumoulotu ta‘e‘ilo ki ai, ko ia ia
‘oku ou fakaha kiate kimoutolu. 24 Ko e ‘Otua ‘aia
na‘a ne ngaohi ‘a mamani mo e me‘a kotoa pé ‘oku

‘i ai, ‘oku ‘ikai nofo ia ‘i he ngaahi fale kuo ngaohi
‘e he nima, he ko e ‘Eiki ia ‘oe langi mo mamani;
25 Pea ‘oku ‘ikai tauhi ‘aki ia ‘ae nima ‘oe tangata,
‘0 hangeé ‘oku masiva ia ‘i ha me‘a, he ‘oku foaki
‘e 1a ki he me‘a kotoa pé ‘ae mo‘ui, mo e manava,
mo e me‘a kotoa pé; 26 Pea na‘e ngaohi ‘e ia ‘i he
toto pe taha ‘ae ngaahi kakai kotoa pé ke nofo
‘i he funga ‘0 mamani kotoa pé, pea kuo tomu‘a
tukupau ‘ae ngaahi kuonga, mo e ngata‘anga ‘o
honau nofo‘anga; 27 Ke nau kumi ki he ‘Eiki, ‘o
tautaufa ki ai, hei‘ilo pe te nau ma‘uia, ka ‘oku ‘ikai
mama‘o ia mo kitautolu taki taha kotoa pé. 28 ‘He
‘oku tau mo‘ui, mo ngaueue, mo nofo pé, ‘iate ia;’
‘ohangé ko e lea ‘ae ni‘ihi ‘1 ho‘omou kau tohi hiva,
‘He ko hono hako foki ‘akitautolu.” 29 Pea kapau
ko e hako ‘oe ‘Otua ‘akitautolu, ‘oku ‘ikailelei ‘etau
mahalo ‘oku tatau ‘ae ‘Otua mo e koula, pe ko e

siliva, pe ko e maka, kuo tongitongi ‘aki ‘ae poto
mo e filioi ‘oe tangata. 30 Pea na‘e ‘ikai fie ‘afio‘i
‘e he ‘Otua ‘ae ngaahi kuonga ‘oe vale ni, ka ‘oku
ne fekau eni ki he kakai kotoa pé, ‘i he potu kotoa
pé, ke nau fakatomala: 31 Koe‘uhi kuo ne kotofa ‘ae
‘aho, te ne fakamaau ma‘oni‘oni ai ‘a mamani, i he
tangata kuo ne fakanofo; pea kuo ne fakapapau ia
ki he kakai kotoa pé€, T he‘ene fokotu‘u ia mei he
pekia.”

32 9 Pea ‘i he‘enau fanongo ki he toetu‘'u ‘ae
pekia, na‘e manuki ‘ae ni‘ihi: kae pehé ‘e he ni‘ihi,
“Te mau toe fanongo ‘iate koe ki he me‘ani.” 33 Pea
‘alu ai ‘a Paula ‘iate kinautolu. 34 Ka na‘e pikitai
‘ae kau tangata ni‘ihi kiate ia, pea nau tui: pea
na‘e ‘i ai ‘a Taionisio ‘oe ‘Aleopeiko, pea ko e fefine
na‘e hingoa ko Temalisi, pea mo e ni‘ihi foki mo
kinautolu.

1 ‘Oku ngaue fakamaama ‘a Paula, mo malanga
ki he kakai Senitaile i Kolinito. 9 ‘Oku tokoni‘iia ‘e
he ‘Eiki The me‘ana‘e hamai. 12 ‘Oku talatalaakiia
‘i he ‘ao ‘o Kalio ko e pule, kae tukuange. 18 Hili ia
‘oku fononga fano ia ‘i he ngaahi kolo, ‘o tokoni ‘ae
kau akonga. 24 ‘Oku akonaki‘i ‘e ‘Akuila mo Pisila ‘a
‘Apolosi, 28 Pea ne malanga‘aki ‘a Kalaisi, pea lahi
hono ‘aonga.

1Pea hili ‘ae ngaahi me‘a ni, na‘e ‘alu ‘a Paula ‘i
‘Atenisi, pea a‘u atu ki Kolinitd; 2 Pea na‘a ne ‘ilo
‘i ai ha Siu na‘e hingoa ko ‘Akuila, na‘e fanau‘i ‘i
Ponito, kuo toki ha‘u mei ‘Itali, mo hono uaifi ko
Pisila; (he na‘e fekau ‘e Kalotiusi ke ‘alu ‘i Loma
‘ae kakai Siu kotoa pé:) pea ne ‘alu ia kiate kinaua.

3Peakoe‘uhina‘anaufaivataha, koiana‘anenofo
mo kinaua, ‘o ngaue: he ko ‘enau faiva ko e ngaohi
fale fehikitaki. 4 Pea na‘e ako ia ‘i he falelotu, ‘i
he ‘aho Sapate kotoa pé, pea ne fakatafoki ‘ae Siu

mo e Kiliki. > Pea kuo ha‘'u ‘a Sailosi mo Timote
mei MasitOnia, pea mafasia ‘a Paula ‘i honoloto, pea

fakapapau atu ‘e ia ki he kakai Siu ko e Kalaisi ‘a
Sisu. 6 Pea ‘i he‘enau fakatanga, mo lea kovi, na‘a
ne tupe‘i hono kofu, mo ne peheé kiate kinautolu,
“Ke ‘i homou ‘ulu pé ‘a homou toto; ‘oku ou ma‘a
au: ngata mei heni, te u ‘alu ki he Senitaile.”

79 Pea ne ne ‘alu mei ai, ‘o ha ki he fale ‘o ha
tangata, na‘e hingoa ko Susitasa, na‘e lotu ia ki
he ‘Otua, pea na‘e vaofi hono fale mo e falelotu.
8 Pea na‘e tui ki he ‘Eiki ‘a Kalisipo, ko e pule
lahi ‘oe falelotu, mo hono fale kotoa pé; pea na‘e
fanongo mo tui ‘ae kakai Kolinito tokolahi, pea
na‘e papitaiso ‘akinautolu. 9 Pea folofola ai ‘ae
‘Eiki kia Paula ‘i he po‘uli, 1 he me‘a na‘e ha mai,
““Oua na‘a ke manavaheé, ka ke lea, pea ‘oua na‘a
ke fakalongo pé€; 10 He ‘oku ou ‘iate koe, pea ‘e ‘ikai
ha tangata te ne fa‘a fai ha kovi kiate koe; he ‘oku

ouma‘u ‘ae kakai tokolahi ‘ihekoloni.” 11Peana‘a
ne nofo ai ‘i he ta‘u ‘e taha pea mo e mahina ‘e ono,

‘o ne ako ‘aki ‘ae folofola ‘ae ‘Otua kiate kinautolu.

129 Ka ‘i he pule ‘a Kalio ‘i ‘Akeia, na‘e fakataha
‘ae kakai Siu, ‘onau fe‘ohofi kia Paula, pea taki ia
ki he potu fakamaau, 13 Mo nau pehe, “Oku ako
‘e he siana ni ke lotu ‘ae kakai ki he ‘Otua, kae
‘ikai hangé ko e fono.” 14 Pea kuo fai ‘e Paula
ke ne lea, pea pehé ‘e Kalio ki he kakai Siu, “Ae
kakai Siu, ka ne ko ha me‘a ta‘etotonu pe pau‘u
kuo fai, pehé ‘e taau mo au ke u tokanga kiate

kimoutolu: 15 Pea kapau ko e fakakikihi ‘i he lea
mo e hingoa, mo ho‘omou fono p€, mou tokanga
‘akimoutolu ki ai; ‘e ‘ikai te u fakamaau ‘eau ‘ae
me‘a pehé.” 16 Pea na‘a ne kapusi ‘akinautolu mei
he potufakamaau. 17Pea na‘e toki puke ‘e he Kiliki
kotoa pé ‘a Sositine, ko e pule lahi ‘oe falelotu, mo
nau tautea ia ‘i1 he potu fakamaau. Pea na‘e ‘ikai
tokanga ‘a Kalio ki he ngaahi me‘a ni.

18 9 Pea na‘e kei nofo ai ‘a Paula ‘o fuoloa, pea
toki mavae ia mo e kainga, ‘0 ne folau mei ai ki
Silia, pea na‘e 0 mo ia ‘a Pisila mo ‘Akuila; kuo
tomu‘a fafai hono ‘ulu ‘i Senikelea: ko e me‘a ‘i
he‘ene fuakava. 19 Pea na‘a ne a‘u atu ki ‘Efeso,
pea ne tuku ai ‘akinaua: pea ‘alu ia ki he falelotu,
‘o malanga ki he kakai Siu. 20 Pea ‘i he‘enau kole
ke nau nonofo ‘o fuoloa si‘i, na‘e ‘ikai loto ia ki ai;
21 Ka na‘e lea mavae ia kiate kinautolu, ‘o pehg,
““Oku matu‘aki totonu ‘eku ‘alu ki he katoanga ‘oku

‘amanaki ni ‘i Selusalema: ka te u toe ha‘u kiate
kimoutolu, ‘o kapau ‘e lelei ki he ‘Otua.” Pea na‘e

folau ia mei ‘Efeso. 22 Pea kuo tia‘uta ia ki Sesalia,
pea ‘alu hake ia, ‘onau fe‘ofo‘ofani mo e siasi, pea
‘alu hifo ia ki ‘Aniteoke. 23 Pea kuo fuoloa ange
‘ene nofo ai, pea ‘alu ia, ‘o fononga ‘i he potu kotoa
pé ‘o Kalétia mo Filisia, ‘o tokoni ‘ae kau akonga
kotoa pe.

249 Peana‘eha‘uki Efeso aeSiu’ e tokotahana‘e
hingoa ko ‘Apolosi, na‘e fanau'i ia ‘i ‘Alekisanitia,

ko e tangata lea malie ia, pea poto lahi ‘i he ngaahi
tohi. 25 Pea kuo akonekina ‘ae tangata ni ‘i he
hala ‘oe ‘Eiki; pea ‘i he‘ene loto fai velenga, na‘a
ne lea mo ako lahi ‘aki ‘ae ngaahi me‘a ‘ae ‘Eiki,
ka kuo ‘ilo pe ‘e ia ‘ae papitaiso ‘a Sione. 26 Pea

na‘e kamata lea malohi ia ‘i he falelotu: pea kuo
fanongo ki ai ‘a ‘Akuila mo Pisila, na‘a na ma‘u ia,
‘o na fakamatala kiate ia ‘o lahi ‘ae hala ‘oe ‘Otua.
27 Pea kuo loto ia ke ‘alu ki ‘Akeia, na‘e tohi ‘e he

kainga, ‘o enginaki ki he kau akonga ke nau ma‘u
ia: pea kuo a‘u atu ia ki ai, pea ne tokoni lahi

‘akinautolu kuo nau tui ‘i he ‘alo‘ofa: 28 He na‘e
fakakikihi malohi ia mo e kakai Siu, ‘i he fakaha,
‘0 ne fakamo‘oni mei he ngaahi tohi ko Sisu ko e
Kalaisi.

19

6 ‘Oku tuku ‘ae Laumalie Ma‘oni‘oni ‘i he hili ‘ae
nima ‘o Paula; 9 ‘Oku lea kovi ‘ae kakai Siu ki he‘ene
akonaki, kae fakamo‘oni ia ‘aki ‘ae ngaahi me‘a
mana. 13 Ko e kau Siu fie mana, 16 ‘Oku tautea ‘e
he tévolo. 19 ‘Oku fufii ‘ae ngaahi tohi na‘e ngaue‘aki
‘e he kau fie mana. 24 Ko Temetelio ‘oku ne fakatupu
‘ae fakatanga kia Paula ‘i he‘ene ‘ofa ki he koloa, 35
Ka ‘oku lolomiia ‘e he matapule tohi.

1 Pea ‘i he kei nofo ‘a ‘Apolosi ‘i Kolinito, na‘e
‘alu ‘a Paula ki ‘Efeso, ‘i he hili ‘a ‘ene fononga ‘i
he ngaahi potu tuku‘uta; pea ne ‘ilo ai ‘ae akonga
ni‘ihi, 2 Pea ne pehé kiate kinautolu, “Kuo mou

ma‘u ‘ae Laumalie Ma‘oni‘oni talu ho‘'omou tui?”
Pea na‘a nau pehe kiate ia, ““Oku te‘eki ai te mau

fanongo pe ‘oku ai ha Laumalie Ma‘oni‘oni.” 3 Pea
pehe ‘e ia kiate kinautolu, “Pea ne mou papitaiso
ki he ha?” Pea nau pehé, “Ki he papitaiso ‘a
Sione.” 4 Pea toki pehé ‘e Paula, “Ko e mo‘oni
na‘e papitaiso ‘aki ‘e Sione ‘ae papitaiso ki he
fakatomala, ‘o ne pehé ki he kakai, ke nau tui kiate
ia ‘e fakamuimui ‘iateia, ‘aia, ko Kalaisi Sisu. > Pea
‘ihenaufanongo enina‘anau papitaiso ‘i he huafa

‘oe ‘Eiki ko Sisu. 6 Pea kuo hilifaki ‘ae nima ‘o
Paula kiate kinautolu, pea hoko kiate kinautolu
‘ae Laumalie Ma‘oni‘oni; pea na‘a nau lea‘aki ‘ae
lea kehekehe, mo nau kikite. 7 Pea ko e tangata ‘e
toko hongofulu ma toko ua nai ‘akinautolu. 8 Pea
na‘e ‘aluia ki he falelotu, ‘o ako malohi ‘i he mahina
‘e tolu, ‘o ne fakamatala mo fakapapau atu ‘ae
ngaahi me‘a ‘oe pule‘anga ‘oe ‘Otua. 9 Kae ‘i he
fakafefeka ‘ae ni‘ihi, mo ‘ikai tui, kae lea kovi ki he
hala ko ia ‘i he ‘ao ‘oe kakai, na‘a ne mahu'i ‘iate
kinautolu, mo ne vahevahe mei ai ‘ae kau akonga,
pea malanga ‘i he ‘aho kotoa pé ‘i he fale lautohi
‘oe tangata ko Tilano. 19Pea ne faiia ‘i he ta'u ‘e ua;
ko ia na‘e fanongo ai ki he folofola ‘ae ‘Eiki ko Sisu
‘akinautolu kotoa pé na‘e nofo i ‘Esia, ‘ae kakai Siu
mo e Kiliki. 11 Pea na‘e fai ‘e he ‘Otua ‘ae ngaahi

mana fakaofo ° 1 he nima ‘o Paula: 12 He na e ‘ave
mei hono sino ‘ae ngaahl holoholo mo e no‘o, ki

he kakai mahaki, pea na‘e mahu'i ‘ae mahaki ‘iate
kinautolu, pea ‘alu ‘iate kinautolu ‘ae kau laumalie
kovi.

13 9 Pea ko e kau Siu ni‘ihi na‘e fe‘alu‘aki fano,
ko e kau fie mana, na‘a nau fai ke ui ‘aki ‘ae

huafa ‘oe ‘Eiki ko Sisu kiate kinautolu na‘e ulusino
ai ‘ae ngaahi laumalie kovi, ‘o pehe, ““Oku mau

fekau malohi kiate kimoutolu ia Sisu, ‘aia ‘oku
malanga‘aki ‘e Paula.” 14 Pea na‘e fai pehé ‘ae
ngaahi foha ‘e toko fitu ‘o Siva, ko e Siu, pea
ko e taula‘eiki lahi. 15 Pea na‘e lea ‘ae laumalie
kovi, ‘o pehé, ““Oku ou ‘ilo ‘a Sisu, pea ‘oku ou ‘ilo
mo Paula; ka ko hai ‘akimoutolu?” 16 Pea na‘e
‘oho kiate kinautolu ‘ae tangata na‘e ulusino ai ‘ae
laumalie kovi, pea na‘a ne ikuna ‘akinautolu, mo
fai malohi kiate kinautolu, pea na‘a nau feholaki

mei he fale ko ia kuo nau telefua mo makafokafo.
17 Pea na'‘e 110 eni ‘e he Slu mo e Kiliki kotoa
p€ na‘e nofo ‘i ‘Efesd; pea na‘e t0 ‘ae manavahé

kiate kinautolu kotoa pé, pea na‘e ongoongolelei

ai ‘ae huafa ‘oe ‘Eiki ko Sisu. 18 Pea na‘e ha‘u ‘ae
tokolahi na‘e tui, ke vete mo fakaha ‘enau ngaahi

faianga. 19 Pea ko e tokolahi, ‘iate kinautolu
na‘e ngaue fakafiemana, na‘a nau ‘omi ‘o fakataha
‘enau ngaahi tohi, ‘o tutu ia ‘i he ‘ao ‘oe kakai:
pea na‘a nau lau hono totongi ‘oe ngaahi tohi, ko
e pa‘anga siliva ‘e nima mano. 20 He na‘e matu‘aki
tupulekina pea malohi ‘ae folofola ‘ae ‘Otua.

219 Pea kuo hili ‘ae ngaahi me‘a ni, na‘e ma‘u ‘ae
loto ‘o Paula ke ‘alu ki Seltisalema, ‘oka hili ‘ene ‘alu
‘i Masitonia, mo ‘Akeia, pea na‘a ne pehg, ““Oka hili
‘eku ‘alu Ki ai, ‘e totonu ke u vakai foki ki Loma.”
22 Pea fekau ‘e ia ke 0 ki Masitonia ‘ae toko ua ‘iate
kinautolu na‘e tauhi kiate ia, ko Timote mo Elea-
sito; kana‘e keinofosi‘iia ‘i ‘Esia. 23Peana‘e tupu ‘i
he ngaahi ‘aho ko ia ‘ae maveuveulahi, ko e me‘a ‘i
he lotu ko ia. 24 He ko e tangata ko Temetelio hono
hingoa, ko e tufunga ngaohi siliva, na‘a ne ngaohi
‘ae teunga siliva ki he fale lahi ‘o Taiena, pea na‘e
lahi ‘ae koloa na‘e ma‘u ai ‘e he kau tufunga; 25 Pea
na‘a ne fakakatoa ‘akinautolu, mo e kakai na‘a
nau kaunga faiva fakataha mo ne pehé, “Ae kau
matapule, ‘oku mou ‘ilo ko e me‘a ‘i he faiva ni ‘oku
tau ma‘u ai ‘etau koloa. 26 Pea ko eni, ‘oku mou
mamata mo fanongo kuo fakaloto‘i mo fakatafoki
‘e Paula ni ‘ae kakai tokolahi, ‘ikai ‘i ‘Efes0 pe,
kae meimei ‘i ‘Esia kotoa pé, ‘i he‘ene pehg, ‘Oku
‘ikai ko e ngaahi ‘otua ‘aia ‘oku ngaohi ‘e he nima:
27Pea ‘e ‘ikai ngata ‘i he manuki'‘i ‘o ‘etau faiva ni;

ka ‘e taukaea foki mo e fale lahi ‘oe ‘otua fefine
ongoongo ko Taiena, pea ‘e maumau mo hono

naunau, ‘aia ‘oku hi ki ai ‘a ‘Esia mo mamani kotoa
pé.” 28 Pea ‘i he‘enau fanongo, na‘a nau fonu ‘i he
‘ita, mo nau kalanga, ‘o pehg, ““Oku lahi ‘a Taiena

‘oe kakai ‘Efeso.” 29 Pea na‘e maveuveu ‘ae kolo
kotoa pé: pea kuo nau puke ‘a Keio mo ‘Alisitako,

ko e ongo tangata Masitonia, ko e kau fononga ‘o
Paula, na‘a nau fe‘ohofi fakataha ki he fale faiva.
30 Pea na‘e fie ‘alu atu ‘a Paula ki loto ki he kakai,
ka na‘e ta‘ofiia ‘e he kau akonga. 31 Pea ko e ni‘ihi ‘i
he kau matapule ‘o ‘Esia, ko hono kainga, na‘a nau
fekau atu, ‘o kole kiate ia ke ‘oua ‘aupito na‘a ‘alu
ia ki he fale faiva. 32 Pea kalanga ‘aki ‘e he ni‘ihi ha
me‘a ‘e taha, pea ko e ni‘ihi ha me‘a kehe: he na‘e
puputu‘u ‘ae kakai, pea na‘e ‘ikai ‘ilo ‘e he tokolahi
pe ko e ha kuo nau fakataha ai. 33Peana‘anau taki
mai ‘a ‘Alekisanita, mei he kakai, pea fokotu‘u ia

‘e he kakal Siu. Pea ta‘alo ‘aki ‘e ‘Alekisanita hono
nima, ‘o fie fakamatala ki he kakai. 34Ka ‘i he‘enau

‘floko e Siui ia, na‘a nau kalanga fakataha kotoa pé
‘1 he feitu‘ula‘a ‘e ua, ““Oku lahi ‘a Taiena ‘oe kakai
‘Efesd.” 35 Pea kuo lolomi ‘ae kakai ‘e he matapule
tohi ‘oe kolo, pea pehe ‘e ia, “Ko e kakai ‘Efeso, ko
hai ha tangata ‘oku ‘ikai te ne ‘ilo ‘oku tapu ‘ae
kolo ko ‘Efeso kia Taiena, ko e ‘otua fefine ‘oku
lahi, pea mo e tamapua na‘e td0 hifo meia Supita?
36 Pea ko eni, ‘i he ‘ikai fa‘alea kehe ‘e ha taha ki he
ngaahi me‘a ni, ko ia ‘oku totonu ai ke mou nofo
P&, pea ‘oua na‘a fai ha me‘a ‘i he ‘ohonoa. 37 He
kuo mou taki mai ‘ae kau tangata ni, ka ‘oku ‘ikai
ko e kau kaiha‘a mei he ngaahi fale faka‘eiki, pe

ko e kau lea kovi ki homou ‘otua fefine. 38 Pea
kapau ‘oku ia Temetelio, mo e kau tufunga ‘oku

‘late ia, ha me‘a ki ha taha, ‘oku ai ‘ae ngaahi
fakamaau‘anga, pea ‘oku ai mo e kau fakamaau:

tuku ke nau fetalatalaaki ai ‘akinautolu. 39 Pea
ka ko ha‘amou fehu‘i ki ha ngaahi me‘a kehe, ‘e

fakamaau ia ‘i he fakataha totonu. 40 Koe‘uhi na‘a
‘eke kiate kitautolu ki he maveuveu ‘oe ‘aho ni,
he ‘oku ‘ikai te tau fa‘a fakaha hano ‘uhinga ‘oe
fakataha ni.” 41 Pea hili ‘ene lea ko ia, na‘e tutuku
‘e ia ‘ae fakataha.

20

1 ‘Oku ‘alu ‘a Paula ki Masitonia. 7 ‘Oku ne fai ‘ae
‘ohomohe tapu, pea malanga. 9 Kae to ‘o mate ‘a
‘Utiko, 10 Pea fokotu‘'umo‘uiia. 17 ‘Okune fakataha
ki Mileto ‘ae kau matu‘a, ‘o ne tala kiate kinautolu
‘ae me‘a ‘e hoko kiate ia, 28 ‘Oku ne tuku ‘ae fanga
sipi ‘ae ‘Otua kiate kinautolu, 29 ‘Oku ne valoki

‘akinautolu ‘i he kau akonaki kaka 32 ‘Oku ne tuku
‘akinautolu ki he ‘Otua, 36 ‘O ne hiifia ‘akinautolu

kae ‘alu.

1 Pea ‘i he tuku ‘ae maveuveu, na‘e ui ‘e Paula
ke ha‘u kiate ia ‘ae kau akonga, ‘onau fe‘ofo‘ofani
pea mahu'‘i ia ke ‘alu ki Masitonia. 2 Pea kuo
‘osi ‘ae ngaahi potu ko ia ‘1 he‘ene ‘alu, pea lahi
‘ene akonaki kiate kinautolu, pea ‘alu ia ki Kilisi.
3O nofo ai ‘i he mahina ‘e tolu. Pea kuo toitoi‘i
ia ‘e he kakai Siu, ‘i he‘ene te u folau ki Silia,
pea loto ia ke toe foki ange ki MasitOnia. 4 Pea
na‘e ‘alu mo ia ki ‘Esia ‘a Sopeta mei Pelea; mo
‘Alisitako mo Sekunio mei Tesalonika; mo Keio
mei Teape, mo Timote; mo Tikiko mo Talofimo
mei ‘Esia; 3> Pea na‘e mu‘omu‘a ‘akinautolu ni, ‘o

tatali mai kiate kimautolu ‘i Taloasi. 6 Pea na‘a
mau folau mei Filipai, ‘i he hili ‘ae ngaahi ‘aho

kai ma ta‘eme‘afakatupu, pea mau a‘u atu kiate
kinautolu ‘i Taloasi ‘i he ‘aho ‘e nima; peana‘amau

nofo ai ‘i he ‘aho ‘e fitu. 7 Pea ‘i he ‘uluaki ‘aho ‘oe
uike, na‘e katoa ai ‘ae kau akonga ke tofitofi ma, pea

malanga ‘a Paula kiate kinautolu, kuo ‘amanaki
‘alu ia ‘i he ‘apongipongi; pea malanga ia ‘o a‘u ki
he tu‘uapo malie. 8 Pea na‘e lahi ‘ae maama ‘i he
potu fale ki ‘olunga, kuo nau fakataha ai. 9 Pea
na‘e heka ‘i he katupa ‘ae talavou ‘e tokotaha, ko
hono hingoa ko ‘Utiko, pea na‘e mohe ma‘uia: pea
‘i he malanga fuoloa ‘a Paula, na‘e hinga hifo ia ‘i
he mohe, pea t0 ki lalo mei hono tolu ‘oe fata ‘oe
fale, pea hiki hake ia kuo mate. 10 Pea na‘e ‘alu
hifo ‘a Paula, ‘o fo‘ohifo ‘iate ia, mo fa‘ufua, mo ne
pehé, ““Oua te mou mamahi; he ‘oku ‘iate ia ‘a ‘ene
mo‘ui.” 11 Pea kuo ‘alu hake ia ‘o tofitofi ‘ae ma,
mo kai, pea nau talanoa ‘o fuoloa, ‘o a‘'u ki he ma‘a
‘ae ‘aho, pea toki ‘alu ia. 12 Pea na‘a nau ‘omi ‘ae
talavou kuo mo‘ui, pea na‘e lahi ‘enau fiemalie.

13 9 Pea ne mau mu‘omu‘a ki he vaka, ‘o folau
ki ‘Asosi, ‘o mau tokanga ke fakaheka ai ‘a Paula:
ko ‘ene fekau ia, he ko hono loto ke hala ‘uta pe
ia. 14 Pea kuo mau fetaulaki ki ‘Asosi, pea mau
fakaheka ia, pea ‘alu ki Meteline. 15Pea mau folau
mei ai, pea pongipongi hake, na‘a mau hoko ‘o
fe‘'unga mo Kaio; pea mau a‘u ki Semo ‘i hono ‘aho
ua, pea mau nofo ‘i Talokilio; pea a‘u atu ‘1 he ‘aho
na‘a na feholoi ki Mileto. 16 He kuo pau ‘ae loto ‘o
Paula ke ‘oua na‘a folau ki ‘Efeso, koe‘uhi ke ‘oua
na‘a fuoloa aiia ki ‘Esia: he na‘a ne fakato‘oto‘o, ‘o
kapau ‘e mafai ‘e ia, ke hoko ki Seltisalema ‘i he ‘aho
‘oe Penitekosi.

179 Pea na‘e fekau ‘e ia mei Mileto ke ha‘u ‘ae

kaumatu‘a ‘oe siasi mei ‘Efesd. 18 Pea kuo nau ha‘u
kiate ia, pea pehé ‘e ia kiate kinautolu, “Talu ‘ae

‘uluaki ‘aho ne u ha‘u ai ki ‘Esia, kuo mou ‘ilo ia ‘ae
anga ‘o ‘eku nofo ‘iate kimoutolu ‘i he ‘aho kotoa
pé, 19 ‘A ‘eku tauhi ‘ae ‘Eiki ‘i he loto angavaivai
lahi, mo e lo‘imata lahi, mo e ngaahi ‘ahi‘ahi, na‘e

to kiate au ‘i he toitoi‘i au ‘e he kakai Siu: 20 Mo
‘eku ta‘eta‘ofi ki ha me‘a ‘e taha ‘oku ‘aonga, ka kuo

u faka‘ilo kiate kimoutolu, mo ako fakaha kiate
kimoutolu, pea ‘i he ngaahi fale, 21 ‘O fakapapau
atu ki he kakai Siu, pea mo e kakai Kiliki foki,
‘ae fakatomala ki he ‘Otua, mo e tui ki hotau ‘Eiki
ko Sisu Kalaisi. 22 Pea ko eni, vakai, ‘oku ou ‘alu
ha‘isia ‘11oto ki Seltusalema, pea ‘oku ‘ikai te u ‘ilo ‘ae
ngaahi me‘a ‘e hoko mai ai kiate au: 23 Ka ko eni,
‘oku fakamo‘oni mai ‘e he Laumalie Ma‘oni‘oni, ‘o
pehé, ‘oku tatali pe kiate au ‘ae ngaahi ha‘i mo e
me‘a fakamamahi ‘i he kolo kotoa pé. 24 Ka ‘oku
‘ikai ue‘l ai au, pea ‘oku ‘ikai foki te u lau ko e
me‘a mahu‘inga kiate au ‘eku mo‘ui, kae kehe ke
u faka‘osi ‘1 he fiefia ‘eku lakanga, mo e ngaue
kuo u ma‘u mei he ‘Eiki ko Sisu, ke u fakamo‘oni
ki he ongoongolelei ‘oe ‘alo‘ofa ‘ae ‘Otua. 25 “Pea
ko eni, vakai, ‘oku ou ‘ilo ‘e ‘ikai te mou toe ma-
mata ki hoku mata, ‘akimoutolu kotoa pé kuo u
malanga‘aki ki ai ‘ae pule‘anga ‘oe ‘Otua. 26 Ko
ia ‘oku ou fakapapau fakamo‘omo‘oni atu kiate
kimoutolu he ‘aho ni, ‘oku ou ma‘a au mei he toto
‘oe kakai kotoa pé. 27 He na‘e ‘ikai te u ta‘ofi ‘ae
fakaha kiate kimoutolu ‘ae finangalo kotoa pé ‘oe
‘Otua. 28 Ko ia ke mou vakai kiate kimoutolu,
pea mo e fanga sipi kotoa pé, ‘aia kuo fakanofo

‘akimoutolu ‘e he Laumalie Ma‘oni‘'oni ko hono
kau tauhi, ke mou fafanga ‘ae siasi ‘ae ‘Otua, ‘aia



Kau ‘Aposetolo 20:29 Ixxii Kau ‘Aposetolo 20:38

na‘a ne fakatau‘aki hono ta‘ata‘a. 29 He ‘oku ou ‘ilo
eni, ka hili ‘eku ‘alu, ‘e ha‘u kiate kimoutolu ‘ae
fanga ulofi fakamalohi, pea ‘e ‘ikai te nau mamae
ki he fanga sipi. 30 Pea ‘e tupu foki ‘iate kimoutolu
‘ae kau tangata, te nau ako ‘aki ‘ae me‘a fakahala,
ke tohoaki ‘ae kau akonga ke muimui kiate kinau-
tolu. 31 Ko ia ke mou le‘o, pea manatu kuo tolu ta‘u

mo e ‘ikai te u tuku ‘eku valokiekina ‘akimoutolu
taki taha mo e lo‘imata ‘i he pd mo e ‘aho. 32 “Pea

ko eni, ‘e kainga, ‘oku ou tuku ‘akimoutolu ki he
‘Otua, peamo e folofola ‘o ‘ene ‘ofa, ‘aia ‘okune fa‘a
fai ke langa hake ‘akimoutolu, pea ke tuku kiate

kimoutolu ‘ae tofi‘a fakataha mo kinautolu kotoa
pé kuo fakama‘oni‘oni‘i. 33 Na‘e ‘ikai te u manu-

manu ki he siliva, pe ki he koula, pe ki he kofu
‘o ha tokotaha. 34 °‘Io, ‘oku mou ‘ilo ‘ekimoutolu,
ko e ongo nima ni kuo na tauhi ki he‘eku ngaahi
masiva, pea mo kinautolu na‘e ‘iate au. 35 Kuo u
fakaha ‘ae me‘a kotoa pé kiate kimoutolu, koe‘uhi
‘i he pehe’i ‘a ho‘omou ngaue, ‘oku totonu ke mou
tokoni ki he vaivai, pea manatu'‘i ‘ae lea ‘ae ‘Eiki
ko Sisu, ‘i he‘ene pehé, “Oku montu‘ia lahi hake ‘ae
foaki atu i he ma‘u ‘ae foaki mai.’ ”

36 9 Pea kuo ‘osi ‘ene lea ko ia, na‘a ne tu‘ulutui,
‘0 hiifia ‘akinautolu kotoa pé. 37 Pea na‘a nau tangi
mamahikotoa pé, monau fa‘ufua ‘i he kia ‘o Paula,
‘0 ‘uma kiate ia, 38 ‘O lahi taha pe ‘enau mamahi
koe‘uhi ko ‘ene lea na‘e peheg, ‘e ‘ikai te nau toe

me{(mata ki hono mata. Pea na‘a nau 0 mo ia ki he
vaka.

1 ‘Oku ‘ikai fa‘a ta‘ofia ‘ae ‘alu ‘a Paula ki
Seltisalema. 9 Ko e ngaahi ‘ofefine ‘o Filipe ko e kau

palofita fefine. 17 ‘Oku a‘u atu ‘a Paula ki Seltisalema:
27 Pea mo‘ua ai ia, pea tu‘utamaki lahi, 31 Ka ‘oku
fakahaofia ia ‘e he pule ‘oe tau, pea ‘oku tuku ia ke
ne lea ki he kakai.

1 Pea pehé, kuo mau mavae mo kinautolu, pea
mau folau, ‘o mau la taha ki Kusa, pea ‘i he ‘aho
na‘a na feholoi ki Lota, pea mei ai ki Patala: 2 Pea ‘i
he‘emau ‘ilo ‘ae vaka ‘oku folau ki Finesi, na‘a mau
heka ai, ‘o ‘alu. 3 Pea ‘i he‘emau kite ki Saipalo,
na‘a mau tuku ia ki he to‘ohema, kae folau ki Silia,
pea mau th‘uta ki Taia: he ko e potu ia ke hifo

ai ‘ae uta ‘ae vaka. 4 Pea na‘a mau ‘ilo ai ‘ae kau
akonga, pea mau nonofo ‘o ‘aho fitu: pea na‘a nau

pehé kia Paula ‘1 he Laumalie, ke ‘oua na‘a ‘alu
hake ia ki Selusalema. 5 Pea kuo ‘osi ‘ae ngaahi
‘aho ko ia, na‘a mau ‘alu ‘o fononga ‘i homau hala;
pea na‘e moimoi‘i ‘akimautolu ki he tua‘ad kolo
‘ekinautolu kotoa pé, mo honau uaifi mo ‘enau
fanau: pea na‘a mau tu‘ulutui ‘i he matatahi, ‘o
lotu. ¢ Pea kuo mau mavae mo kinautolu, pea
mau heka ki vaka; kae foki ‘akinautolu ki honau
‘api. 7 Pea ne mau folau mei Taia ki Tolimease,
pea ngata ai ‘emau folau, pea na‘a mau fe‘iloaki
mo e kainga, pea mau nonofo mo kinautolu ‘i he
‘aho pe taha. 8 Pea pongipongi hake, ko kimautolu
‘ae kau fononga ‘o Paula, na‘a mau ‘alu, ‘o a‘u atu
ki Sesalia: pea mau hu ki he fale ‘o Filipe ko e
‘evangelio, ko e tokotaha ia ‘i he toko fitu; pea

na‘a mau nonofo mo ia. 9 Pea na‘e ma‘u ‘e he
tangata ko ia ‘ae ‘ofefine taupo‘ou ‘e toko fa, pea

na‘e kikite ‘akinautolu. 10Pea ‘i he‘emau nofo ‘o
‘aho lahi ai, na‘e ‘alu hifo mei Siutea ‘ae palofita ‘e
tokotaha, ‘oku hingoa ko ‘Akapusi. 11 Pea kuo ha‘u

ia kiate kimautolu, pea ne to‘o ‘ae no‘o ‘o Paula,
‘o ne ha‘i ‘aki hono nima mo hono va‘e ‘o‘ona pée,
mo ne pehé, ““Oku pehé ‘e he Laumalie Ma‘oni‘oni,
‘E pehé hono ha‘isia ‘e he kakai Siu ‘i Seltsalema
‘ae tangata ‘oku ‘o‘ona ‘ae no‘o ni, ‘onau tuku ia ki

he nima ‘oe Senitaile.” 12 Pea ko kimautolu na‘a
mau fanongo ki he ngaahi me‘a ni, mo kinautolu

‘oe potu ko ia, na‘a mau kole ke ‘oua na‘a ‘alu hake
ia ki Seltisalema. 13 Ka na‘e peheé ‘e Paula, “Ko e ha
eni ‘oku mou fai, ‘o fetangihi ke fasi ai hoku loto?
He ‘oku ou te u ke ‘oua ‘e ha‘isia pé&, kae mate foki
‘1 Seltsalema, koe‘uhi ko e huafa ‘oe ‘Eiki ko Sisu.”
14 Pea ‘i he ‘ikai tui mai ia, na‘a mau tuku, ‘o mau
pehé, “Ke fai pe ‘ae finangalo ‘oe ‘Eiki.” 15 Pea kuo
hili ‘ae ngaahi ‘aho ko ia, pea mau fakama‘opo‘opo
me‘a, ‘o fononga hake ki Seltisalema. 16 Pea na‘a
mau 0 mo e ni‘ihi ‘oe kau akonga mei Sesalia, pea
na‘a nau ‘ave ‘akimautolu kia Nesoni mei Saipalo,
ko e akonga motu‘a, ke mau nonofo mo ia. 17 Pea
kuo mau ‘alu atu ki SelGisalema, na‘e ma‘u fiefia
‘akimautolu ‘e he kainga. 18 Pea pong1pong1 hake,
na‘a mau 0 mo Paula kia Semisi; pea na‘e katoa
‘ae kau matu‘a kotoa pé. 19 Pea kuo ne fe‘iloaki
mo kinautolu, pea ne fakamatala lahi ‘ae ngaahi
me‘a kuo fai ‘e he ‘Otua ‘1 he kakai Senitaile ‘i
he‘ene ngaue. 20 Pea kuo nau fanongo ki ai, pea
nau fakamalo ki he ‘Eiki, mo nau peheé kiate ia,
“Oku ke vakali, ‘e kainga, ki he ngaahi toko mano
‘oe kakai Siu ‘oku tui; pea ‘oku nau pikitai kotoa
pé ki he fono: 21 Pea kuo nau fanongo kiate koe,
‘oku ke ako ki he kakai Siu kotoa pé ‘oku feangai
mo e hiteni ke nau li‘aki ‘a Mosese, ‘0 pehé, ke ‘oua
‘e kamu ‘enau tamaiki, pe muimui ki he ngaahi

me‘akuo tu'utu‘uni. 22Pea ko e ha ai ‘e fai? koe‘uhi
‘e katoa mai ‘ae fu‘u kakai: he tenau fanongo kuo

ke ha‘u. 23 Ko eni, ke ke fai ‘aia ‘oku mau tala atu
kiate koe: ‘Oku ‘iate kimautolu ‘ae kau tangata
‘e toko fa kuo nau fai ‘ae fuakava; 24 Pea ke ‘ave
‘akinautolu, pea mou fakama‘a mo kinautolu, pea
ke totongi ma‘anautolu, ka nau fafai honau ‘ulu:
pea ‘e ‘ilo ai kotoa pé€, ko e ngaahi me‘a kuo nau
fanongo ai kiate koe, ko e launoa pé; ka ‘oku ke
angimui koe, mo ke fai ki he fono. 25 Pea koe‘uhi
ko e ngaahi Senitaile ‘oku tui, kuo mau fakamaau
mo tohi ke ‘oua te nau fai me‘a pehée, ka ke nau

ta‘ofi ‘akinautolu mei he me‘a kuo feilaulau ‘aki
ki he ngaahi tamapua, mo e toto, mo e me‘a kuo

sisina, pea mo e fe‘auaki.” 26 Pea na‘e toki ‘ave
‘e Paula ‘ae kau tangata, pea ‘i he ‘aho na‘a na
feholoi, ne ne fakama‘a ia mo kinautolu, peane hu
ia ki he falelotu lahi, ke fakaha ‘ae ngaahi ‘aho ‘oe
fakama‘a, kae‘oua ke fai ha feilaulau ma‘anautolu
taki taha kotoa pé. 27 Pea kuo tei kakato ‘ae ‘aho ‘e
fitu, pea ko e kau Siu mei ‘Esia, ‘i he‘enau mamata
kiate ia ‘i he falelotu lahi, na‘a nau ue‘i ‘ae kakai
kotoa pé, ‘o puke ia, 22 Mo nau kalanga, ‘o peheé,
“Ae kau tangata ‘Isileli, tokoni mai: Ko eni ‘ae
tangata, ‘oku ne ako kovi ki he kakai kotoa pé ‘i he
potu fulipé ki he kakai ni, mo e fono, mo e potu ni:
pea kuo ‘omi foki ‘e ia ‘ae kau Kiliki ki he falelotu
lahi, pea kuo ne ‘ulii ‘ae potu tapu ni.” 29 (He
kuo nau tomu‘a mamata kiate ia mo Talofimo mei
‘Efeso ‘i he kolo, pea na‘a nau mahalo kuo ‘omi ia

‘e Paula ki he falelotu lahi.) 30 Pea na‘e maveuveu
‘ae kolo kotoa pé, ko e felele‘i ‘ae kakai ‘o fakataha:

pea na‘a nau puke ‘a Paula, mo toho ia mei he

falelotu lahi: pea tapuni leva ‘ae ngaahi matapa.
31 Pea ‘i he‘enau fai ke fakapoongi ia, na‘e ha‘u
hono tala ki he pule ‘oe kau tau, kuo maveuveu
‘a Selusalema kotoa pé. 32 Pea ‘ave leva ‘e ia ‘ae
kautau mo e kau ‘eikitau, pea nau felele‘i hifo
kiate kinautolu: pea kuo nau mamata ki he pule
mo e kau tau, na‘e tuku ‘enau haha ‘a Paula. 33 Pea
toki ‘alu atu ‘o ofi ‘ae pule ‘oe tau, pea ne puke ia,

mo ne fekau ke ha‘i ‘aki ia ‘ae ukamea fihifihi ‘e
ua; mo ne fehu'i pe ko hai ia, pea ko e ha ‘ae me‘a

kuo ne fai. 34 Pea fekalanga‘i ‘e he kakai ‘aki ‘ae
me‘a kehekehe: pea ‘1 he ‘ikai te ne fa‘a ‘ilo‘i hono
mo‘oni, ko e me‘a na‘a ne fekau ke ‘ave ia ki he fale

lahi ‘oe kau tau. 35 Pea ‘i he‘ene hoko ki he hala
ki ‘olunga, na‘e fua hake ia ‘e he kau tau, he kuo

fe‘ohofi mai ‘ae kakai. 36 He na‘e muimui ‘ae fu‘u
kakai, mo nau kalangaekina, Ke ‘ave ia. 37 Pea ‘i

he fai ke tataki ‘a Paula ki he fale lahi ‘oe kau tau,
na‘a ne pehé ki he pule ‘oe kau tau, “E lelei ‘eku
lea atu kiate koe?” Pea peheé ‘e ia, ““‘Oku ke ‘ilo
‘ae lea fakaKiliki?” 38 ‘Tkai ko ‘TIsipite ko ia ‘a koe,
‘ala na‘e fakatupu maveuveu ‘i mu‘a, mo ne tataki
ki he toafa ‘ae kau tangata fakapo ‘e toko fa afe?”
39 Ka na‘e pehé ‘e Paula, “Ko e tangata Siu au ‘o
Tasusi, ‘i Silisia, ko e tangata au ‘oe kolo ongoongo:
pea ‘e, tuku ke u lea atu ki he kakai.” 40 Pea kuo
ne tuku ia ke ne lea, pea tu‘u ‘a Paula ‘i he hala ki
‘olunga, ‘oneta‘alo ‘akihono nima ki he kakai. Pea
nau fakalongo, na‘aneleaatu‘iheleafakaHepelq,
‘0 peheg,

1 ‘Oku fakamatalalahi ‘e Paula ‘ae liliu ia ki he tui,

17 Mo hono fakanofo ko e ‘aposetolo. 22 ‘Oku lea ia
ki he ngaahi Senitaile, pea ‘ita lahi ‘ae kakai kiate ia.
24 Na'e fai ke kau‘imaeaia, 25 Ka ‘i he‘ene pehé ko e
tangata Loma ia na‘a ne hao.

1 «“Ae kainga tangata, mo e ngaahi tamai, mou
fanongo ki he‘eku fakamatala ni kiate kimoutolu.”
2 (Pea ‘i he‘enau fanongo ‘oku ne lea kiate kin-
autolu ‘i he lea fakaHepeln, na‘a nau fakalongo
pe: pea ne pehé,) 3 “Ko e mo‘oni ko e tangata Siu
au, na‘e fanau‘i au ‘i Tasusi, ‘i Silisia, ka na‘aku
tupu hake ‘i he kolo ni ‘i he va‘e ‘0 Kamelieli, pea
na‘e akonekina au ‘i he fono ‘ae ngaahi tamai,
‘0o fakatatau ki hono totonu lahi, pea ne u fai
velenga ki he ‘Otua, ‘o hange ko kimoutolu kotoa
pé ‘i he ‘aho ni. 4Pea na‘aku fakatanga‘i ‘ae hala
ko eni ‘o a‘u ki he mate, ‘o ha‘isia mo fakahtu
ki he ngaahi fale fakapopula ‘ae tangata mo e

fefine. > Pea ‘oku fakamo‘onikiate au ‘ae taula‘eiki
lahi, mo e kau matu‘a kotoa pé: ‘aia ne u ma‘u

mei ai ‘ae ngaahi tohi ki he kainga, pea u ‘alu ki
Tamasikusi, ke ha‘isia mo ‘omi ‘akinautolu na‘e ‘i
ai ki Sellisalema, ke tautea. 6 “Pea pehé, ‘i he‘eku
fai ‘eku fononga, kuo u ofi ki Tamasikusi, ‘i he
ho‘atamalie, pea fakafokifa, kuo malama mai mei
he langi ‘ae maama lahi ‘o takatakai ‘iate au. 7 Pea
ne u to ki he kelekele, pea u fanongo ki he le‘o,
‘oku pehé mai kiate au, “E Saula, ‘e Saula, ko e
ha ‘oku ke fakatanga ai au?” & Pea ne u pehg, “E
‘Eiki, ko hai koe?’ Pea ne pehé mai kiate au, ‘Ko
au Sisu ‘o Nasaleti, ‘aia ‘oku ke fakatanga‘i.” 9 Pea

na‘e mamata mo‘oni ki he maama ‘akinautolu
na‘e ‘iate au, pea manavahe; ka na‘e ‘ikai te nau

fanongo ki hele‘o ‘o ia na‘e lea mai kiate au. 19Pea

ne u pehé, “E ‘Eiki, ko e ha te u fai?” Pea pehe
mai ‘e he ‘Eiki kiate au, ‘Tu‘u, ‘o ‘alu ki Tamasikusi;
pea ‘e tala ‘i ai kiate koe ‘ae ngaahi me‘a kotoa pé

kuo tu‘utu‘uni ke ke fai’ 11 Pea na‘e ‘ikai te u kei
mamata, ko eme‘a ‘ihe malamalahi‘ae maama ko

ia, pea na‘e taki nima au ‘ekinautolu na‘e ‘iate au,
pea ne u a‘u ki Tamasikusi. 12 “Pea ko e tokotaha
ko ‘Ananaia, ko e tangata fa‘a lotu ‘o fakatatau ki
he fono, pea ongo lelei ia ‘i he kakai Siu kotoa pé
na‘e nofo ai; 13 Na‘e ha‘u ia kiate au, ‘o tu‘u mai,
mo ne pehé mai kiate au, “E kainga ko Saula, ke ‘a
ho mata.’ Pea ‘ihe feitu‘ula‘a peé ko ia ne u sio hake
kiate ia. 14 Pe ne pehé mai, ‘Kuo fili koe ‘e he ‘Otua
‘0 ‘etaungaahi tamai, ke ke ‘ilo hono finangalo, mo
mamata ki he Toko Taha Angatonu ko ia, mo ke
fanongo ki hele‘o ‘o hono fofonga. 15 He te ke hoko

ko ‘ene fakamo‘oni ‘oe me‘a kuo ke mamata mo
fanongo ai ki he kakai kotoa pé. 16 Pea ko e ha ‘oku

ke fakatuai ai? Tu‘u, pea ke papitaiso, ‘o fakama‘a
koe mei ho‘o angahala, pea ui ki he huafa ‘oe
‘Eiki.’ 17 “Pea ‘i he‘eku toe ha‘u ki Seltisalema, na‘e
pehé, na‘e ‘avea hoku loto, lolotonga ‘eku lotu ‘i
he falelotu lahi; 18 Pea ne u mamata Kkiate ia, pea
ne pehé mai kiate au, ‘Fakato‘oto‘o, mo ke ‘alu

ke vave ‘i Selisalema; koeuhi ‘e ‘ikai te nau tui
ki ho‘o fakamo‘oni kiate au” 19 Pea ne u pehé,

“E ‘Eiki, ‘oku nau ‘ilo ko au na‘aku fakahu ki he
fale fakapopula mo haha ‘i he falelotu kotoa pe
‘akinautolu na‘e tui kiate koe. 20 Pea ‘i he lilingi ‘oe
toto ‘o ho‘o fakamo‘oni ko Setiveni, na‘aku tu‘u ‘i ai
foki, pea uloto ki hono tamate‘i, pea ne u tauhi ‘ae
kofu ‘okinautolu na‘a nau tamate‘i ia.” 21 Pea pehé
mai ‘e ia kiate au, ‘Ke ke ‘alu: he te u fekau koe ki

he mama‘o ki he ngaahi Senitaile.’

22 9 Pea na‘a nau fakafanongo kiate ia ‘o a‘u ki
he lea ko ia, pea nau toki kalanga lahi, ‘o pehe,
“Ke ‘ave 1 mamani ‘ae siana pehé: ‘oku ‘ikai lelei
ke mo‘ui ia.” 23 Pea ‘i he‘enau kalanga, mo 11 ki
lalo honau kofu, pealaku ki ‘olunga ‘ae efu, 24 Na‘e

fekau ‘e he ‘eikitau ke ‘omi ia ki he fale lahi ‘oe
kau tau, pea fekau ke ‘eke mo kau‘imaea ia; ke

ne ‘ilo pe ko e ha ‘oku nau kalanga pehé ai kiate
ia. 25 Pea ‘i he‘enau ha‘i ‘aki ia ‘ae kilii manu,
pea pehe ‘e Paula ki he ‘eikitau na‘e tu‘u ai, ““Oku
ngofua ho‘omou kau‘imaea ha tangata Loma, ‘oku
te‘eki ai fakamaau‘i?” 26 Pea kuo fanongo ki ai ‘ae
‘eikitau, pea ‘alu ia ‘o tala ki he pule ‘oe tau, ‘o ne
pehe, “Ke ke vakai ki he me‘a ‘oku ke fai: he ko e
tangata Loma eni.” 27 Peaha‘u ai ‘ae pule ‘oe tau, ‘o
pehe kiate ia, “Tala mai kiate au, ko e Loma koe?”
Pea ne pehé, “Io.” 28 Pea pehé ‘e he pule ‘oe tau,
“Ko e pa‘anga lahi na‘aku fakatau‘aki ‘eau ke u ‘oe
kakai koia.” Pea peheé ‘e Paula, “Ka na‘e fanau‘i au

ko ia.” 29 Pea ‘alu leva ‘iate ia ‘akinautolu na‘e fai
ke fakamamahi‘i ia: pea na‘e manavahé foki mo e

pule ‘oe tau, ihe‘ene ‘ilo ko e Loma ia, pea koe‘uhi
kuoneha‘iia. 30Pea pongipongi ai, koe‘uhi ko ‘ene
fie ‘ilo hono mo‘oni ‘oe me‘a kuo tukuaki‘i ai ia ‘e
he kakai Siu, na‘a ne vete ‘iate ia hono ha‘i, mo ne

fekau ki he kau taula‘eiki lahi mo e kau fakamaau
kotoa pé ke fakataha, pea ne ‘omi ki lalo ‘a Paula,

‘o tuku ia ‘i honau ‘ao.

1 ‘Oku fakamatala ‘e Paula, 2 Pea fekau ‘e

‘Ananaia ke taa‘i ia. 7 ‘Oku loto kehekehe ‘ae kau
talatalaaki ‘a Paula. 11 ‘Oku tokoni kiate ia ‘e he

‘Otua. 14 ‘Oku fakaha ki he ‘eikitau ‘ae toitoi'i ‘o
Paula ‘e he kakai Siu. 27 ‘Oku ne fekau ia kia Filike
koetu‘

1 Pea sio fakamama‘u ‘a Paula ki he kau faka-
maau, pea ne pehé, “Ae kau tangata ko e kainga,
Kuo u mo‘ui angatonu pe i he ‘ao ‘oe ‘Otua ‘o0 a‘u
mai ki he ‘ahoni.” 2Peana‘e fekau ‘e ‘Ananaiako e
taula‘eikilahi kiate kinautolu na‘e tu‘u ofi kiate ia,
ke nau sipi‘i hono ngutu. 3 Pea toki pehé ‘e Paula
kiate ia, “E taa‘i koe ‘e he ‘Otua, ‘a koe, ko e holisi

kuo vali hinehina: he ‘oku ke nofo ke fakamaau au
‘o fakatatau ki he fono, pea ke fekau ke taa‘i au ‘o

ta‘etatau mo e fono?” 4 Pea peheé ‘ekinautolu na‘e
tutu‘u ai, ““Oku ke lea kovi ki he taula‘eiki lahi ‘ae
‘Otua?” 5 Pea peheé ‘e Paula, “E kainga, na‘e ‘ikai te
u ‘ilo ko e taula‘eiki lahi ia: he kuo tohi, “Oua na‘a
ke lea kovi ki he pule ‘aho‘o kakai.” ” 6 Ka kuo ‘ilo ‘e
Paula ko e Satusi ‘ae ni‘ihi, pea ko e Falesi ‘ae ni‘ihi,
pea kalanga ia ‘i he ‘ao ‘oe kau fakamaau, ‘o pehe,
“Ae kau tangata ko e kainga, ko e Falesi au, pea ko
e foha ‘oe Falesi; pea ko e me‘a ‘i he ‘amanaki ki he

toetu'u ‘oe mate ‘oku fakamaau ai au.” 7 Pea kuo
hili ‘enelea ko ia, pea tupu ‘ae kikihi ‘i he kau Falesi

mo e kau Satusi: pea na‘e vaeua ‘ae kakai. 8 He
‘oku pehé ‘e he Satusi, ‘oku ‘ikai ha toetu‘u, pe ha
‘angelo, pe ha laumalie: ka ‘oku tui ki ai fakatou‘osi
pe ‘ae kau Falesi. 9 Pea na‘e tupu ‘ae fu‘u valau: pea
tu‘u hake ‘ae kau tangata tohi na‘e kau mo e kau
Falesi, pea lea malohi, ‘0 pehé, “Oku ‘ikai te mau
‘ilo ha kovi ‘i he tangata ni: pea kapau kuo lea
kiate ia ha laumalie pe ha ‘angelo, ke ‘oua na‘a tau
tau‘i ‘ae ‘Otua.” 19 Pea kuo tupu ‘ae kikihi lahi, pea

‘i he manavaheé ‘ae ‘eikitau na‘a haehae ‘a Paula
‘ekinautolu, na‘a ne fekau ke ‘alu hifo ‘ae kau tau,

‘0 ‘omi fakamalohi ia meiate kinautolu, pea ‘omi ki
he fale lahi ‘oe kau tau. 11 Pea ‘i he po ko ia, na‘e
tu‘u ‘o ofi mai kiate ia ‘ae ‘Eiki, mo ne pehg, “Paula,
ke ke fiemalie: koe‘uhi ‘e hange ko ho‘o fakamo‘oni
au ‘i Selusalema, ‘e pehé foki hao fakamo‘oni kiate
au ‘i Loma.” 12 Pea kuo pongipongi ai, pea alea
pau ‘ae kau Siu ni‘ihi, mo nau fefuakava‘aki, ‘onau
pehé, “E ‘ikai te nau kai pe inu kae‘oua ke nau
tamate‘i ‘a Paula. 13 Pea na‘e toko fangofulu tupu

‘akinautolu na‘a nau fai ‘ae fuakava ni. 14 Pea
na‘a nau ‘alu ki he kau taula‘eiki lahi mo e matu‘a,
‘onau pehé, Kuo mau fefuakava‘aki fakamamafa,
‘e ‘ikai te mau kai ha me‘a kae‘oua ke mau tamate‘l
‘a Paula. 15 Pea ko eni, ke lea fakataha ‘akimoutolu
mo e kau fakamaau ki he pule ‘oe kau tau, ke
‘ohifoia kiate kimoutolu ‘apongipongi, ‘o hange ko
ha‘amou fie fehu'i fakapapau ‘i ha me‘a kiate ia:
pea ‘ihe te‘eki ke teitei ofi ia, te mau tali ke tamate'i
ia.” 16 Pea kuo fanongo ‘ae tama ‘ae tuofefine ‘o
Paula ki he toitoi ‘e fai, na‘a ne ‘alu ‘o hu ki he fale
lahi ‘oe kau tau, ‘o ne tala ia kia Paula. 17 Pea na‘e
ui ‘a Paula ki he ‘eikitau ‘e taha, ‘o ne pehé, “Ke ke
‘ave ‘ae talavou ni ki he pule ‘oe tau! He ‘oku ai

‘ene me‘a ke fakaha ki ai. 18 Peane to‘oia ‘o ‘ave ki
he pule ‘oe tau, ‘o ne peh€, Na‘e ui mai ‘a Paula ko

e popula kiate au, ‘o ne kole ke u ‘omi ‘ae talavou
ni kiate koe, he ‘oku ‘iate ia ‘ae me‘a ke tala atu
kiate koe.” 19 Pea puke nima ia ‘e he pule ‘oe tau,
‘o na afe ki he potu lilo, pea ne fehu‘i, “Ko e ha ia
‘oku ke fie tala mai kiate au?” 20 Pea ne pehé, “Kuo

alea ‘ae kakai Siu ke kole kiate koe ke ke ‘ohifo ‘a
Paula ‘apongipongi ki he kau fakamaau, ‘o hange

ko ha‘anau fie fehu'i fakapapau ‘i ha me‘a kiate

ia. 21 Kae ‘oua na‘a ke fai ki honau loto he ‘oku
toitoi kiate ia ‘ae kau tangata ‘e toko fangofulu tupu

meiate kinautolu, kuo nau fefuakava‘aki, ‘e ‘ikai
te nau kai pe inu, kae‘oua ke nau tamate‘i ia: pea
kuo nau teuteu eni, mo ‘amanaki te ke fai ki honau
loto.” 22 Pea tukuange ‘e he pule ‘oe kau tau ‘ae
talavou ke ‘alu ‘one na‘ina‘i, ‘o pehé, ““Oua na‘a ke
tala ki ha taha kuo ke fakaha mai ‘ae me‘a ni kiate
au.” 23 Pea ui ia ki he ongo ‘eikitau, ‘o ne pehg,
“Teuteu ‘ae kautau ‘e toko uangeau, ke nau 0 ki
Sesalia, i1 hono tolu ‘oe feitu‘upo, mo e kau tangata
heka hoosi ‘e toko fitungofulu, mo e kau tangata
to‘o tao ‘e toko uangeau; 24 Pea teuteu mo e fanga
manu, ke heka ai ‘a Paula, pea a‘utaki mo‘ui ia
kia Filike ko e tu‘i.” 25 Pea na‘a ne fai ‘ae tohi, ‘o
peheé, 26 “Ko Kalotiusi Lisia ki he tu‘i lelei ‘aupito
ko Filike: si‘oto‘ofa atu. 27 Na‘e puke ‘ae tangata
ni ‘e he kakai Siu, ‘onau fai ke tamate‘i ia: pea ne
u ‘alu atu mo e kau tau, ‘o fakahaofi ia, i he‘eku
‘ilo ko e Loma ia. 28 Pea ‘i he‘eku fie ‘ilo ‘ae me‘a
‘oku nau tukuakii aiia, ne u ‘atuia ki he‘enau kau
fakamaau: 29 Pea ne u ‘ilo kuo tukuaki‘i ia ‘i he
ngaahime‘a ‘o ‘enau fono, ka na‘e ‘ikai tukuaki‘i ia
‘ihame‘a ‘e totonu ai ke ne mate pe ha‘isia. 30Pea ‘i

hono tala mai kiate au ‘oku toitoi ‘ae kau Siu ki he
tangata, ne u tuku atu leva ia kiate koe, mo fekau

ki he kau tukuaki foki ke nau fakaha ‘i ho ‘ao ‘a
hono talatalaaki‘i. ‘Ofa ke ke lelei pé. 31 Pea na‘e

toki ‘ave ‘e he kau tau ‘a Paula, ‘o hange ko e fekau
kiate kinautolu, pea ‘omi po‘uli ai ki ‘Anitepeta.”
32 Pea pongipongi hake, na‘a nau tukuange ‘ae
kau tangata heka hoosi ke nau 0 mo ia, kae foki

‘akinautolu ki he fale lahi ‘oe kau tau. 33 Pea ‘i
he‘enau a‘u atu ki Sesalia, ‘o tuku ‘ae tohi ki he tu‘i,

na‘a nau ‘omi foki ‘a Paula ki hono ‘ao. 34 Pea kuo
‘osihonolau ‘e he tu'i ‘ae tohi, pea ne fehu'‘i pe ‘oku

mei he fonua fe ia. Pea kuo ne ‘ilo ko e Silisia ia;
35 Pea ne pehg, “Te u fanongo kiate koe ‘oka hau

ho kau tukuakii.” Pea ne fekau ke le‘ohi ia ‘i he
fale fakamaau ‘o Helota.

24

1 ‘Oku talatalaaki ‘a Paula ‘e Tetulo, 10 ‘Oku ne
fakamatala ‘ene mo‘ui mo ‘ene akonaki. 24 ‘Oku ne
malanga‘aki ‘a Kalaisi ki he tu‘i mo hono uaifi. 26
‘Oku ‘amanaki ‘e he tu‘i ‘e foaki ha pa‘anga kiate ia,
kae ‘ikai. 27 Pea ‘i he liua ‘a Filike ‘oku ne tuku ai pe
‘a Paula ‘i he fale fakapopula.

1 Pea hili ‘ae ‘aho ‘e nima, na‘e ‘alu hifo ‘a
‘Ananaia ko e taula‘eikilahimo e kau matu‘a, mo e
tokotaha lea poto ko Tetulo, pea ne talatalaaki‘i ‘a
Paula ki he tu‘i. 2Pea kuo ui ia ke tu‘'u mai, na‘e
kamata talatalaaki‘i ia ‘e Tetulo, ‘o pehe, 3 “Eiki
ko Filike, ko e me‘a ‘iate koe ‘oku mau ma‘u ai
‘ae melino lahi, pea mo e ngaahi me‘a lelei ‘oku
fai ki he pule‘anga ni, ‘i ho‘o pule poto ma‘uaipg,
pea ‘1 he potu kotoa pé€, pea ‘oku mau ma‘u ia ‘i
he fakafeta‘i lahi. 4 Ka koe‘uhi ke ‘oua na‘aku kei
fakafiu'i koe, ‘oku ou kole kiate koe ke ke fanongo
‘1 ho‘o angalelei ki he‘emau lea si‘i. >He kuo mau
‘ilol ‘ae tangata ni ko e siana pau‘u, ko e fakatupu
maveuveu ‘1 he kakai Siu kotoa pé ‘o mamani, pea
ko e takimu‘a ia ‘i he fa‘ahinga ‘oe kau Nasaline:
6 Pea kuo ne fai ke pau‘usi‘i mo e falelotu lahi foki:
pea na‘a mau puke ia ‘o fai ke mau fakamaau'i ia,

‘o fakatatau ki he’emau fono. 7 Ka na‘e ha'u ‘ae
pule tau ko Lisia, ‘o ne fakamalohi ia mei homau

nima, 8 ‘O ne fekau ke ha‘u kiate koe hono kau

tukuaki‘i: koe‘uhi ‘i ho‘o fakamaau'i ia, te ke ‘ilo‘i
ai ‘ae me‘a ni kotoa pé, ‘oku mau talatalaaki‘i ai
ia.” 9 Pea fakamo‘oni foki ‘e he kakai Siu, ‘onau
pehé, ko e mo‘oni ‘ae ngaahi me‘a ni. 10 Pea kuo
ta‘alo atu ‘ae tu‘i kia Paula, ke ne lea mai, pea
ne pehé, “Ko e me‘a ‘i he‘eku ‘ilo kuo lahi ‘ae ta‘u
kuo ke fakamaau ai ‘ae kakai ni, ko ia ‘oku ou

fai fiefia ai ‘a ‘eku fakamatala: 11 Koe‘uhi ‘oku ke
fa‘a ‘ilo, kuo ‘aho hongofulu ma ua pe talu ‘eku

‘alu hake ki Seltasalema ke lotu. 12 Pea na‘e ‘ikai
te nau ‘ilo au ‘oku ou fakakikihi mo ha taha ‘i he
falelotu lahi, pe veuveuki ‘ae kakai, ‘i he ngaahi

falelotu, pe ‘i he kolo. 13 Pea ‘oku ‘ikai te nau fa‘a
fakamo‘oni ‘ae ngaahi me‘a ‘oku nau tukuaki‘i ai
au. 14 Ka ‘oku ou fakaha ‘ae me‘a ni kiate koe,
hange ko e ngaue ko ia ‘oku nau ui ko e fa‘ahinga
lotuhé, ‘oku peheé ‘ekuhu ki he ‘Otua ‘o ‘ekungaahi
tamai, pea tui ai ki he me‘a kotoa pé ‘oku tohi ‘i
he fono mo e kau paldfita: 15 Pea ‘oku ou ma‘u
‘ae ‘amanaki lelei ki he ‘Otua, ‘aia ‘oku ma‘u foki
‘ekinautolu, ‘e ai ha toetu‘u ‘oe pekia, ‘ae angatonu
mo e ta‘eangatonu. 16 Pea ko eni ia ‘oku ou ngaue
ai ‘eau, ke u ma‘u ma‘uaipe ‘ae loto ta‘ehalaia ki
he ‘Otua, pea mo e kakai. 17“Ka ‘i he hili ‘ae ngaahi
ta‘ulahi, na‘akuha‘u ke ‘omi ‘ae me‘a foaki ki hoku
kakai, mo e ngaahi feilaulau. 18 Pea na‘e ‘ilo ai au
‘e he Siu ni‘ithi mei ‘Esia, ‘oku ou fakama‘a ‘i he
falelotu lahi, ka na‘e ‘ikai mo e tokolahi, pe ‘i he
maveuveu. 19Pea na‘e totonu ‘enau ‘i heni‘iho ‘ao,
ke fakaha, ‘o kapau ‘oku nau ma‘u ha me‘a kiate
au. 20 Pea ko kinautolu ni ke nau lea, ‘o kapau kuo
nau ‘ilo ha‘aku fai kovi, ‘i he‘eku tu‘u ‘i he ‘ao ‘oe
kau fakamaau. 21 Ka koe‘uhi nai ko e kupu'i lea

ni pe taha, na‘aku kalanga ‘aki ‘1 he‘eku tu‘u ‘iate
kinautolu, ‘o pehe, “Koe‘uhi ko e toetu‘u ‘oe mate
‘oku mou fakamaau ai au he ‘aho ni.” 22 Pea kuo
fanongo ‘a Filike ki he ngaahi me‘a ni, ‘o ne ‘ilo lahi
ai ki he hala ni, ne ne tukuange ‘akinautolu, mo
ne pehé, ““Oka ha‘u ‘ae ‘eikitau ko Lisia, te u ‘ilo
pau hono ‘uhinga ‘o ho‘omou me‘a.” 23 Pea fekau
‘e 1a ki ha ‘eikitau ke ne tauhi ‘a Paula, pea tuku
ke ‘eve‘eva, pea ‘oua na‘a ta‘ofi hono kainga ‘i he
ha‘u mo tauhi kiate ia. 24 Pea hili ‘ae ngaahi ‘aho
ni‘ihi, na‘e ha‘u ‘a Filike mo hono uaifi ko Telusila,
ko e fefine Siu ia, pea ne fekau ke ha‘u ‘a Paula,
kae fanongo ia ki he lotu ‘a Kalaisi. 25Pea ‘i he‘ene
malanga‘aki ‘ae fai totonu, mo e ta‘eholikovi, mo
e fakamaau ‘e hoko mali, na‘e tetetete ‘a Filiki, mo
ne pehé, “Alu koe he ‘aho ni; pea ka ai hoku ‘aho
‘e tu‘'umalie, te u fekau atu ke ke ha‘u.” 26 Peana‘a
ne ‘amanaki foki ‘e tuku ‘e Paula ha pa‘anga kiate
ia, ke ne tukuange ‘o liunga lahi, ke ha‘u ia ke na
alea. 27Ka ‘i he hili ‘ae ta‘u ‘e ua, na‘e ha‘u ‘a Posio-
Fesito ko e fetongi ‘o Filike: pea ‘i he loto ‘a Filike
ke fakafiemalie ki he kakai Siu, na‘a ne tuku ha‘isia
pe ‘a Paula.

1 ‘Oku talatalaaki ‘e he kakai Siu ‘a Paula ‘i he ‘ao
‘0 Fesito. 8 ‘Oku fakamatala ‘a Paula, 11 Peane pehé

ke fakamaau‘iia ‘ia Sisa. 14 Hili ia pea fakamatala
‘e Fesito ki he tu'i ko ‘Akilipa, 23 Pea ‘omi ia ki hono
‘ao. 25 ‘Oku fakaha ‘e Fesito kuo ‘ikai fai ‘e Paula ha
me‘a ke mate ai ia.

1 Pea kuo hoko ‘a Fesito ki he pule‘anga, pea
hili ‘ae ‘aho ‘e tolu, na‘e ‘alu hake ia ‘i Sesalia ki
Seltsalema. 2 Pea toki fakaha ‘a Paula kiate ia ‘e

he taula‘eiki lahi mo e hou‘eiki ‘1 he kakai Siu, pea
nau kole kiate ia. 3Mo holi ke ‘ofa ia, ‘o ne fekau ke
‘omai ia ki Seliisalema, ka nau toka tata‘o i he hala
ke tamate‘i ia. 4 Ka na‘e peheé ‘e Fesito, “Ke nofo pe
‘a Paula ‘i Sesalia, kae toe si‘i pea ‘alu pe ia ki ai.”
>Peana‘ane pehég, “Ke tau ‘alu hifo mo kimoutolu,
‘e fa‘a ‘alu, ‘o talatalaaki ‘ae tangata ko ia, ‘o kapau
‘oku ‘iate ia ha kovi.” 6 Pea ko e ‘aho hongofulu
tupu ‘ene nofo ‘iate kinautolu, pea ‘alu hifo ia ki
Sesalia; pea ‘i he ‘aho na‘e feholoi, na‘e nofo ia ‘i
he nofo‘a fakamaau mo ne fekau ke ‘omi ‘a Paula.
7 Pea kuo ha‘u ia, pea tutu‘u takatakai ‘a e kau

Siu kuo nau ‘alu hifo mei Seltsalema, ‘0 tukuaki‘i
‘a Paula ‘i he ngaahi kovi lahi mo mamafa, ka
na‘e ‘ikai te nau fa‘a fakamo‘oni ki ai. 8 Ka na‘e
fakamatala ‘e ia, “‘Oku ‘ikai ‘aupito te u fai ha
kovi si‘i ki he fono ‘ae kakai Siu, pe ki he falelotu
lahi, pe kia Sisa.” 9 Ka na‘e loto ‘a Fesito ke ne
fai ke fakafiefia‘i ‘ae kakai Siu, pea ne leaange kia
Paula, ‘o pehé, “Te ke ‘alu hake ki Selusalema, ke
fakamaau ai koe ‘i he ngaahi me‘a ni ‘i hoku ‘a0?”
10 Pea pehé ‘e Paula, ““Oku ou tu‘u ‘i he nofo‘a
fakamaau ‘o Sisa, ‘aia ‘oku totonu ke fakamaau
ai au. ‘Oku ‘ikai te u fai ha kovi ki he kakai Siu,
pea ‘oku ke ‘ilo pau ia. 11 He kapau ko e fai kovi
au, pe kuo u fai ha me‘a ‘oku totonu ke u mate
ai, ‘oku ‘ikai teu fie hao mei he mate: pea kapau

‘oku ‘ikai ha me‘a ‘oku tukuaki‘i ai au ‘ekinautolu
ni, pea ‘oku ‘ikai ha tangata ‘e fa‘a tuku au kiate

kinautolu. Te u fakamaau pe au ‘ia Sisa.” 12 Pea
toki alea ‘a Fesito mo e kau fakamaau pea ne pehé,
Kuo ke pehe te ke fakamaau pe ‘ia Sisa? Pea te ke
‘alu koe kia Sisa. 13 Pea kuo hili ‘ae ‘aho ni‘ihi, pea

ha‘u ‘ae tu‘i ko ‘Akilipa mo Pelenaisi ki Sesalia ke

nau fe‘iloaki mo Fesito. 14 Pea kuo na nofo ai ‘o
aho lahi, pea fakaha ‘e Fesito ‘ae me‘a ‘a Paula ki

he tu‘, ‘o ne pehg, “Oku ai ‘ae tangata ‘e taha na‘e
tuku popula ‘e Filike: 15 Pea na‘e fakaha mai ia ‘i
he‘eku kei ‘i1 Selusalema, ‘e he kau taula‘eiki lahi mo
e matu‘a ‘oe kakai Siu, ‘onau kole ke tukuange ia
ke tamate‘i. 16 Ka ne u peheé kiate kinautolu, ‘Oku
‘ikai ko e anga ‘o Loma ke tomu‘a tukuange ha
tangata ke mate, kae‘oua ke fakamaau fakataha

‘aia oku tukuaki‘i mo kinautolu oku nau tukuaki‘i
ia, pea ‘oua ke ne fakamatala ‘e ia ‘ae kovi kuo

tukuaki‘i ai ia. 17 Pea ko ia, ‘i he‘enau ha‘u ki
heni, ‘o pongipongi ai, na‘aku nofoleva ‘ihenofoa
fakamaau pea u fekau ke ‘omi ‘ae tangata. 18 Pea
‘1 he tutu‘u hake ‘ae kau tukuaki, na‘e ‘ikai te
nau talatalaaki‘i ia ‘i ha me‘a na‘aku ‘amanaki ki
ai: 19 Ka nau talatalaaki‘i ia ‘i he ngaahi me‘a ‘i
he‘enau lotu ‘anautolu, pea ki he tokotaha kuo
mate ko Sisu, ka na‘e fakapapau ‘e Paula kuo mo‘ui
ia. 20 Pea koe‘uhi na‘e ‘ikai te u ‘ilo pe féfeei ‘ae
‘eke ‘oe ngaahi me‘a pehé, ne u fehu'i pe te ne ‘alu
ki Seltsalema, ‘o fakamaau ai ‘i he ngaahi me‘a ni.
21Ka ‘i he peheé ‘e Paula ‘e fakamaau‘iia ‘i he ‘ao ‘o
‘Aokositusi, ko ia ne u fekau ke tuku pe ia kae‘oua
ke u ‘atu ia kia Sisa.” 22 Pea peheé ‘e ‘Akilipa kia
Fesito, ““Amusiaange ‘eau kuo u fanongo foki au
ki he tangata.” Pea pehé ‘e ia, “Te ke fanongo
kiate ia ‘apongipongi.” 23 Pea ‘i he ‘apongipongi,
na‘e ha‘u ‘a ‘Akilipa mo Pelenaisi, mo e teunga lahi
‘aupito, ‘o hu ki he potu fakamaau mo e ngaahi
‘eikitau, mo e kau matapule ‘oe kolo, pea ‘i he fekau
‘e Fesito na‘e ‘omi ‘a Paula. 24 Pea peheé ‘e Fesito,

“E tu‘l ko ‘Akilipa, mo e kakai kotoa pé ‘oku tau
fakataha ni, ‘oku mou mamata ki he tangata ni,

‘aia kuo kole lahi ai kiate au ‘e he kakai Siu kotoa
PE€ ‘i Seltisalema, pea ‘i heni foki, ‘onau kalanga ‘oku
‘ikai lelei ke mo‘ui ai pe ia. 25 Ka ‘i he‘eku ‘ilo ‘oku
‘ikai te ne fai ha me‘a ‘e totonu ke mate ai ia, pea ‘i
he‘ene pehe ‘eia ‘e fakamaau'i pe ia ‘ia ‘Aokositusi,
kuo ma‘u hoku loto ke u tuku atu ia. 26 Ka ‘oku
‘ikai te u ma‘u ha me‘a kuo fakapapau kiate ia ke
u tohi atu ai ki he‘eku ‘eiki. Ko ia kuo u ‘omi ai
ia ki homou ‘ao, pea ki he ‘ao ‘oe tu‘i ko ‘Akilipa,
koe‘uhi ka hili hono ‘ekea, te u ‘ilo ai ha me‘a ke

tohi. 27He ‘oku matamata vale kiate au ke tuku atu
ha popula, kae ‘ikai ke fakamatala ‘ae ngaahi kovi

‘oku talatalaaki‘i ai ia.”

26

2 ‘Oku fakamatala ‘e Paula, ‘i he ‘ao ‘a ‘Akilipa,
‘ae anga ‘o ‘ene mo‘ui talu ‘ene kei si‘i, 12 Pea mo e
liliu na‘e hoko ‘i he ngaue mana kiate ia, mo e ui ia
ko e ‘aposetolo. 24 ‘Oku fakaha ‘e Fesito ‘oku faha
‘a Paula, pea mo ‘ene tali lelei ki ai. 28 ‘Oku meimei
hoko ‘a ‘Akilipa ko e Kalisitiane. 31 ‘Oku fakaha ‘e
he kakai kotoa pé ‘oku ta‘ehalaia ‘a Paula.

1Pea toki pehé ‘e ‘Akilipa kia Paula, ““Oku tuku

kiate koe ke ke fakamatala ma ‘au.” Pea toki
mafao atu ‘e Paula ‘a hono nima, ‘o ne fakamatala

ma‘ana, ‘o pehe, 2“E tu‘i ko Ak111pa ‘oku ou pehe
‘oku oumont'ia, ihe‘eku fakamatala ma‘aku ‘i ho
‘ao ‘i he ‘aho ni, ‘ae me‘a kotoa pé ‘oku talatalaaki‘i
ai au ‘e he kakai Siu: 3 Pea ‘asili pé koe‘uhi ‘oku ke
poto ‘i he ngaahi ngaue mo e ngaahi me‘a kotoa pé
‘oku ‘eke ‘1 he kakai Siu: ko ia ‘oku ou kole kiate
koe, ke ke kataki pé, ‘o fanongo kiate au. 4“‘Oku ‘ilo

‘e he kakai Siu kotoa pé ‘ae anga ‘o0 ‘eku mo‘ui talu
‘eku kei si‘i, ‘i he‘eku nofo talu mei mu‘a mo hoku
kakai ‘i SelGisalema; 5 ‘Akinautolu na‘a nau ‘ilo au
mei he kamata‘anga, ‘okapau te nau fakamo‘oni
koe‘uhi na‘aku mo‘ui ko e Falesi, ‘0 fakatatau ki
he fa‘ahinga ‘oku tokanga lahi taha pe ki he‘etau
lotu. 6 Pea ‘oku ou tu‘u ni, pea ‘oku fakamaau'i
au, ko e me‘a ‘i he ‘amanaki ki he tala‘ofa na‘e
fai ‘e he ‘Otua ki he ngaahi tamai: 7 ‘Aia foki ‘oku
‘amanaki ke lava‘i ‘e hotau fa‘ahinga ‘e hongo-
fulu ma ua, ‘i he‘enau lotu ma‘u ‘i he pdo mo e
‘aho. Pea koe‘uhi ko e ‘amanaki pe ko ia, ‘e tu‘i
ko ‘Akilipa, kuo talatalaaki‘i au ‘e he kakai Siu.
8 Ka ko e ha ‘oku mou peheé ai, ko e me‘a e ‘ikai
te mou fa‘a tui ki ai, ‘ae fokotu‘u ‘ae mate ‘e he

‘Otua? 9 “Ko e mo‘oni na‘aku mahalo ‘eau ‘i hoku
loto, ‘oku totonu ‘eku fai kehe mo e huafa ‘o Sisu

‘0 Nasaleti ‘ae ngaahi me‘a lahi. 10 Pea ne u fai
foki ia ‘i Selusalema pea ko e tokolahi ‘oe kakai
ma‘oni‘oni ne u fakahu ki he fale fakapopula, ‘i
he‘eku ma‘u ‘ae malohi mei he kau taula‘eiki lahi;
pea na‘aku kau ki honau tamate'i. 11 Pea ne u
tautea ‘akinautolu ‘oliungalahi ‘i he falelotu kotoa
PE, ‘0 fakamalohi‘i ke nau lea kovi, pea na‘aku loto
lili fakamanavaheé kiate kinautolu, pea ne u ‘alu ki
he kolo kehekehe ‘o fakatanga‘i. 12 “Pea ‘i he‘eku
‘alu ki Tamasikusi, kuo u ma‘u ‘ae malohi mo e
tohi mei he kau taula‘eiki lahi, 13 Ne u mamata,
‘e tu’l, 1 he hala ‘i he ho‘atamalie, ki he maama
mei he langi, na‘e malama lahi ia ‘i he 1a‘a, pea
na‘e ulo takatakai ia ‘iate au mo kinautolu na‘a
mau fononga. 14 “Pea kuo mau to kotoa pé ki he
kelekele, pea u fanongo ki he le‘o, ‘oku pehé mai

kiate au, ‘i he lea fakaHepela, “E Saula, ‘e Saula,
ko e ha ‘oku ke fakatanga ai au? ‘Oku faingata‘a
ho‘o ‘akahi ‘ae me‘a masila.’ 15 Pea ne u pehé, “Eiki,
ko hai koe?’ Pea pehé mai ‘e ia, ‘Ko au Sisu ‘oku
ke fakatanga‘i. 16 Ka ke tu‘u hake ‘i ho va‘e: he

kuo u ha atu kiate koe koe‘uhi ke u fakanofo koe
koe faifekau mo e fakamo‘oni ‘oe ngaahi me‘a kuo

ke mamata ai, mo e ngaahi me‘a foki te u fakaha
kiate koe; 17 Pea te u fakamo‘ui koe mei he kakai
mo e ngaahi Senitaile, ‘akinautolu ‘oku ou fekau
koeki aini, 18 Ke faka‘a honau mata, mo fakatafoki
‘akinautolu mei he po‘uli ki he maama, pea mei
he malohi ‘0 Sétane ki he ‘Otua, koe‘uhi ke nau
ma‘u ‘ae fakamolemole ‘oe angahala, mo e tofi‘a
fakataha mo kinautolu kuo fakama‘oni‘oni‘i ‘i he
tui kiate au. 19 Pea talu ai, ‘e tu'i ko ‘Alikipa, na‘e
‘ikai te u talangata‘a ki he me‘a na‘e ha mai mei
he langi: 20 Ka ne u fuofua fakaha kiate kinautolu
‘i Tamasikusi, pea ‘i Seltsalema, mo e ngaahi potu
kotoa pé ‘i Siutea, pea ki he ngaahi Senitaile, ke
nau fakatomala pea tafoki ki he ‘Otua, mo fai ‘ae
ngaue ‘oku taau mo e fakatomala. 21 Pea koe‘uhi
ko e ngaahi me‘a ni, na‘e puke au ‘e he kakai Siu
‘i he falelotu lahi, ‘onau fai ke tamate‘i au. 22 Ka ko
eme‘a ‘i he‘ekuma‘u ‘ae tokoni mei he ‘Otua, ko ia
‘oku ou keifaiai‘ohokokihe ‘ahoni, ‘o fakamo‘oni
ki heiikimo elalahi, ‘o ‘ikaiha me‘a kehe ka koia ‘e
he kau palofitamo Mosese ‘e hoko mai: 23Koe‘uhi ‘e
mamahi ‘a Kalaisi, pea ko e ‘uluaki ia ‘i he toetu‘u
mei he mate, pea ‘e fakaha ‘e ia ‘ae maama ki he
kakai, mo e ngaahi Senitaile. 24 Pe fakamatala
peheé pe ‘e ia, mo e kalanga mai ‘a Fesito, ‘0 pehe,
“E Paula, kuo ke faha; kuo fakafaha koe ‘e he poto

lahi.” 25 Ka na‘e pehé ‘e ia, “E ‘eiki ko Fesito, ‘oku
‘ikai te u faha; ka ‘oku ou fakaha atu ‘ae lea ‘oe
mo‘oni mo e poto. 26 He ‘oku ‘ilo‘i ‘ae ngaahi me‘a
ni ‘e he tu’, ‘oku ou fakamatala ni ‘i hono ‘ao: he
‘oku ou ‘ilo pau ‘oku ‘ikai lilo kiate ia ha me‘a i he
ngaahi me‘a ni; he na‘e ‘ikai fai ‘ae me‘a ni i ha
tuliki. 27 ‘E tu‘i ko ‘Akilipa, ‘oku ke tui ki he kau
palofita? ‘Oku ou ‘ilo ‘oku ke tui.” 28 Pea pehé ‘e
‘Akilipa kia Paula, Kuo ke meimei fakahehema‘i
au ke u hoko ko e Kalisitiane. 29 Pea peheé ‘e Paula,
“Amusiaange ‘eau ki he ‘Otua, kuo ‘ikai ko koe
pe, ka ko kinautolu kotoa pé foki ‘oku fanongo
kiate au ‘i he ‘aho ni, kuo mou meimei tatau, mo
matu‘aki tatau pé mo au, ka ko e ngaahi ha‘inipe.”
30Pea kuo peheé ‘enelea, peatu‘uhake ‘aetu‘’i, moe
pule, mo Pelenaisi, mo kinautolu na‘a nau nonofo:
31Pea kuo nau afe sii mei ai, pea nau alea, ‘o pehg,
“Kuo ‘ikai fai ‘e he tangata ni ha me‘a ‘okungalimo
e mate, pe ko e ha‘isia.” 32 Pea toki pehé ‘e ‘Akilipa
kia Fesito, “Ka ne ta‘e‘oua ‘ene pehé ke fakamaau
ia ‘ia Sisa, peheg, kuo lelei ke tukuange ‘ae tangata
ni.”

1 ‘Oku heka vaka ‘a Paula ke folau ki Loma, 10
‘Oku ne tomu‘a fakaha ‘ae tu‘utamaki ‘o ‘enau fo-
lau, 11 Ka ‘oku ‘ikai ke nau tui. 14 ‘Oku mo‘ua
‘akinautolu ‘e he afa, 41 Pea mate honau vaka, 44
Kae hao ‘o mo‘ui kotoa pé ki ‘uta.

1 Pea kuo pau ke mau folau ki ‘Ttali, na‘a nau
tuku ‘a Paula mo e kau popula kehe ki he toko-
taha ko Suliusi hono hingoa, ko e ‘eikitau ‘i he
“Kongakau ‘a ‘Aokositusi.” 2 Pea na‘a mau heka

‘1 he vaka mei ‘Atalamaito, na‘e te u folau ki he
matatahi ‘o ‘Esia; pea na‘a mau fai ia, pea ko
homau tokotaha ko ‘Alisitake, ko e MasitOnia mei
Tesalonika. 3 Pea pongipongi hake ai, na‘a mau

tuku taula ‘i Saitoni. Pea na‘e ‘ofa ‘a Suliusi kia
Paula, ‘o ne tukuange ia ke ‘alu ki ‘uta, ke ne ma‘u

‘ae ‘ofa ‘a hono kainga. 4 Pea kuo mau fai la mei ai,
peamau folaumo fakat ‘i Saipalo, he na‘e tokai ‘ae
matangi. 5 Pea kuo mau folau ‘i he tahi ‘o Silisia
mo Pamifilia, pea mau a‘u atu ki Maila ‘i Lisia.
6 Pea ‘ilo ai ‘e he ‘eikitau ‘ae vaka mei ‘Alekisanitia,
na‘e te u folau ki ‘Ttali; pea na‘a ne fakaheka ai

‘akimautolu. 7 Pea kuo ‘aho lahi mo ‘emau folau
sii pé, he na‘e tokai ‘ae matangi, pea kuo mau

fe‘'unga nai mo Naitusi, pea ne mau folau ‘o fakau
‘i Keliti, ‘o ofi ki Salamone; 8 Pea na‘e ‘ikai mei toia,
peana‘amaulavakihe potu ‘oku ui, Ko e taulanga
lelei; ‘aia na‘e ofi ki ai ‘ae kolo ko Lesea. 9 Pea kuo
‘osi ‘ae ngaahi ‘aho lahi, pea kuo hoko ‘o faingata‘a
‘ae folau, koe‘uhi kuo hili ‘ae ‘aukai, pea valoki‘i
‘e Paula, 10 ‘0 ne pehé kiate kinautolu, ““Ae kau
matapule, ‘oku ou ‘ilo ko e folau ni ‘e tu‘utamaki
mo kovi lahi, pea ‘oku ‘ikai ki he ‘uta mo e vaka
pé, ka ki he‘etau mo‘ui foki.” 11 Ka na‘e tui lahi
‘ae ‘eikitau ki he toutai mo e ‘eiki vaka, kae ‘ikai
ki he ngaahi me‘a na‘e lea‘aki ‘e Paula. 12 Pea
koe‘uhina‘e ‘ikailelei ‘ae taulanga ke nau ‘i ai i he
fa‘ahita‘u afa, pea pehé ‘e he tokolahi ke fusi taula,
‘o ‘ahi‘ahi ke nau lava ki Finesi, ke nau ‘i ai ‘i he
fa‘ahita‘u afa; ko e taulanga ia ‘i Keliti, pea ‘oku
ava ia ki he tonga-hihifo mo e lulunga. 13 Pea ‘i
he angi iiki ‘ae matangi tonga, pea nau pehg, kuo
nau lava‘i ia, na‘a nau fusi taula, ‘o folau ‘o ofi ki

Keliti. 14 Ka kuo fuofuoloa si‘i pé, pea puke ‘ae
matangi malohi, ‘oku ui ko e “Ulokitone.” 15 Pea
‘1 he mo‘ua ai ‘ae vaka, mo e ‘ikai fa‘a fakatauala,

na‘amau hafu ai. 16 Pea i he‘emau folau ‘o fakau ‘i
he motu ‘oku ui ko Kalauta, na‘e faingata‘a ‘aupito

‘emau ma‘u mai ‘ae vaka fokotu‘u: 17 Pea kuo nau
fusi hake ia, pea nau taliu, ‘o ha‘iha‘i ‘ae vaka: pea
tuku fana, ko e manavaheé na‘a toka ‘ae vaka ‘i he
‘one‘one holo, pea mau hafu pe. 18 Pea ‘i he‘emau
matu‘aki tomohopo ‘1 he afa, ‘o pongipongi ai, na‘a
nau tolo; 19Pea ‘i hono ‘aho tolu, na‘a nau laku ‘aki
honau nima ‘ae alanga vaka. 20 Pea ‘i he ‘ikai ha
mai ‘aela‘ape ko efetu'u‘ihengaahi‘aholahi, pea
‘alo ‘ae afa, na‘e mole ‘iate kimautolu ‘ae ‘amanaki
ki he mo‘ui. 21 Pea kuo fuoloa mo e ‘aukai pé€, pea
toki tu‘u hake ‘a Paula ‘1 honau ‘ao, ‘o ne pehge, “Ae
kau matapule, na‘e totonu ho‘omou tui mai kiate
au, ke ‘oua na‘a fusi taula ‘i Keliti, ke hoko ai ‘ae
kovi mo e maumau ni. 22 Ka ko eni, ‘oku ou pehé
atu kiate kimoutolu, “ke mou fiemalie: koe‘uhi ‘e
‘ikai mate ha taha ‘iate kimoutolu, ka ko e vaka
pé. 23 He na‘e tu'u ofi mai kiate au ‘i he pooni ha
‘angelo ‘ae ‘Otua, ‘aia ‘oku ‘a‘ana au, pea ko ia ‘oku
ou tauhi. 24 ‘O ne pehé mai, “E Paula, ‘oua na‘a ke
manavaheé; he te ke a‘u atu koe ki he ‘ao ‘o Sisa:
25Ko ia ‘ae kau matapule, ke mou fiemalie: he ‘oku
ou tui ki he ‘Otua, ‘e fai ‘o hangé ko e me‘a kuo

tala mai.” 26 Ka ‘e tokia ‘akitautolu ‘i ha motu ‘e
taha. 27 Pea kuo kakato ‘ae p0 ‘e hongofulu ma

fa, pea kuo mau hafu fano ‘i he tahi ‘o ‘Atilia, pea
tu‘uapo nai, pea mahalo ‘ae kau vaka kuo nau ofi
ki ha fonua; 28 Pea na‘a nau tukutuku, pea ‘ilo
ko e ofa ‘e uangokumi: pea kuo nau ngaholo si‘i

atu, pea toe tukutuku, pea ‘ilo ko e ofa ‘e tekumi

ma nima. 29 Pea na‘a nau manavahe telia na‘a
mau toka ‘1 ha hakau, pea nau i ‘ae taula ‘e fa ‘i

he taumuli, mo nau faka‘amu ki he ‘aho. 30 Pea
na‘e fai ke feholaki ‘ae kau kauvaka mei he vaka,
he na‘a nau tuku hifo ‘ae vaka fokotuu ki tahi,
‘0 hangeé ko ha‘anau fie ‘ave taula ki he taumu'‘a;
31 Ka na‘e pehé ‘e Paula ki he ‘eikitau mo e kau
tau, “Kapau ‘e ‘ikai nofo ‘akinautolu ni ‘i he vaka,
‘e ‘ikai te mou mo‘ui.” 32 Pea na‘e toki tutu‘u ‘e
he kau tau ‘ae maea ‘oe vaka fokotu‘u, pea ‘auhia
ia. 33 Pea kuo ofi ‘ae ‘aho, pea kole ‘a Paula kiate
kinautolu kotoa pé ke nau kai, ‘o ne pehé, “Ko hono
hongofulu ma fa eni ‘oe ‘aho mo ho‘omou nofo, ‘o
ta‘efai-ho‘omou-keinanga. 34Peakoia ‘oku oukole
kiate kimoutolu ke mou kai; ke malohi ai homou

sino: koe‘uhi ‘e ‘ikai to ‘1 he ‘ulu ‘o homou tokotaha
ha tu‘oni lou‘ulu ‘e taha.” 35 Pea kuo pehé ‘ene

lea, pea ne to‘o ‘ae ma, ‘o fakafeta‘i ki he ‘Otua
i he ‘ao ‘okinautolu kotoa pé: pea kuo ne paki‘i
ia, pea ne kamata kai. 36 Pea na‘a nau toki fiefia
kotoa pé, pea kai foki ‘ekinautolu. 37 Pea na‘a mau
toko uangeau mo e toko fitungofulu ma toko ono
‘ihe vaka. 38 Pea hili ‘enau fakama‘ama‘a ‘ae vaka,
‘o tolo ‘ae uite ki tahi. 39 Pea ‘i he‘ene ‘aho, na‘e
‘ikai te nau ‘ilo ‘ae fonua: ka na‘a nau vakai ki
he ava na‘e ai hono fanga, pea na‘a nau holi ‘o

kapau ‘e mafai, ke faka‘oho ai ‘ae vaka. 40 Pea
kuo nau motuhi ‘ae ngaahi taula, ‘o tuku pe ‘i tahi,
pea veteange ‘ae taufoe ‘oe fohe‘uli, ‘onau fai ia,
ke ‘alu ki ‘uta. 41 Pea na‘a nau to ki he potu ‘oku
fetaulaki ai ‘ae tahi ‘e ua, ‘onau fakatoka ai ‘ae
vaka; pea na‘e toka ma‘u ‘ae taumu‘a, pea ‘ikaifa‘a

ue‘i, ka na‘e maumau hono taumuli ‘e he malohi
‘oe peau. 42 Pea na‘e fakakaukau ‘ae kautau ke
tamate‘l ‘ae kau popula, telia na‘a kakau ha ni‘ihi, ‘o
hao. 43Ka na‘e fie fakamo‘ui ‘a Paula ‘e he ‘eikitau
meihonauloto, ko ia ne ne ta‘ofi ‘akinautolu; ‘o ne
fekau kiate kinautolu ‘oku fa‘a kakau ke nau hopo,
‘o mu‘omu‘a ki ‘uta: 44 Pea ko hono toe, ko e ni‘ihi
‘1 he laupapa, ko e ni‘ihi ‘i he ngaahi me‘a ‘oe vaka.
Pea fai fai ia pea mau hao kotoa pé ki ‘uta.

1 Hili ‘ae mate ‘oe vaka ‘o Paula na‘e ‘ofa kiate ia
‘ae kakai muli. 5 Ko e piki ‘i hono nima ‘ae ngata
fekai. 8 ‘Oku ne fakamo‘ui ‘ae mahaki kehekehe ‘i he
motu ko ia. 11 ‘Oku nau folau atu ki Loma. 17 ‘Oku
ne fakaha ki he kakai Siu hono ‘uhinga ‘o ‘ene ha‘u.
24 Hili ‘ene malanga na‘e tui ‘ae ni‘ihi, ka na‘e ‘ikai
tui ‘ae ni‘thi 30 Ko ‘ene malanga ai ‘o ua ta‘u.

1 Pea kuo hao ‘akimautolu, pea mau toki ‘ilo

ko e motu ia ‘oku ui ko Melita. 2 Pea na‘e lahi
‘ae ‘ofa mai ‘ae kakai muli kiate kimautolu: he
na‘a nau tutu ‘ae afi, ‘o ma‘u ‘akimautolu kotoa p¢,

koe‘uhina‘e t0 ‘ae ‘uha, pea koe‘uhi ko e momoko.
3 Pea ‘i he okooko ‘e Paula ‘ae ‘u popohango, ‘o
ne tuku ia ki he afi, na‘e ha‘u mei he mafana
‘ae ngata fekai, ‘o piki i hono nima. 4 Pea kuo
mamata ‘ae kakai muli ki he manu ‘oku taupe ‘i
hono nima, ne nau fepehé‘aki ‘iate kinautolu, “Ko
e mo‘oni ko e fakapo ‘ae tangata ni, pea kuo hao
ia mei he tahi, ka ‘oku ‘ikai tuku ia ‘e he houhau
ke ne mo‘ui.” 35 Pea tupe‘i ‘e ia ‘ae manu ki he
afi, pea na‘e ‘ikai ongo‘i ‘e ia ha kovi. 6 Ka na‘a
nau ‘amanaki ki he‘ene pupula, pe t0 hifo ‘o mate
fakafokifa pe: pea kuo nau siosio ‘o fuoloa, kae

‘ikai mamata ki ha kovi kuo hoko kiate ia; pea
liliu honau loto, ‘onau pehé, “Ta ko e ‘otua ia.”
7Pea na‘e tuu ‘i he potu ko ia ‘ae ‘api ‘oe ‘eiki ‘oe
motu, ko hono hingoa ko Pupilio; pea na‘e ‘ofa mai
ia kiate kimautolu, ‘0o mau nofo ‘i hono ‘api ‘i he
‘aho ‘e tolu. 8 Pea pehg, na‘e tokoto ‘ae tamai ‘a
Pupilio ‘oku mahaki, ko e mofi mo e hana toto; pea
kuo hu atu ‘a Paula ki ai, ‘o lotu, pea ne ala atu
hono nima kiate ia, ‘o fakamo‘ui ia. 9 Pea kuo fai
ia, pea ha‘u foki mo e ni‘ihi ‘oe motu na‘e mo‘ua
‘i he ngaahi mahaki, pea fakamo‘ui: 10 Pea na‘a
nau foaki ‘ae ngaahi foaki lahi kiate kimautolu;
pea ‘i he‘emau ‘alu, na‘a nau fakaheka ‘ae ngaahi
me‘a na‘e ‘aonga. 11 Pea kuo hili ‘ae mahina ‘e
tolu, na‘a mau folau ‘i he vaka ‘Alekisanitia, na‘e
nofo ‘i he motu ‘i he fa‘ahita‘u afa, pea ko hono
faka‘ilonga “ko e Mahangata‘ane.” 12 Pea na‘a
mau ‘alu ki ‘uta ‘i Silakusa, pea mau nofo ai ‘o ‘aho
tolu. 13 Pea mau fakahua mei ai, pea mau a‘u atu
ki Lisio: pea hili ‘ae ‘aho ‘e taha, pea tonga ‘ae
matangi, pea pongipongi ai, na‘a mau a‘u atu ki
Piuteoli: 14 Pea mau ‘ilo ai ‘ae kainga, pea na‘a nau
kole ke mau nofo mo kinautolu ‘o ‘aho fitu: pea
na‘amau fononga atu ki Loma. 15Pea kuo fanongo
‘ae kainga mei ai kiate kimautolu, na‘a nau ha‘u

‘0 fakafetaulaki mai kiate kimautolu ki he Mala‘e
‘0 ‘Apio, mo e Fale ‘e tolu: pea kuo mamata ai ‘a

Paula, pea ne fakafeta‘i ki he ‘Otua, mo loto malohi
ai. 16 Pea kuo mau a‘u atu ki Loma, pea tuku ‘e
he ‘eikitau ‘ae kau popula ki he pule ‘oe kau tau:
ka na‘e tuku ‘a Paula ke nofo kehe, mo e tangata
tauna‘a ne le‘ohi ia. 17 Pea pehg, “Kuo hili ‘ae ‘aho
‘e tolu, pea fekau ‘e Paula ki he kau matapule Siu

ke fakataha: pea kuo nau katoa mai, pea ne pehé
kiate kinautolu, ‘ae kau tangata ko e kainga, na‘e
‘ikai pe te u fai ha me‘a ki he kakai pe ki he ngaahi
ngaue faka‘eiki ‘o ‘etau ngaahi tamai, ka na‘e tuku
au mei Seltsalema, ko e popula ki he nima ‘oe kakai
Loma. 18 Pea kuo nau fakamaau au, pea nau loto
ke tukuange au, koe‘uhina‘e ‘ikai iateauhame‘ae

totonu ai ‘eku mate. 19Ka ‘i he lea malohi ‘ae kakai
Siu ke ‘oua, pea ne u pehé, te u fakamaau pe au

ia Sisa; ka na‘e ‘ikai ‘i he‘eku fie talatalaaki‘i hoku

kakai ‘i ha me‘a. 20 Pea ko e me‘a ia ‘oku ou fekau
atu ai ke mou katoa mai, ke u mamata pea leakiate

kimoutolu: he koe uhi ko e ‘amanaki ‘a ‘Tsileli kuo
ha‘isia ‘aki au ‘ae ukamea fihifihi ni.” 21 Pea na ‘a
nau pehé kiate ia, ““Oku ‘ikai te mau ma‘u mei

Siutea ha tohi kiate koe, pea na‘e ‘ikai fakaha pea
lea‘aki ha kovi kiate koe ‘e ha tokotaha ‘1 he kainga
na‘e ha‘u. 22Ka ‘oku mau holi ke fanongo ‘iate koe
pe ko e ha ho loto: he koe‘uhi ko e fa‘ahinga ni,
‘oku mau ‘ilo ‘oku lea kovi ki ai ‘i he potu kotoa
pé. 23 Pea kuo nau kotofa ‘ae ‘aho kiate ia, pea
ha‘u ‘ae tokolahi ki hono fale; pea ne fakamatala ‘e
ia mo fakapapau atu ‘ae pule‘anga ‘oe ‘Otua kiate
kinautolu, ‘o ne fakamo‘oni kiate kinautolumeihe
fono ‘a Mosese, mo e kau palofita, kia Sisu, ‘o fai mei
he pongipongi ‘o a‘u ki he efiafi. 24 Pea na‘e tui ‘ae
ni‘thikihe ngaahime‘ana‘anelea‘aki, kana‘e ‘ikai
tui ‘ae ni‘ihi.

25 q Pea kuo ‘ikai te nau loto taha ‘iate kinau-
tolu, pea nau ‘alu, ka kuo hili ‘ae lea‘aki ‘e Paula
‘ae lea ni ‘e taha, Ne‘ine‘i folofola ‘ae Laumalie
Ma‘oni‘oni ‘ia ‘Isaia ko e palofita ki he‘etau ngaahi
Tamai. 26 ‘O pehe, “Alu ki he kakai ni, mo e
pehé Te mou fakaongoongo pea fanongo, kae ‘ikai

ongo'‘i; pea siofia ‘o mamata, kae ‘ikai ‘ilo‘i: 27 ‘He
kuo fakaongonoa ‘ae loto ‘oe kakai ni, pea ‘oku
tuli honau telinga, pea kuo nau fakamohe honau
mata; telia na‘a ‘iloange kuo mamata honau mata,
pea fanongo honau telinga, pea ‘ilo ‘e honau loto,
pealiliu ai, pea te u fakamo‘ui ‘akinautolu.’ ” 28 Ko
ia ke mou ‘ilo eni, kuo fekau atu ki he kakai
Senitaile ‘ae fakamo‘ui ‘ae ‘Otua, pea ‘e fanongo
ai ‘akinautolu. 29 Pea kuo lea‘aki ‘e ia ‘ae ngaahi
lea ni, pea ‘alu ‘ae kakai Siu, pea na‘e lahi ‘enau

fakakikihi iate kinautolu. 30 Pea na‘e nofo ‘a Paula
‘i hono fale ‘o‘ona na‘a ne totongi ki ai ‘o ua ta‘u,

pea ne talia ‘akinautolu kotoa pé na‘e ha‘u kiate
ia, 31‘O ne malanga‘aki ‘ae pule‘anga ‘oe ‘Otua, mo
ako ‘aki‘aengaahime‘a ‘oku kau ki he ‘Eiki ko Sisu
Kalaisi, ‘i he malohi lahi, pea na‘e ‘ikai ta‘ofi kiate
ia ‘e ha tokotaha.

